
«

САПАРСАБАҚТАСТЫҚ САЛТЫ

№145-146 
(19823-19824)Қызылорда облыстық қоғамдық-саяси газет

28 қыркүйек  /СЕНБІ / 2019 жыл 

1929 жылдың 1 шілдесінен шығады

www.facebоok.com/syrboyi.kz/ https://twitter.com/syrboyi www.instagram.com/syrboyikz

ПРЕЗИДЕНТ

АБАЙ - 175НАЗАР

3 16

Абайды оқығандаӨңір жылу беру
маусымына әзір

2-бет. 

2-бет. 

Іс-шара бағдарламасында 
алғашқы болып сөз сөйлеген 
Қазақстан Президенті 2030 
жылға дейінгі орнықты даму 
мақсаттары адамзат үшін 
бәрі тең дәрежеде әлеу мет-
тік, технологиялық және эко-
номикалық жетістіктердің 
игілігіне ие бола алатын кемел 
келешекке жетудің нақты жол 
картасын ұсыну екенін атап өтті.

Мемлекет басшысы Қа зақ-
стан халықаралық қоғам дас-
тық тың орнықты даму мақ-
саттарына қол жеткізу жөнінен 
артта қалып бара жатқанына 
алаң даушылық білдіретінін 
мәлімдеді. Қасым-Жомарт 
Тоқаев алдағы онжылдықта 
тиіс ті нәтижеге қол жеткізу мақ-
сатында нақты шешім қабылдау 
қажеттігін айтты.

Қазақстан Президенті еліміз-
дің экономикалық, әлеуметтік 
және экологиялық саясаты 2030 
жылға дейінгі орнықты даму 
мақсаттарына толықтай сәйкес 
келетінін атап өтті. Сондай-ақ, 
Қазақстанның инклюзивті қоғам 
құруға, орнықты экономикалық 
өсім мен таза экологияны 
қамтамасыз етуге, одан да тиімді 
әрі есеп беретін институттар 
құруға қол жеткізе алатынына 
сенім білдірді.

Мемлекет басшысы осы 
міндеттерді жүзеге асыру ая-
сында негізгі мақсаты үкімет 
пен халық арасындағы диа-

логты қамтамасыз етуді 
көздейтін «Халықтың үніне 
құлақ асатын мемлекет» құру 
тұжырымдамасының қолға 
алынғаны туралы жеткізді.

Сонымен қатар, білім 
жүйесін жаңғыртудың, жасыл 
және цифрлық экономиканы, 
инфрақұрылымды дамытудың 
маңыздылығына баса назар ау-
дарды. Оның пікірінше, бұл 
бағыттар барша адамзаттың 
өркендеуі мен экономикалық 
жетістіктерге жетудің қуатты 
қозғаушы күші болмақ.

Қазақстан Президенті 
атап өткендей, біздің елдің 
тәжіри бесінде орнықты даму 
мақсаттарының 80 пайызы 
Қазақстанның стратегиялық 
бағдар ламаларында қамтылған. 

– 2018 жылы Қазақстан 
БҰҰ институттарымен өзара 
тығыз іс-қимыл жасай отырып, 
Орнықты даму мақсаттарына 
қол жеткізуге ықпал ететін 
«институционалдық архитек-
тура» енгізді, оның ішінде 
Басқарушы кеңес құрылды. 
Орнықты даму мақсаттары жөні-
нен өткен алғашқы форум 2019 
жылғы Астана экономикалық 
форумының негізгі іс-шарасына 
айналды. Биыл шілде айын-
да біз алғаш рет Қазақстанның 
ерікті түрдегі ұлттық шолуын 
ұсындық, – деп атап өтті Қасым-
Жомарт Тоқаев.

Мемлекет басшысы со-

нымен қатар Орнықты даму 
мақсаттарының әлемдік үдеріс-
терге ықпалын ескере отырып, 
оны жекелеген санаттардың 
немесе елдерде жүзеге асыру-
дан қол жеткізетін жетістікке 
қанағат тұтып қарап отыруға 
болмайтынын айтты.

Мемлекет басшысының пікі-
рінше, біріншіден, Орнықты 
даму мақсаттарына бөлінетін 
қаржы ресурстарының тиімді 
жұмсалуын қамтамасыз ету 
қажет.

Екіншіден, Қазақстанның 
Тұң ғыш Президенті Нұрсұлтан 
Назарбаевтың бастамасымен 
құрыл ған шөлейттену, жасыл 
желекті қалпына келтіру, эро-
зия, тұздану, сондай-ақ әлеу-
меттік қауіпсіздікті қамта ма-
сыз ету мәселелерін шешуге 
бағытталған Азық-түлік қауіп-
сіздігі жөніндегі ислам ұйымы 
мақсаттарының маңыздылығы 
зор. Ол жақын болашақта ИЫҰ-
ға мүше 57 мемлекеттің барлығы 
осы бас тамаға қосылатынына 
сенім білдірді.

Тағы бір пәрменді шара 
ретінде Президент Орталық 
Азия мемлекеттері мен Ауған-
стан үшін Орнықты даму 
орталығын құруды атап өтті. 
Бұл Орнықты даму мақсаттарын 
тек Қазақстанда ғана емес, басқа 
да Орталық Азия мемлекеттері 
мен Ауғанстанда жүзеге асыру-
ды жеделдетуге дәнекер болмақ. 

***
Нью-Йорк сапары аясын-

да Қасым-Жомарт Тоқаев 
белгілі америкалық саясаткер, 
«Eurasia Group» зерттеу және 

консалтингтік компаниясының 
негізін қалаушы және президенті 
Ян Бреммермен кездесті.

Тараптар өңірлік және жаһан-
дық күн тәртібіндегі өзекті мә-
селелер бойынша пікір алмасып, 
технологиялық даму  дағы зама-
науи трендтерді талқылады.

Кездесу соңында Қазақстан 
Президенті Ян Бреммерді 
«Astana Club» халықаралық 
пікірталас алаңының жұмысына 
қатысуға шақырды. 

***
Сонымен қатар Қазақстан 

Президенті «Goldman Sachs» 
компаниясының президенті Дэ-
вид Соломонмен кездесті.

Кездесу барысында ком-
пания ның Қазақстандағы қыз-
метінің негізгі бағыттары, оның 
ішінде «Астана» халықаралық 
қаржы орталығының шең-
беріндегі ынтымақтастық 
мәселесі талқыланды.

Мемлекет басшысы Дэ-
вид Соломонға компания-
сының Қазақстандағы жеке-
шелендірудің кешенді жоспарын 
іске асыруға қатысқаны, сондай-
ақ, 2018 жылы АХҚО биржа-
сы акционерлерінің қатарына 
кіргені үшін алғыс айтты. 
Сондай-ақ «Goldman Sachs» 
компаниясымен ынтымақтаса 
отырып Қазақстанда жаңа 
жобаларды іске асыруға 
қызығушылық танытты. Атап 
айтқанда, АХҚО-мен өзара 
іс-қимыл аясын кеңейту және 
қазақстандық компаниялардың 
IPO-ға шығуына жәрдемдесу 
мәселелерінде тығыз жұмыс 
істеуге ниет білдірді.

ОРНЫҚТЫ ДАМУ ОРТАЛЫҚ АЗИЯ
МЕМЛЕКЕТТЕРІ ҮШІН ДЕ МАҢЫЗДЫ

Қазақстан Президенті Қасым-Жомарт Тоқаев  Нью-
Йоркке сапарында БҰҰ Бас Ассамблеясының аясында 
Орнықты даму мәселелері жөніндегі жоғары деңгейдегі 
форумда сөз сөйледі.

Суреттерді түсірген Б.ЕСЖАНОВ.

Форумда ұрпақтар сабақ-
тастығын үзбей, бабалар дәс-
түрін жалғастырған осындай 
8 отбасыға лайықты құрмет 
көр сетілді. Арал ауданында 
тұратын Қонаровтар әулетінің 
білім саласындағы еңбек жолы 
508 жыл бұрын басталған. 

Бүгінгі күні әулеттегі 17 адам 
бала тәрбиесімен айналысып 
жүр. Қармақшылық Смайы-
ловтар отбасының мүшелері 
шетінен өнерлі. Олардың жалпы 
еңбек өтілі 75 жылды құрайды. 
Сырдариялық Бексейітовтер 
әуле тінде 4 адам ішкі істер ор-

гандарында қызмет атқаруда. Ел 
тыныштығын күзетіп, темірдей 
тәртіпке бас иген отбасының 
саланы дамытуда 40 жылдық 
үлесі бар. Қазалылық Орын-
баевтар – теміржол, шиелілік 
Нұрымбетовтер – өндіріс, жала-
ғаштық Дүйсенғазиевтер – егін, 
шиелілік Байденовтер әулеті 
мал шаруашылығы саласының 

қыр-сырын жетік біледі. 
– Кәсібінің берекесін көріп, 

оны атадан балаға мирас ет-
кен көптеген еңбек әулетін 
облыс қана емес республи-
ка кө лемінде таныта білдік. 
Жанын салып қызмет жасап, 

өзінің табысын маңдай терімен 
тауып отырған жандарды 
қалайша құрметтемеске?! Ол 
құрылысшы не сылақшы бола 
ма, жазушы не өнер адамы бола 
ма, басшы немесе ұстаз бола ма, 
адал жұмыс істей білуі керек. 
Мемлекет басшысы әр сөзінде 
масылдық пиғылға жол бермеу 
туралы айтып келеді. 

Осы орайда тәрбиелеп-
өсірген ата-анамыздың сенімін 
ақтап, ұрпағымызды еңбекке 
тәрбиелей білсек, осы біздің 
туған жердің дамуына қосқан 
үлесіміз болмақ, – деді аймақ 
басшысы. 

Еңбек күні – елдіктің үні

Назерке САНИЯЗОВА.

Қызылордалық Бодықовтар отбасында осы күні 28 
адам медицинаның түрлі бағытында қызмет атқарып жүр. 
Олардың саладағы еңбек өтілі 670 жылға жуықтайды. 
Еңбек күні аясында Н.Бекежанов атындағы қазақ 
музыкалық драма театрында өткен еңбек әулеттерінің 
VІ форумында дәрігерлер династиясын облыс әкімі 
Қуанышбек Ысқақов марапаттады.

– Елеу Көшербайұлы – 
Тереңөзек, Сырдария ау дан-
дық атқару коми теттерінің 
төр ағасы, Қармақшы, Қазалы 
аудандық партия коми тет-
терінің бірінші хатшысы, 
облыстық атқару комитеті 
төрағасының орынбаса-
ры секілді абыройлы қыз-
мет терді атқарған тұлға. 
Партия бюросында сынала 
жүріп, Қорқыт ата кесенесін 
тұрғызды. Сонымен бірге 
халық батыры Жанқожа 
Нұрмұхаммедұлының рухын 
асқақтатып, ескерткіш орнат-
ты. Шығыс жұлдызы Ғани 
Мұратбаев есімін жаңғырту 
мақсатында мұражай салдыр-
ды. Жаңақазалыда 80 гектар 
жерді жасыл баққа айналды-
рып, Ұлы Отан соғысында 
қаза тапқандарға мемо-
риал орнатты. Шығыс ша-
йыры Фирдоусидің атақты 
«Шахнамесін» қазақ тілінде 
жырлатқан Тұрмағамбет ақын 
кесенесінің бой көтеруіне атса-
лысты. Міне, осындай ұлттық 

мүдде жолындағы ұлы істердің 
ұйытқысы болған Елеу 
Көшербаевтың өмір жолын 
жас ұрпаққа дәріптеп, есімін 
есте қалдыру мақсатында 
халықаралық турнир өткізу 
дәстүрге айналды,  – деді об-
лыс әкімі.

Жастарға жігер берген 
жарқын істер

Мөлдір ҚАЛЫМБЕТ.

Бейсенбіде облыс әкімі Қуанышбек Ысқақов жұмыс 
сапарымен Сырдария және Қармақшы аудандарында 
болды. Аймақ басшысы алдымен мемлекет және қоғам 
қайраткері Елеу Көшербаевты еске алуға арналған 
волейболдан халықаралық турнирдің ашылуына 
қатысты. Айтулы шараның маңызына тоқталып, 
қатысушыларға сәттілік тіледі.

2020 жылдың бірінші жартыжылдығына
“Сыр медиа” ЖШС қарасты газеттерге

жазылу басталды.
 “Сыр бойы” газетіне жазылу бағасы: 

жекелер үшін: 6 айға – 3000 теңге.
Мекемелер үшін: 6 айға – 4000 теңге.

ҚҰРМЕТТІ ОҚЫРМАН!

Айдана ЖҰМАДИНОВА.

1-бет. 1-бет. 

Жас мамандардың кәсіби 
біліктілігін арттыруды мақсат 
еткен сайыс архив саласының 
рөлін, ондағы қызметкерлердің 
мәртебесін айқындай түсті.

Екі күндік бағдарламаны 
қамтыған конкурста команда

лар 4 сайыстан додаға түсті. 
Ал ғашқы күні әр өңірден кел
ген жас архившілер аймақтағы 
мәдениет, архивтер және құжат
тама басқармасының басшы
сы М.Әбуовамен кездесіп, ар
хив ғимараты мен құжаттық 

көрмені тамашалап, одан соң 
сала заңнамалары бойынша тест 
тапсырды.

Байқау келесі күні сол жа
ғалаудағы Жастар орта лығында 
жалғасты. Конкурста облыс 
әкімінің орынбасары Наурыз
бай Байқадамов сөз сөйлеп, 

командаларға сәттілік тіледі. 
– Архив жұмыстарына жас

тардың дендеп араласуы бізді 
қуантады. Өздеріңіз білесіздер, 
архивсіз тарих, тарихсыз өткен 
жоқ. Өткенсіз бүгін болмайты
ны сияқты, бүгінсіз ертең де 

жоқ. Архив қызметкерлерінің  
жұмысын на си хаттап, олардың 
кәсіби білік тілігін арттырудағы 
жұ мыс  тарыңызға сәттілік тілей
мін, – деді облыс әкімінің орын
басары.

Қатысушылар «Архив жас  
тары болашаққа жол бас тар» 

тақырыбында сәлем десу ден, 
архив жұмысы жай лы бе йне
роликтен және «Біз дің архив
тің жеті қыры» тақы ры бын да 
үй жұмысын орындап, өзара 
сайысқа түсті. Қоры тын дысы
мен бас жүлдені бұл жолы тағы 

да «Сыр жастары» командасы 
жеңіп алса, бірінші орынды 
ҚР Президенті архивінің «Жас 
қыран» тобы иеленді. Ал екін
ші және үшінші жүлдені  Батыс 
Қазақстан облысының «Ақ
жайық» пен Алматыдан келген 
«Алатау жастары»  командалары 
өзара бөлісті. Қалған команда
лар ынталандыру сыйлығымен 
марапатталды.

– Бұл – біз секілді жас 
мамандардың өз білімі мен 
біліктілігін архив пен құжаттану 
саласындағы тәжірибесін ортаға 
салатын конкурс. 2015 жыл
дан бері бастау алып, екі жыл
да бір өтетін байқау бүгінде 
қасиетті Қорқыт баба туған 
өлкеде болып жатыр. Тари
хи сананы жаңғыртуда архив 
қызметкерлерінің рөлі зор. 
Мұнда әр өңірден келген жастар 
бірбірін танып қана қоймай, 
өз білгенін ортаға салып, 
жетістіктерін бөліседі, – дейді 
Жамбыл облысынан келген 
қатысушы Алмас Мұхтаров.

Айта кету керек, осыдан екі 
жыл бұрын Алматы қаласында 
өткен ІІ республикалық «Жас 
ар хившілер» сайысында облыс
тық «Сыр жастары» командасы 
бас бәйгені жеңіп алған бола
тын.

Облыс әкімі Қуанышбек 
Ысқақовтың өкімімен өңір
де бейресми жұмыспен 
қамтылғандарды заңдастыру 
және сапалы жұмыс орында
рын құру бойынша 20192021 
жылдарға арналған арнайы 
жол картасы қабылданған. 
Осыған орай, бұл мәселені 
зерттеп, қадағалау мақсатында 
мониторингілеу бойынша 
жұмыс тобы құрылды. 

Өңірлік коммуникациялар 
қызметінде өткен брифинг 
барысында жыл сайын об
лыста 10 мыңнан аса жаңа 
жұмыс орны ашылатыны, де
генмен, тұрғындардың басым 
бөлігі зейнетақы жүйесімен 
толық қамтылмағаны айтыл
ды. Бұл, әрине, ресми емес 
еңбек қатынастарының барын 
айғақтайды. Көбіне мұндай 
жағдай жұмыс уақытында 
қауіпсіздік талаптары сақтал
маған жағдайда жұмыс 
берушінің жауапкершіліктен 
жалтаруына әкеледі.

– Өңірде жұмыспен 
қамтылғандар саны 331,4 мың 
адам болса, соның ішінде 
жалдамалы жұмыскерлер 
саны 217,6 мыңды құрайды. 
Ал өз бетінше жұмыспен 
қамтылғандар саны – 113,8 
мың. Міндетті зейнетақы жар
насы оның 130 мыңына ғана 
аударылған. Қазір зейнетақы 
жүйесі толықтай еңбек 
өтіліне байланыстырылған. 
Әлеуметтік сақтандыру 
жүйесінде де еңбек өтілі 

мен өтемақы мөлшері ара
сында байланыс күшейген. 
Сондықтан, әрбір тұрғын, 
оның ішінде жастар өзінің 
болашағы үшін атқаратын 
жұмысын заңдастыруы қажет, 
– деді Т.Тілес.

Аталған жол картасы ая
сында облыстық «Jas Otan» 
ЖҚ жанынан мониторингтік 
жасақтар құрылып, жұмыс 
берушілерге және бейрес
ми жұмыс істеп жүрген 
жастарға түсіндірме жұмы
сын жүргізеді. Сондайақ, 
облыстық ішкі саясат бас
қармасымен бірлесе жұмыс 
берушілердің жалақы төлеу 
мәселелері жөнінде жастардан 
сауалнама алынып, нәтижесі 
тиісті органдарға жолданады.

Бейресми жұмыс 
атқарушыларға 
бақылау 
күшейеді

Қазір жұмыс науқаны 
қызған егіс алқаптарында, 
құрылыс нысандарында 
бейресми жұмыс атқарып 
жүрген жұмысшылар 
жеткілікті. Бұл – бірқатар 
салаларда бұрыннан бар 
мәселе. Жұмыс беруші 
мен қызметкер арасында 
келісімшарт болмауы 

зейнетақы жүйесімен қамтылмауға, кейде жалақының 
тұрақты қолға тимеуіне әсер етеді. Мұның алдын 
алу үшін облыстық «Jas Otan» Жастар қанатының 
жанынан барлық аудандарда мониторингтік жасақ 
құрылады. Бұл туралы «Nur Otan» партиясы 
жанындағы «Jas Otan» Жастар қанаты облыстық 
филиалының төрағасы Талғат Тілес хабарлады.

Жас архившілер жарысы

Ержан ҚОЖАСОВ.

Облыстық мәдениет, архивтер және құжаттама 
басқарамасының ұйымдастырумен ІІІ республикалық 
«Жас архившілер» конкурсы өтті. «Жастар жылы» 
аясындағы сайыста ҚР Президенті архиві және Алматы, 
Жамбыл, Түркістан, Батыс Қазақстан,  Атырау өңірінен 
келген және жергілікті командалар бақ сынады.

Облыс әкімі берекелі аймақтан шыққан 102 
Социалистік Еңбек Ерінің есімдері Сыр өңірінің та
рихында мәңгі қалатынын атап өтті. «Ақ күріштің 
атасы» Ыбырай Жақаев, ел байлығын еселеген 
Шырынкүл Қазанбаева, Сәлима Жұмабекова, Ұлбала 
Алтайбаева, Жадыра Таспамбетова, Зәкира Ержанова 
секілді ақжаулықты аналар – өскелең ұрпаққа үлгі
өнеге. Жерлестеріміз, тәуелсіз Қазақстанның Еңбек 
Ерлері Абзал Ералиев, Юрий Пя солардың жолын 
жаңғыртты. 

– Ырыс бар жерде ынтымақ бар. Ал ынтымақ 
бар жерде – береке, бірлік бар. Сондықтан, жастар, 
еңбек ете біліңіздер. Бәріміз де жұмысты қарапайым 
жұмысшы болып бастадық. Бос жүрмей, адал еңбек 
етсеңіздер, болашақтарыңыз жарқын, туған елімізді 
нығайтуға қосар үлестеріңіз мол болмақ, – деді облыс 
әкімі. 

Еңбек адамдарын халыққа танытып, дәрежесін 
көтеруді, ең үздік отбасылық және өндірістік 
дәстүрлерді анықтап, жастарды кәсіби еңбекке 
баулуға бағытталған форумда салалар бойынша 
еңбек әулеттері марапатталды. 

– Былтыр біз облысты алты жылдан астам 
уақыт абыроймен басқарған Қырымбек Елеуұлы 
Көшербаевтың бастамасымен жаппай кәсіпкерлікті 
қолдаудың үшжылдығын жарияладық. Өз кәсібімді 
ашам, бизнесімді дамытам деген азаматтарға бар 
жағдай жасалды. Соның нәтижесінде 2018 жылы 
аймағымыз кәсіпкерлікті дамытуға ең қолайлы үздік 
аймақ аталып, «Алтын сапа» сыйлығын иеленді. 
Сыр өңірі қандай жетістікке қол жеткізсе де, қандай 
биіктен көрінсе де, ол өздеріңіз секілді еңбексүйгіш 
азаматтарымыздың еңбегінің жемісі деуге әбден бо
лады, – деді аймақ басшысы.

Тұңғыш ПрезидентЕлбасы Нұрсұлтан Назарбаев
тың 2013 жылғы қарашадағы Жарлығымен бекітілген 
Еңбек күні мерекесі биыл алтыншы рет аталып өтті. 
Жиында облыстық кәсіподақ ұйымдары арасын
да өткен «Еңбек жолы» байқауының қорытындысы 
белгілі болды. Қызылорда қалалық №6 емхананың 
дәрігері Гүлжан Әбсатова – «Үздік маман», Арал 
қалалық №14 мектеплицей мұғалімі Жанна Қонарова 
«Үздік тәлімгер» атанды. 

Еңбек әулеттерінің шеруі сырбойылық 
өнерпаздардың концертімен жалғасты.

Айта кетейік, бұл спорт түрінің 
тарихы біздің өңірден бастау ала
ды. Волейболдан алғашқы жа
рыс 1926 жылы Қызылордада, 
яғни, облыс орталығының аста
на болған кезінде өткізілді. Об
лыста Тұрғанбек Алтынбеков, 
Татьяна Қабылбековалар бүгінгі 
волейболдың негізін қалаған. 
Қазір аймақта осы спорт түрімен 28 
мыңнан астам адам шұғылданса, 
балалар мен жасөспірімдерге 
арналған облыстағы 16 спорт 
мектебінде волейболмен 1517 
бала айналысады. Сондайақ, 2017 
жылы кәсіпқой «Қайсар» волей
бол клубы қайта құрылды. Биыл 
облыстың жасөспірімдер құрама 
командалары волейболдан өткен 
ҚР күзгі және қысқы чемпионат
тарында екі мәрте жеңімпаз атан
са, жазғы чемпионатта қола жүлде 
иеленді. Сырдариялық спортшы
лар да осы жарыстың 12 дүркін 
жеңімпазы екенін ерекше атап 
өткен жөн. Мүмкіндігі шектеулі 
спортшылар арасында отырып 
ойнау волейболынан да облыс 
құрамасы жақсы жетістіктерге 
жетіп жүр. Таиландтың астанасы 
Бангкок қаласында отырып ойнау 
волейболынан өткен Азия чем
пионатында қызылордалық Ерік 
Қасқабаев пен Шыңғыс Медеуов 
Қазақстан құрама команда са
пында өнер көрсетіп, қола жүлде 
иеленді.

Турнирде Еңбек және соғыс 
ардагері Яхия Тасыров Елеу 
Көшербайұлының өнегелі өмірін 
жастарға үлгі етіп, естеліктер айт
ты. 

Бұл дүбірлі жарысқа Ресей, 
Өзбекстан мемлекеттері мен 
республиканың 8 облысынан 
және НұрСұлтан, Шымкент, 
Байқоңыр қалаларынан 350 спорт
шы қатысуда. 

– Басты мақсат – Мемле
кет басшысының тапсырмала
рын жүйелі орындау. Алдымен 
ауызбіршілікті, татулықты сақтау 
керекпіз. Өйткені, ынтымақ бол
май, ешқандай іс өнбейді. Екінші 
– өңірді индустрияландыру. Жаңа 
өндіріс орындарын ашу, жерас
ты қазбаларын пайдаға жарату, 
инвестиция тартып, өнеркәсіпті 
нығайту. Тиісінше,  кәсіпкерлікті 
дамыту арқылы жаңа жұмыс 
орындары құрылатын бола
ды. Осы бағытта барлық аудан

ды аралап, атқарылып жатқан 
жұмыстармен, халықтың тұрмыс
тіршілігімен таныстым. Қазір 
жұмыссыздықты азайту, бизнесті 
дамыту мақсатында мемлекеттік 
бағдарламалар жемісті жүзеге асу
да. Жастар кәсіпкерлігін дамытуға 
да ерекше назар аударылуда. 
Жүйелі жұмыс оң көрсеткішке 
бас тап келеді. Соның нәтижесінде 
өткен жылы Қырымбек Елеуұлы 
Елбасының қолынан бизнесті 
жүргізуге жағдай жасаған ең үздік 
аймақ номинациясы бойынша 

«Алтын сапа» сыйлығын алды, – 
деді аймақ басшысы.

Бұдан бөлек, форумда жа
уапты сала басшылары табыстың 
шыңына шығу жолын көрсетіп, 
«Бизнесті ең төменгі капитал
мен қалай бастауға болады?» 
деген сауалдарға жауап берді. 
Спи керлер жеке ісін бастағысы 
келетін жастарға қарастырылған 
мүмкіндіктерді,  мемлекеттік және 
өңірлік бағдарламалар аясындағы 
несие және мемлекеттік грант 
алу жолын түсіндірді. Форум 
ба ры сында Шиелі ауданынан 
«Сам ғау» оқу орталығын ашқан 
жас кәсіпкер Мөлдір Дүйсенова 
мем  лекеттік қолдаудың тиімді 
тұсын, табысқа жету жолындағы 
қиындықтары мен жетістіктері 
жайлы әңгімеледі. Бар жігерін 
білім ге арнап, ғылымға ден қойған 
та лантты жастың еңбегі нәтижесіз 
емес.

– Мен Қорқыт ата атындағы 
Қызылорда мемлекеттік универ
ситетін тәмамдағаннан кейін 
АҚШтың Филадельфия қала
сында білімімді жетілдірдім. Елге 
оралғаннан кейін тіл үйрету кур
сын ашуды мақсат еттім. Ойым 
мемлекет ұсынған мүмкіндік ая
сында іске асты. Қазір ауданның 
кез келген тұрғынына Окс форд 
ме то дикасы бойынша ағыл шын 
тілін үйретемін. Бұдан бө лек, 
біздегі ұстаздар Назарбаев зият
керлік, «Біліминновация» және 
«Да рын» мектептерінде білім ал
ғысы келетін шәкірттерді да йын
дайды. Жаңа ғимаратқа көш келі 
шә кірттерді Ұлттық бірың ғай 
тест ке әзірлеуді де қолға алдық. 
Ор талықта көпбалалы, тұр мысы 
төмен отбасынан шық қан оқу
шылар тегін оқиды. Олар ға де
меушілік көрсететін кәсіп керлер
дің саны артып келеді, – деді 
М.Дүйсенова.

Форумда жұмсақ жиһаз да
йын даумен айналысатын арал
дық кәсіпкер Лесхан Смайылов 
та мемлекеттік қолдау жа йын 
тарқатып айтып, істі ілге рі  летуде 
шеберлік сыныптары мен се ми
нарлардың көмегі көп бол ғанын 
баяндады. Форумның жаңа, қы
зық ты идеялармен танысуға мүм
кін дік бергенін, мұны көрген 
бас  қа да замандастар осындай 
же  тіс тіктерге талпынарына сенім 
білдірді. 

Жиын қорытындысында еңбе
гімен ерекшеленіп, креатив
тілігімен көзге түскен бірқатар жас 
кәсіпкер облыс әкімінің Алғыс ха
тымен және естелік сыйлықтармен 
марапатталды. Марапаттау рәсі
мінен кейін қатысушылар сәндік
қолданбалы көрмеге келіп, он 
саусағынан өнер тамған шебер
лердің бұйымдарымен танысты.

Жастарға жігер берген жарқын істер Еңбек күні – 
елдіктің үні

***
Мұнан кейін облыс басшысы Қармақшы ауданындағы 

ІІІ Интернационал ауылына барып, ауылдың әлеуметтік-
экономикалық даму барысымен танысты. Кәсіпкерлік сала-
сында жетістікке жеткен өңір жастарымен «Ауылдық елді 
мекендердің жас кәсіпкерлері» форумында кездесті. Жиында 
Қуанышбек Досмайылұлы қазір жастардың дамуына әлеует 
те, көрсетілетін қолдау да жеткілікті екенін  жеткізді. Әсіресе, 
кәсіпкерлікке ынталы жастарға мүмкіндік мол екенін айтты.

«Ел боламын десең, бесігіңді 
түзе» деген халық даналығында. 
Бақытымыздың бастауы болған 
ең құнды байлығымыз – 
Тәуелсіздігіміздің арқасында 
бағытымыз түзу, бағдарымыз 
айқын. Бабаларымыздың ақ ар
маны болған Тәуелсіздігімізді 
баянды ету жолында Ел
басы аянбай еңбек етіп, ел 
бірлігін, тұтастығын сақтап, 
жасампаздық пен ілгерілеу 
жолында қазақ елін әлем 
өркениетіндегі шоқтығын 
биіктетті. Елбасы саясатының 
сабақтастығы өз жалғасын та

уып Тәуелсіздік жетістіктері 
еселене түсуде. Президент 
этносаралық татулық пен 
дінаралық түсіністікті қа лып
тастыру біздің басты ұста
нымымыз болуы керектігін 
айтты. Тіл мәртебесін көтеруде, 
ұлтаралық қатынас тілін мең
геруде даңғазалыққа жол бер
мей белсенді азаматтық қоғам 
құру қажеттілігіне тоқталды. 

Ұрпақ тәрбиесі үшін 
ұлыларымызды ұлықтау, ғұлама 
тұлғаларды ұрпаққа таныстыру, 
ӘлФарабидің 1150 жылдығын, 
ұлы Абай атамыздың 175 

жылдығын атап өту арқылы 
рухани адамгершілікке тәрбие
лейміз. 

Мемлекет басшысы ха лық

тың әлеуметтік жағдайы туралы 
маңызды жайттарға тоқталып, 
бірінші кезекте білім беру сапа
сын жақсартуға зор мән беріп, 
ағарту саласы қызметкерлеріне 
үлкен қолдау жасады. Онда 
ауылдық жерлердегі педагог 
кадрлардың тапшылығын бол
дырмау үшін «Дипломмен – 
ауылға!» бағдарламасының ая
сын кеңейтуге тапсырма берді. 
Мұғалім мәртебесін көтеру 
арқылы мұғалімдердің атқарған 
еңбегінің нәтижелі болатынына 
тоқталды. 

Ұрпақты тәрбиелеу арқылы 
оқушылардың қабілетін айқын
дау, кәсіби бағдар беру, дарын
ды балаларды танып, білімін 
ұштай түсу қажеттігін ерекше 
ескертті. Дарынды ауыл жас

тарын іріктеп, отандық және 
шетелдік оқу орындарына дай
ындау керек. Президент біздің 
Отанымыз – Қазақ елінде жер 
шетелдіктерге сатылмайтынын 
айтып, ел берекесін қашырар 
қауесет таратпауға шақырды. 
Өйткені Қазақ Елі – Мәңгілік ел. 
Біздің Отанымыз – мызғымас 
бірліктің мекені. Іргесі берік 
еліміздің жаңа белестерге жетуі 
жолында әрбір қазақстандық 
жауапкершілікпен қызмет етсе, 
жұмыла көтерген жүк жеңіл 
бол мақ.                           

Зарипа ТАСЫМОВА, 
Т.Ізтілеуов атындағы №29 

қазақ орта мектебінің
директоры.

Қармақшы ауданы.

Жаңа бағыт – баянды болашақ
Қазақстан Президенті Қ.Тоқаевтың «Сындарлы 

қоғамдық диалог – Қазақстанның тұрақтылығы мен 
өркендеуінің негізі» тақырыбындағы Жолдауын оқып 
шықтым.

Қазіргі ахуал көрсетіп отырғанын-
дай, мұнай бағасы барреліне 60-65 дол-
лар болуы ықтимал. Әлем сарапшы-
ларының, Ресей экономис терінің 
болжамдары да осыған саяды.  Жалпы 
ішкі өнімнің нақты өсуі 2020 жылы 4,1 
процент деңгейінде болжанып отыр. 
2024 жылы ол 4,7 процентке жетеді. Ор-
таша жылдық өсу қарқыны 5 жылда 4,4 
процентті құрайтын болады, – деп атап 
көрсетті Ұлттық экономика минис трі 
Руслан Дәленов. Оның айтуынша, но-
миналды ЖІӨ 2020 жылы 74,5 трил-
лион теңгеден 2024 жылы 105,8 трил-
лион теңгеге дейін өседі. Халықтың 
жан басына шаққандағы жалпы ішкі 
өнім 2020 жылы 10,5 мың долларды 
құраса, 2024 жылы 14,3 мың долларға 
дейін ұлғаюы керек. Алдағы жылы 90 
миллион тонна мұнай өндірілсе, 2024 
жылы бұл көлем 100 миллион тоннаға 
дейін жетуге тиіс. Бұл өсімге «Теңіз», 
«Қарашығанақ», «Қашаған» кен орын-

дарын кеңейту, Каспий теңізіндегі 
жаңа кен орындарын пайдалануға беру 
есебінен қол жеткізіледі. 2020-2021 
жылдары инфляцияның жылдық ны-
саналы дәлізі 4-6 процент деңгейінде 
сақталады. Ал 2022-2024 жылдары ол 
дәліз 3-5 процентке дейін төмендейді. 

Алдын ала болжам бо
йынша рес публикалық бюд
жеттің кірістері 2020 жылы   
8 трлн теңге, 2021 жылы – 8,6 
трлн теңге, 2022 жылы 9,4 
трлн теңге сомасында бол
жанды. Осы параметрлерді 
есепке алсақ, республикалық 
бюджеттің шығыстары 2020 
жылы 12,7 триллион теңге, 
2021 жылы 13,2 триллион тең
ге, 2022 жылы  13,6 триллион 
теңге көлемінде белгіленді. 
Ел қазынасын толтыратын 
донор өңірлер қатары келесі 

жылы да өзгеріссіз қалады 
және төртеумен шектеледі. 
Атап айтқанда, 2020 жылы 
Атырау облысы бюджетке – 
195 млрд 766,9 млн теңге, Ал
маты қаласы – 193 млрд 606,9 
млн теңге, НұрСұлтан – 43 
млрд 154,5 млн теңге, Маңғыс
тау облысы 8 млрд 579,6 млн 
теңге қаражат құяды. Жалпы 
алғанда, осы 4 өңірдің 441 
млрд 108 млн теңге табысы 
өзге дотациялық өңірлерді 
қолдау үшін орталық бюд
жетке алып қойылмақ. Бірақ 
бұл қаражат та аздық етеді. 
Сондықтан қосымша Ұлттық 
қордан 2 триллион 700 мил
лиард теңге қаражат бюджет
ке аударылады. Алдағы үш 
жылдық бюджет жобасында 
зейнетақы мөлшерін инфля
ция деңгейінен 2 процент 
асыра индексациялау қарас
тырылған. Нәтижесінде, егер 
2019 жылы зейнетақының 
орташа мөлшері 86 мың теңге 
болса, 2020 жылы ол 91 мың 
387 теңгені құрайтын болады. 
Атаулы әлеуметтік көмекті 
2020 жылы 1 млн 472,5 мың 
адам, 2021 жылы – 1 млн 
464,4 мың адам, 2022 жылы 
1 млн 466,8 мың адам алады 
деп жоспарлануда. Оларға 3 
жылда бюджеттен 781 милли
ард теңге, соның ішінде 2020 
жылы – 248 млрд 567,6 млн, 
2021 жылы – 260 млрд 996,4 
млн, 2022 жылы 271 млрд 
436,3 млн теңге төленетін 
болады.

Байқалып отырғанындай, мемле кет 
бұрынғысынша әлеуметтік бағытқа ба-
рынша мол қаржы жұмсау ды жоспар-
лап отыр. Бюджет қалып тас тыруда 
айта қаларлықтай өзгеріс жоқ. Бюд-
жеттің табысы ретінде бұрынғысын-
ша мұнай кірісі басты негізгілердің 
бірі болып қала береді. Бірақ мұнайға 
қосымша Қазақстанның транзит мүм-
кіндігі де айрықша аталуда. Теміржол-
дың контейнерлік табысынан түсетін 
табыс көлемі едәуір ұлғаятын болады. 
Сарапшылар пікірінше, табыс тың осы 
түрі болашақта Қазақстан бюджетіне 
қосымша кіріс әкелетін көздердің бірі-
не айналады. Ақпарат көздерінен түсіп 
жатқан мәліметтерге қарағанда, соңғы 
уақытта салықты әкімшілендіру бағы-
тындағы тұрақты жұмыс тар нәтижесін-
де бюджеттің табысы да артып келеді.

Ж.ӘЛМАХАН.

Аталған рейтингте Қызылорда об-
лысынан кейін Атырау облысы мен 
Нұр-Сұлтан қаласы, Батыс Қазақстан 
облысы орналасқан. Өндірісті өңір-
лердің қатарында мұндай жоғары көр-
сеткішке қол жеткізу өңірде атқарылып 
жатқан жұмыстарға берілген лайықты 
баға болып табылады. 

Рейтинг негізінен 13 көрсеткіш бо-
йынша жүргізілді. Олардың қатарында 
облыстың шағын және орта кәсіпо-
рындарының негізгі капиталға тартқан 
инвестициясының өсу қарқыны, шикі-
заттық емес саладағы кәсіпорындарға 
сыртқы инвестицияны тартудың өткен 
жылғы тиісті кезеңімен салыстырған-
дағы өсу қарқыны, шағын және орта 

кәсіпкерлікті республикалық бюджет 
есебінен қаржыландырудың көрсет-
кіші, мемлекеттік қолдауға ие болған 
гранттар, несиелер, субсидия, тағы 
басқа көрсеткіштер бойынша облыс ал-
дыңғы қатарда болып, олардың жиын-
тығы рейтингте бірінші орын алуға не-
гіз қалады. 

Сонымен бірге аймақта кәсіби тех-
никалық мамандықтар бойынша оқу 
орындарын бітірушілердің саны өсті. 
Облыс өңірлерінің қатарында аталған 
көрсеткіштер бойынша Жаңақорған, 
Шиелі, Сырдария аудандары мен Қы-
зылорда және Арал қаласы алдыңғы 
қатарда болды.

Ж.ӘЛМАХАН.

Ел бюджеті қай деңгейде 
қалыптасады?

Қызылорда 
облысы: 
бизнесті жүргізу жеңілдігі 
бойынша республикада – бірінші!

Соңғы жылдары Сыр өңірі шағын және кіші кәсіпкерлікті дамыту 
барысы бойынша айқындалатын бірқатар критерийлер жөнінде респуб
ликада алдыңғы қатардан көрініп келеді. Жуырда Қазақстан Республи
касының Ұлттық экономика министрлігі тағы бір рейтинг қорытынды
сын жариялады. Қызылорда облысы бизнесті жүргізу жеңілдігі бойынша 
деп аталатын аталымда республикада бірінші орынды иеленіп, 3,76 балл 
жинады. 

Аймақтар Стат 
деректер

Сұрау 
мәліметтері

Жалпы 
балл

2017 жылғы 
рейтингтегі 

орны

2016 
жылғы 

рейтингтегі 
орны

Қызылорда облысы 3,57 3,95 3,76 1 8
Атырау облысы 3,07 3,89 3,48 2 5
Нұр-Сұлтан қаласы 3,26 3,59 3,43 3 1
Батыс Қазақстан 
облысы

2,79 3,59 3,19 4 6

Солтүстік Қазақстан 
облысы

3,15 3,18 3,16 5 4

Қарағанды облысы 2,71 3,60 3,15 6 13
Алматы қаласы 2,90 3,36 3,13 7 7
Шымкент қаласы 2,86 3,30 3,08 8 15 (ОҚО 

 құрамында)
Қостанай облысы 3,06 3,01 3,04 9 10
Ақтөбе облысы 2,76 3,26 3,01 10 9
Жамбыл облысы 2,33 3,37 2,85 11 12
Шығыс Қазақстан 
облысы

2,28 3,40 2,84 12 3

Ақмола облысы 2,60 3,01 2,81 13 16
Маңғыстау облысы 2,70 2,78 2,74 14 2
Алматы облысы 2,04 3,35 2,70 15 11
Павлодар облысы 2,78 2,45 2,61 16 14
Түркістан облысы 2,59 2,22 2,40 17 15 (ОҚО 

 құрамында)

– Жергілікті атқарушы органдар 
10623 дербес қазандықты жөндеу-
ді жоспарлаған болатын, қазір оның 
10606-сы немесе 99,8%-і дайындалды. 
Жөндеу жұмыстары әзірге Маңғыстау-
да – 94,2%, Қызыл ордада – 99,2%, 
Шымкент қаласында 99,3% орындалды. 

Қалған өңірлерде дербес қазандықтар-
дың толық дайындығы қамтамасыз 
етілген. Жоспарланған 4990 шақырым-
ның  4943 шақырымы немесе 99,1%-і 
жөнделді, – деді министр.

Селекторлық отырыста Асқар Ма-
мин жылу маусымына дайындық жұ-

мысын күшейтіп, оны сапалы аяқтау 
қажеттігін атап көрсетті. Сонымен қа-
тар, кестеден қалып қою, коммунал-
дық қажеттіліктер мен тұрғындар үшін 
отын дайындау деңгейінің төмен болуы 
сияқты фактілерге тоқталды. Осыған 
байланысты әкімдерге жоспарланған 
жөндеу жұмыстарын тиісті мерзім-
де аяқтауды қамтамасыз етіп, қажетті 

көлемдегі отынды алдын ала жеткізуді 
тапсырды.

Біз осы ретте «Қызылордажылу-
электрорталығы» МКК-ның директоры 
Руслан Нұрмағанбетовпен хабарласып, 
аймақтың жауапты маусымға әзірлігі 

жайында білдік. Директордың айтуын-
ша, жылу беру маусымына дайындық 
бекітілген кестеге сәйкес жүргізілуде.  
Станция бойынша, техникалық сумен 
қамтамасыз ететін 1200 мм диаметрлі құ-
бырдың 100 метрі, №6 бу қазандығының 
қабырғаларындағы сырғымалы құбы-
рлары, жоғарғы қысымдағы импульсті 
сақтандырғыш және бекіту клапандары-

на, бақылау, өлшеу құрылғылары, коге-
раторлық жылу электр орталығындағы 
қондырғылардың автоматикалық басқа-
ру жүйесінің бөлшектері ауыстырылған.

Негізгі және қосалқы қондырғылар: 
№6, 9 бу қазандығына, №3, 6 турбина-

лық машиналарына, №1,3,4,5,6 күштік 
трансформаторларына, ОРУ-35 кВ 1 
және 2 секцияларына, ОРУ-220 кВ №1 
және 2 шина жүйесіне және Л-201, 
Л-250 электр жүйелеріне, оңтүстікте-
гі жеті бу қазандығына, он алты авто-
номды модульдік блокты қазандық пен 
Белкөл қыстағындағы қазандықтарға 
толықтай ағымдағы жөндеу жүргізілді. 
Жоспарланған жөндеу жұмыстары 100 
процентке орындалды, – деді Руслан 
Аймырзаұлы.

Бұл жұмыстарға қоса, 8,5 шақы-
рым жылу желілері және 180 ысырма 
ағымдағы жөндеуден өткен. Қазіргі 
таңда жылу құбырларына су толты-
рылып, қысым арқылы сынақ жүргізілу-
де. 

Қала бойынша барлығы  1434 жылу 
энергиясын тұтынушы нысан бар. Оның 
696-сы көпқабатты тұрғын үй, 344-і 
жеке тұрғын үй, 42-сі мектеп, 20-сы ба-
лабақша, 12-сі жоғары және орта оқу 
орны, 23-і денсау лық сақтау нысаны, 
19-ы мәдениет және спорт мекемесі, 63-і 
басқа да бюджеттік  және 215-і кәсіпкер-
лік нысан. 

Әйтеке би кентіндегі «Қазалы-
ТеміржолЖылу» филиалы бойынша 
төрт қазандыққа, 0,2 шақырым жылу 
желілеріне ағымдағы жөндеу толығымен 
аяқталды. Аталған филиалдың жылу 
жүйесіне 360 мекеме қосылған.

Директордың мәліметінше, авария-
лық жағдайлар орын алса 10 күнге жет-
кілікті мазут қоры бар. Жылу энергия-
сының тарифі 1 Гкалға – 4870,35 теңге 
бекітілген. Өңірімізге жылу беру әдет-
тегідей, қазан айының 15-де басталады. 
Ал  берешектердің нақты ақпараты әзір-
ге болмай тұр. 

Суретті түсірген
Нұрболат НҰРЖАУБАЙ.

Өңір жылу беру маусымына әзір
Әзірге күн райы қарасыпақ тұр. Алайда табиғаттың мінезі әпсәтте 

өзгеріп шығуы мүмкін. Сондықтан өңірлердің жылу беру маусымына 
дайындығын пысықтау мақсатында ҚР ПремьерМинистрі Асқар Ма
миннің төрағалығымен селекторлық отырыс өтті. Онда  Индус трия және 
инфрақұрылымдық даму министрі Бейбіт Атамқұлов өңірлердің жылу 
маусымына дайындығы туралы баяндады.

Алдағы жылдары сыртқы жағдайлардың өзгеруіне байланыс ты 
Қазақстан экономикасы дамуының ықтимал үш сценарийі қаралды. 
Соның ішінде болжам мен бюджеттік параметрлерді қалыптас тыру 
үшін базалық сценарий негізге алынды. Ол мұнай бағасының 55 дол
лар болуын көздейді. Бұл туралы болжам мұнай бағасының біршама 
жоғары болатынынан хабар береді. 

Айсәуле ҚАРАПАЕВА.

Халқымыз қашан
нан көкірегі көмбе, 
ақылман ақсақал
дарын ардақтай біл
ген. «Қария сы бар 
елдің қазынасы бар», 
«Ауылыңда қария бол
са, жазулы тұрған хат
пен тең» деген ұлағат 
осы сөзімізге дәлел. 

Облыстық ардагерлер 
кеңесінің ұйымдасты-
руымен «Бастауыш ар-
дагерлер ұйымдарының 
жұмыстарын жандандыру 
жолдары» атты облыстық 
семинар өтті. Шара сол 
жағалаудағы жаңа қала 
құрылысымен танысудан 
басталды. Онда аға буын 
өкілдері «Болашақ» уни-
верситетінің жаңа ғимара-
тында студент жастармен, 
профессор-оқытушылар-
мен кездес ті. 

Одан кейін қонақтар 
«Ақсуат» ауылдық окру-
гі жанындағы ардагерлер 
кеңесінің төрағасы Батыр-
хан Остаевты құрметті де-
малысқа шығарып салуға 
арналған шараға қатысты. 
«Ардагерлер – асыл қазы-
нам» атты шарада оған Қы-
зылорда облысының «Құр-
метті азаматы» атағы мен 
қала әкімінің «Құрмет» 
грамотасы табысталды. 
Қалалық білім бөлімінің, 
«Ақсуат» ауылдық округі 
әкімі құрмет көрсетті.

Облыстық ардагерлер 
кеңесінің төрағасы Серік 
Дүйсенбаев семинарға 
белсенділікпен қатысқан 
ардагерлерге алғысын жет-
кізді.

– Біз үлкенді сый-
лап, тыңдап, сеніп, еріп, 
төңірегіне топтасып ір-
гелі ел, қабырғалы халық 
болдық. Аға буын арда-
герлер – аймағымыздағы 
ардагерлер ұйымдары 
жүйесінің қалыптасуына, 
іскерлік тәжірибе жина-
уына, аяғынан тік тұрып, 
ықпалды, беделді де бере-
келі қоғамдық ұйымға ай-
налуына үлкен үлес қосты, 
– деді ол.

Шарада «Ұлттық тәр-
биенің алтын тұғыры – 
салт-сана ұрпаққа мұра», 
«Үлкендер жолы ұлылық, 
ұрпағы жүрер ұғынып» 
тақырыбымен кездесу өтті. 
Оған мектеп оқушылары 
мен колледж студенттері 
қатысты. Семинар жұмы-
сы Ә.Тәжібаев атындағы 
облыстық әмбебап кітап-
ханасында «Биік парасат 
иесі» тақырыбы бойынша 
ғылыми-танымдық кон-
ференциямен қорытын-
дыланды. Конференция 
С.Шаухамановтың 80 
жыл  дығына орай, оны еске 
алу ға арналды.

Айта кету керек, бұл 
күнде облыстың бар-
лық ұжымдары мен 
құрылымдарында ардагер-
лердің бастауыш ұйымда-
ры қарқынды жұмыстар 
ұйымдастыруда. Бүгінде 
облыс бойынша 724 баста-
уыш ұйым, оның құрамын-
да 74 мыңға жуық ардагер 
бар.

Бастауыш 
ұйым – 
ардагерлер 
тірегі

Шынар БЕКБАН.



4/ JOLDAÝ №145-146 (19823-19824) 28 қыркүйек, сенбі  2019 жыл Sb

Мемлекет басшысы Қасым-
Жомарт Тоқаевтың көп көзін тік кен 
алғашқы Жолдауының басты ерек-
шелігі, осыған дейін алған биік-
теріміздің, қол жеткізген игілік-
те рі міздің Елбасы Нұрсұлтан 
Назарбаев басқарған дәуірмен 
бай ла  нысты болғанын дәйектеп 
айта отырып, өзінің Сайлауалды 
тұ ғыр намасында жүйелеп, саяси 

бағ дарламасында айқын көрсет-
кен, халыққа берген уәдесін нық 
се німмен жүзеге асыруға бағыт 
алғанын байқатты.

«Сындарлы қоғамдық диалог 
– Қазақстанның тұрақтылығы мен 
өркендеуінің негізі» деген іргелі 
тақырып түйін-түйін болып тұрған 
сыздауық-сырқаттың соқтасын 
үсті нен саусақпен дәлдеп тұрып 

басқандай, алаңдайтын ахуалға кел-
ген қоғамның кейбір мәселесіне 
мойын бұрғызып, назар аудартты. 
Жыл сайынғы Жолдауда бұрын сан 
рет айтылған, жалпы жұртқа таныс 
жайттарды тағы бір мәрте тізбелеп 
шығу шарт емес, бастан-аяқ зер са-
лып қараған адамға, өзектілігімен, 
зәрулігімен қоғамның алдыңғы 
қатардағы күйіп тұрған мәселесіне 
айналған халық көкейіндегі кейбір 
талап-тілектің Президенттің тұңғыш 
Жолдауында уақытылы әрі орынды 
аталуы жаңа үміттің отын жаққандай 
болды. Демек, бұл Үкіметтің де, 
Үкімет құрамындағы түрлі атқарушы 
билік орындарының жауапкершілігін 
де арттыруға бағытталады деген сөз. 
Жолдау, бір жағы, Президенттің 
қадап тұрып көрсеткен қадау-
қадау тапсырмаларын қадағалауды 
күшейту жөніндегі өз алдына жеке-
дара құрылым секілді көрінеді.

Ұстаздың беделін көтеру – ұлттық 
танымның, рухани кеңістіктің беде-
лін қалыптастыру дегенге саяды. 
Президент ұстаздардың Тамыз кон-
ференциясында сөйлеген сөзін тағы 
бір пысықтап, мұғалім мәртебесін 
көтеру оған деген құрметті ояту-
мен бірге орнығатынын орынды 
атап өтті. Сондай-ақ, шағын және 
орта кәсіпкерлікпен айналысатын 
іскер азаматтарды үш жылға дейін 
салықтан босату да экономиканы дәл 

бүгін дамытып жібермегенімен, түбі 
өркендеуге жол ашатын, кәсіпкердің 
өзіне деген сенімін бекітіп, оны 
қорғауға бағытталған мемлекеттік 
қолдау деп білемін. Экономикалық 
тұрғыда жаңғыру нарықтағы да-
мумен ғана байланысты емес, ол 
әлеуметтік, рухани өркендеумен 
өзара тығыз байланысты дамығанда 
ғана оң нәтижесін көрсететінін 
дәлелдеп қойған.

Халықты алаңдатып отырған 
саяси, әлеуметтік мәселелердің үл-
кені – жер. Президент «Жер бірде-
бір шетелдікке сатылмайды!» де ген 
сөзді нақтылап тұрып айтты. Осы 
Жолдаудан кейін «бұған қосым ша 
қос палаталы Парламент «Жер ту-
ралы» Заңға өзгерістер мен толық-
тырулар енгізсе де артық болмайды 
екен» деген ойдың келгенін де жасы-
рып қайтейік.

Бала – болашағамыз. Болаша-
ғы мызды бүгін қорғамасақ, ертең 
кеш болады. Олардың әрқайсысы –
мемлекетіміздің қымбат қазынасы. 
Бірақ салғырттықтан, жазадан 
оңай құтылып кетіп жатқан қыл-
мыс  керлердің заң нормаларын 
аяқасты етуінен балаларға жасала-
тын озбырлық пен қысым тоқтамай 
тұр. Жаратылысы нәзік, қорғансыз 
бүл діршіндерге қатысты зорлық-
зомбылық көрсету мәселесі терең-
дігі мен көлемі жағынан бар-

лық шекті мөлшерден, дабыл 
қаға тын деңгейден асып, олардың 
құқығының заңмен қорғалуын, 
қылмыскерлердің қатаң жазала нуын 
қоғам тұтас қолдап отыр. Қауіп-
қатерге толы, көптің ашу-ызасына 
тиетін бұл мәселе қанша жылдан 
бері талқыға түсіп келеді, себебі мен 
салдары зерттеліп те жатыр, жаза 
да тағайындалды. Бірақ нәтиже аз. 
Сондықтан қоғамның сенімі мен 
халықтың өзін қауіпсіз сезінуі үшін 
Жолдауда айтылған балаларды 
қорғау мәселесінің оң шешімін таба-
тын уақыты келді.

Елбасының тарихи құжаттарын-
дағы осыған дейін көрсетілген, ой-
да ғыдай орындауын тапқан, әлі де 
кемелдендіруді керек ететін стра-
тегиялық қадамдары, қоғамды 
жаң ғырту, жетілдіру жөніндегі 
ойла рының бәрі жаңа Жолдау-
да заңды жалғасын тауып отыр. 
Жаң ғыруға байланысты жаңа та-
лаптар белгіленген, ашықтық пен 
нақтылықты көздеген азаматтық 
қоғам деңгейіне көтерілудің бірқатар 
алғышарттары кеңінен қамтылған 
Жолдау көпке сенім ұялата алуымен 
маңызды.

Нұрлан ОРАЗАЛИН,
ақын, Мемлекеттік 

сыйлықтың лауреаты.

Әрине, Ел Президентінің алғашқы 
Жолдауы халық жүрегінен орын алып, 
көпті қуантарлық жаңалыққа толы 
болды. Көпшіліктің көкейінде жүрген 
өзекті мәселелердің шешімі осы сая-
си құжатта айтылғаны да көкейге 
қуаныш ұялатты. 

Президент әлем мойындаған На-
зарбаев моделінің мәртебесін көтере 
отырып, тәуелсіздіктің жаңа сапалы 
кезеңіне аяқ басқан осынау дәуірде 
сабақтастық пен жаңа реформалар 
жүргізу арқылы, бұған дейін сайлау-
алды бағдарламада айтылғандай, 
«мен халыққа берген уәделерімді 
міндетті түрде орындаймын» деді. 
Осы орайда Бес институционалды ре-
форма мен Ұлт жоспары, бұрынғыша 
өз күшінде қалады. Сондай-ақ, биыл 
«Халық үніне құлақ асатын мемле-
кет» тұжырымдамасын жүзеге асы-
ру бағытында құрылған Ұлттық 
қоғамдық сенім кеңесі ротациялық 
тәртіппен жұмыс істейді.

Президент мемлекеттік тіл 
мәселесіне де мән берді. Ол қазақ 
халқының мемлекет құраушы ұлт 
ретіндегі рөлін бекемдеп, қазақ тілінің 
ұлтаралық қатынас тіліне айналатын 
кезеңі келетінін айтты.

Мемлекет басшысы халықаралық 
нарықтағы ұлттық бизнесті қолдау, 
агроөнеркәсіп кешенін дамыту, салық 
салу жүйесін жаңғырту, Ұлттық қорды 
тиімді пайдалану мәселелері жөнінде 
баяндады.

Бұл стратегиялық құжатта биз-
неске қолдау көрсетіліп, Ұлттық 
қордан 100 млрд теңгеге жуық қаржы 
бөлінгендігі де айтылды. Бірақ 
қаржылай қолдаудың игілігін тек 
жергілікті билікпен байланысы бар 
шаруашылықтар ғана көрмеуі керек. 
Шағын, әсіресе микробизнес еліміздің 
әлеуметтік-экономикалық және саяси 
өмірінде маңызды рөл атқарады. Пре-
зидент Үкіметке микро және шағын 
бизнес компанияларын үш жыл 
мерзімге табыс салығынан босатудың 
заңнамалық негізін әзірлеуді тапсыр-
ды.

Жолдауда белгілі болған тағы 
бір жайт, Үкімет жыл соңына дейін 
азаматтардың өздерінің жинақталған 
зейнетақы қаражатының бір бөлігін үй 
сатып алу, білім алу сияқты мақсатта 
пайдалануға жұмсай алу мәселесін 
қарастырады.

Жолдауда міндет телген тапсыр-
малар қазына шылық  департаменті  
ұжымында  қызу  талқыланып,  
бекітілген  ме же лердің  уақытында  
орындалуына облыстық  қазынашылық  
депар таментінің  ұжымы  атсалысып,  
еселі  еңбек атқарылатынын атап 
өтті. Ел Президенті Қасым-Жомарт 
Тоқаевтың  Қазақстан  халқына  Жол-
дауы  қоғамның  өзекті  әлеуметтік  
сауалдарына  нақты  жауап бол-
ды. Президент атап  көрсеткендей, 
халқымыздың  бай-қуатты  өмір  
сүруі  және  еліміздің  озық  дамыған  
елдің  қатарына қосылуы  – тәуелсіз  
мемлекетіміздің  мәңгілік  мұраты.  
Тәуелсіздік  жылдарындағы табыстың  
арқасында  бүгінгі  ұрпаққа  осындай  
ұлы,  жасампаз  дәуірде  өмір  сүру 
несібесі  бұйырды.  Мұны  тағдырдың  
сыйы  ғана  емес,  ұлы  жасампаздық  
еңбек  ету дәуірі  деп  түсінгеніміз  аб-
зал.  

                                                                             
Ә. ДҮЙСЕНБАЕВ,

облыс бойынша
қазынашылық департаментінің 

басшысы.

Мемлекет басшысы Қасым-
Жомарт Тоқаевтың Қазақстан 
халқына алғашқы Жолдауында 
елдің әлеуметтік-экономикалық 
жағдайын жақсартуға бағыт-
талған біршама мәселе екшеліп, 
алда атқарылатын жұмыстардың 
бағыты сараланды. 

Келер жылдан бастап жаңа 
ережеге сәйкес зейнетақы ау-
дарымдарына жұмыс беруші 
міндетті 10 пайыз аударым-
нан бөлек, қызметкердің 
жал ақы сының қосымша 5 
пайы зын қосып төлеуі тиіс 
бола тын. Шыны керек, бұл 
қоғамда өте қызу талқыланды. 
Кәсіпкерлердің тарапынан түрлі 
өткір пікірлер айтылды. Пре-
зидент Жолдауынан кейін бұл 
өзгеріс 2023 жылға шегерілгенін 
мемлекеттің қазіргі жағдайда 
қосымша төлемнің тиімсіз 
екенін түсінгенін көрсетсе ке-
рек. Экономист ретінде осы 
мәселеге қатысты мынаны 
айтқым келеді. Қосымша 5 
пайыздық төлем салық түсім-
дерін көбейткенімен, жұмыс-
шылардың жалақысының аза-
юына ықпал етіп, тіпті жұмыс 
берушілер вакансияларды 
қыс қартуға да мәжбүр болуы 
мүмкін еді. Жарнаны көбейтпес 
бұрын алдымен халықтың 
еңбек ақысын көбейтуге басым-
дық беру керек. Жаңа ай-
тып кеткенімдей, оны жұмыс 
берушілер төлегенімен, бәрібір 
бұл фактор еңбекақының 
көлеміне кері әсер етеді. Он-
сыз да төмен жалақының үстіне 
жарна қосылса, жалақысы 
төмен халыққа қосымша жарна 
аудару міндеттелсе, күнкөріс 
қиындайды. Бұл мәселеде 
ешқандай қиындық туында-
мас үшін айлықтың межесін 30 
пайызға жеткізу керек деп ой-
лаймын.

Екіншіден, зейнетақы қорын-
дағы қаражатты әрбір адамның 
өзі басқаруына мүмкіндік беру 
туралы шешім аса орынды әрі 
қажет болып отыр. Бұл мәселе 

де еліміздегі экономист сарап-
шылар тарапынан біраздан бері 
айтылып келеді. Өз қаражатын 
өзі басқара алатын мүмкіндігі 
болған жағдайда халықтың 
жарнаны көбірек салуға ынта-
сы күшейеді. Мысалы, жинақ-
талған қаражаттың бір бөлігін 
ипотекаға тұрғын үй алу үшін 
жұмсауына болады.

Президент осы тапсырма-
сын тиімді жүзеге асыру тетігін 
анықтауды Ұлттық банкке тап-
сырды. Әлемдік тәжірибеде 
қалыптасқан мұндай құбылысты 
кейбір мемлекеттер жеке 
азаматтарға инвестиция ретінде 
пайдалану үшін беріп отыр. Мы-
салы, Малайзияда зейнетақы 
қоры есебінен қажылыққа бару 
мүмкіндігі қарастырылса, біз 
негізге алып отырған Синга-
пурда баспана алу үшін қордан 
қаражат алуға жағдай жасалған. 
Яғни, халықаралық тәжірибе 
көрсеткендей, Мемлекет бас-
шысы көтерген мәселелер 
халыққа тиімді және өте өзекті.

Мақсат ХАЛЫҚ,
экономист, 

Pro gente экономикалық 
зерттеу орталығының 

жетекшісі.

Мемлекет басшысы Қасым-
Жомарт Тоқаевтың «Сындарлы 
қоғамдық диалог – Қазақстанның 
тұрақтылығы мен өркендеуінің негізі» 
атты Жолдауының мәтініне сапалық 
және сандық контент-талдау жасау 
қойылған мәселелердің кезектілігі мен 
өзектілігіне, басымдықтарына қарай 
анықтама беруге мүмкіндік береді.

Сондай-ақ, Жолдау мазмұнына 
интерпретация жасау автордың 
саяси-экономикалық тақырыптарға 
көз қарастары мен ұстанымдарын 
анықтай түседі. Ал Мемлекет басшы-
сының Жолдауы қазақстандық са-
яси аренадағы соңғы оқиғалар мен 
жағдайлардың, әлеуметтік беймазалық 
пен қоғамдық толқуларға өзек болып 
отырған мәселелердің шешу жолы 
ретінде ұсынылып отыр. Қазақстан 
халқының экономикалық тұрғыдағы 
көңіл күй ахуалы мемлекеттік сая-
саттың бағытына ықпал етіп отырған 
негізгі фактор. Президент Жолдауының 
тақырыбы саяси тұрақтылықтың кепілі 
ретінде тереңдетілген демократиялық 
құндылықтарға иек артады. Жол-
дау мәтінінде «азаматтық қоғам» 
сөзі бес рет келтіріліп, үкіметтік 
емес ұйымдардың беделін арттыру 
арқылы қоғамдық тұрақтылық пен 
біртұтастылықты сақтауға ерекше 
мән береді. Президенттің 2020 жыл-
ды «Волонтер жылы» деп айшықтауы 
таяу күндерде азаматтық бастамалар 
мен азаматтық қоғам институттары 
қызметінің жүйеленуі мен рөлінің ар-
туына әкеледі.

Қазақстандық либерализация, 
әсіресе мемлекеттің бастамасы 
негізінде құрылған Ұлттық қоғамдық 
сенім кеңесіне кеңірек арқа сүйейді. 
Қоғамдық сенім мен беделге ие болған 
ситуациялық лидерлердің кеңес 
құрамында айқындалуы құқықтық мем-
лекет тұжырымдарында анықталған 
шешім қабылдау балансының 
бөлінісін қайта құрылымдайды. 
Кеңес модераторларының сын-
пікірлер мен қордаланған мәселелерді 
талқылаудағы ашықтығы мен 
өзара әрекеттестігі қоғам тарапы-
нан сенім үстейді. Президенттің 
«Халық үніне құлақ асатын мемле-
кет» тұжырымдамасы осы үде үстінде 
құрылған деуге толық негіз бар. 
Қазақстандықтардың көзқарастары 
мен ұстанымдарында айқын 
білініп отырған саяси сана деңгейі 
демократиялық қағидалар қолданысын 
тереңдете түсуде. Бұл ретте Мемлекет 
басшысының көппартиялық жүйе мен 
саяси плюрализмді дамытуға білдірген 
қолдауы уақыт талабына сәйкес 
берілген жауап деп ұқсақ болады.

Жолдау мәтінін қамтитын бес 
бағыт тақырыптың әркелкілігін 
білдіргенімен оның өзегінде әлеуметтік 
мәселелерге екпін берілген. Мәселен, 
Жолдауда «әлеуметтік» сөзі барлық 
бес бағытта 35 жерде кездесіп, оның 
басым көпшілігі жалпы халықтың 
тұрмыс деңгейін оңтайландыруды 
түсіндіруге қолданылған. Президент 
Ата Заңымыздағы «әлеуметтік мем-
лекет» екендігімізді еске сала отырып 
әлеуметтік саясат мемлекеттің бас-
ты бағыты болып қала беретіндігін 
тілге тиек етеді. Бүгінгі қалыптасқан 
оқиғалар тізбегі де әлеуметтік сая-
сатты байсалдылықпен жүргізу 

керектігіне тағы бір мәрте көз 
жеткізген сыңайлы. Бұл ретте 
халықтың әлеуметтік-экономикалық 
әл-ауқатын арттырудың көзі ретінде 
қарапайым заттар экономикасына жан 
бітіруді алға тартуы мерзімі бойынша 
қисынды. Жолдауда микро, шағын 
және орта бизнес сөздері 27 жерде кез-
дессе, оның ішінде микро – 4, шағын 
бизнес – 13, орта бизнес сөздері 9 жерде 
қайталанып келеді. Бұл – осы уақытқа 
дейінгі жүргізілген шағын және орта 
бизнесті дамытуда қолданылған 
құралдар өміршеңдігі әлсірегенінің не-
месе тиімділігі төмендегенінің белгісі. 
Мемлекет басшысының бизнеске 
рейдерлік қарым-қатынастардың орын 
алып жатқандығын ашына баяндауы 
соған айғақ бола алады. Таяу келешек-
те шағын және орта бизнес тақырыбы 
күн тәртібінен түспейтіндігіне күмән 
келтірмейміз.

Мәтін жолдарына интерпретация 
жасау арқылы Мемлекет басшысын 
және атқарушы билікті алаңдатып 
отырған 4 түрлі сұрақты алға шығаруға 
болады. Олар – нақты тарихи кезеңдегі 

Қазақстанның демократиялық 
дамуын дағы мемлекет және қоғам 
қатынастарындағы әлеуметтік сая-
сатқа екпін түсірілген теңгерім, биз-
нес, жалпылай алғанда, мемлекеттік 
көрсетілетін қызмет және мемлекеттік 
басқару, соның ішінде тұрғын үй, 
инфрақұрылым бөлігіндегі үлесі. 
Мемлекет басшысы Қазақстанның 
демократиялық дамуына өзіндік 
қолтаңбасымен жаңа демократиялық 
институттардың қалыптасуына жол 
ашып берді. Қоғаммен сындарлы 
диалог үшін құрылған алаңдар шын 
мәнісінде Қазақстандық демокра-
тияны жаңа белестерге жетелеу-
ге қауқарлы. Жолдауда көтерілген 
демократиялық шешімдер іс жүзінде 
айналымға енгізілсе, оның өнімі көп 
ұзамай көпшілік үлесіне тиері сөзсіз. 
Демократиялық дамудағы әлеуметтік 
саясат үлесіне жеткілікті деңгейде 
мән берілуде. Мәселен, осыған дейін 
қабылданған атаулы әлеуметтік 
көмек, банктер алдындағы әлеуметтік 
жағдайы төмен отбасыларының қарыз 
қысымын төмендетуге қабылданған 

шаралар қоғам тарапынан оң 
қабылдануда.

Президентті толғандыратын 
келесі мәселе – бизнестің өркендеуі. 
Шағын және орта бизнеске жасалған 
жеңілдетілген салық режімі мен 
құзырлы органдар тарапынан 
тексерістерден босату бизнесті алдағы 
үш жыл ішінде сауықтыруға жағдай 
жасайтын болады. Әрі бизнесті түрлі 
ықпалдардан қорғауды заңнамалық 
жетілдіру ұсынысы жаңа бастама 
ретінде қабылдануда.

Қоғамның мемлекетке деген 
сенімін үстейтін тағы бір мәселе 
мемлекеттік органдар тарапынан 
көрсетілетін мемлекеттік қызметтерді 
жетілдірудегі басымдықтар. Жол-
дауда сөз етілген білім, мәдениет, 
спорт, медицина, құқық салаларында 
азаматтарға көрсетілетін қызметтердің 
сапасын көтеру мен олардың тиісінше 
қорғалуы негізгі мәселе ретінде күн 
тәртібіне енгізілген.

Мемлекеттік басқаруды 
жетілдіруде мемлекетке жаны аши-
тын әрбір азаматты ел мүддесі үшін 

қызмет етуге шақырып, мемлекеттік 
органдар мен Астана, Алматы, Шым-
кент қалалары әкімдерінің құзырет 
шегін қайта анықтауды көздейді.

Мемлекет басшысы саяси күштерді 
нышандық сипатта «мен» және «біз»-
ге бөліп көрсетеді. Жолдау мәтінінде 
«мен» деген сөзді 10 рет қолданса, 
«біз» деген сөзді 44 рет айтады. 
Мәтінде қарсыласы ретінде «латифун-
дистер» мен шағын және орта бизнес-
ке «рейдерлік» іс-әрекеттер жасайтын 
субъектілерді атайды. Сондай-ақ, 
әлеуметтік көмек көрсету жүйесінде 
патерналистік көзқарастағы азамат-
тар тобының артқанын қынжылыспен 
баяндайды. Президент әуе және темір 
жол тасымалына қатысты өз ойын 
білдіре отырып, олармен полемикаға 
сұрақ беру арқылы түседі. Ал тұрақты 
экономикалық өсімнің көзі ретінде 
шағын және орта бизнес пен шетелден 
тартылатын тікелей инвестицияларға 
арқа сүйейді.

Нұрғиса КӨШЕРОВ,
саясаттанушы.

Уәдесін орындауға бағыт алды

Азаматтар 
зейнетақысын 
өзі басқаруға 
тиіс

Өзекті мәселелерді 
шешу жолын 
ұсынған құжат

Материалдар «Egemen Qazaqstan» газетінен алынды.

Жаһандық 
дамудың 
жолы

Мемлекет басшысы Қасым-
Жомарт Тоқаев «Сындарлы 
қоғамдық диалог – Қазақстанның 
тұрақтылығы мен өркендеуінің 
негізі» атты Жолдауында ел 
күткен жаңалықтарды назарға 
ұсынды



Қызылорда облысында 
2019 жыл дың 1 тоқсанында ха-
лықтың орта есеппен алғанда 
атаулы ақшалай табысы жан ба-
сына шаққанда 71,2 мың теңге 
құрады. Сөйтіп ол 2018 жылдың 
1 тоқсанымен салыстырғанда 
16 процентке жуық өсіп отыр. 
Аталған кезеңде халықтың та-
бысының өсімі инфляция дең-
гейінен біршама жоғары болға-
нын атап өткіміз келеді.

Облыста соңғы жылдары 
макроэкономикалық көрсет-
кіштер жақсарып келеді. Нәти-
жеде тұтыну бағаларының өсімі 
төмендеді. Есесіне негізгі ка-
питалға салынған инвестиция 
көлемі артып келеді. 2019 жыл-
дың қаңтар-тамыз айларында 
негізгі капиталға салынған ин-
вестиция облыста 233 млрд тең-
гені құрады. Бұл өткен жылдың 
тиісті кезеңімен салыстырғанда 
1,7 есе өсім болғанын айғақтай-
ды. 

2019 жылдың қаңтар-та-
мызында облыста 5,8 трлн 
теңгенің өнеркәсіп өнімдері 
өндірілді. Оның ішінде өңдеу 
өнеркәсібінің үлесі 82 млрд 
теңгені құрайды. Өңдеу өнер-
кәсібінің үлесі аз болғанына қа-
рамастан соңғы жылдары оның 
өсу қарқыны республикада 
алдыңғы қатарлардың бірінде 
болды. Облыстың қысқа мерзім 
ішінде өңдеу өнеркәсібі бойын-
ша жақсы көрсеткіштерге жетуі 
республика көлемінде әрдайым 
атап өтіліп келеді. 

Кез келген мемлекеттің оның 
ішінде аймақтардың өсу қарқы-
ны осы инвестициямен өлшеніп 
пішіледі. Инвестиция ның не-
гізгі буыны соңғы жылдары 
жедел қарқын алған құрылыс 
саласымен байланысты болып 
отыр. Белгілі жағдайларға бай-
ланысты аймақта кен өндіру 
өнеркәсібі біршама төмендеді. 
Бұл едәуір уақыттан бері ай-
тылып жүрген мұнай қырты-
сының сулануына байланысты 
объективті жағдаймен сабақтас 
болып отыр. 

Облыста алдын ала дерек-
тер бойынша 2019 жылдың 1 
тоқсанында өндірілген өңірлік 
өнім көлемі 351,7 млрд теңгені 
құрады. Тиісті кезеңмен салы-
стырғанда біршама өсім ныша-
ны байқалады. Облыс бойынша 
жан басына шаққандағы ішкі 
жалпы өнім көрсеткіші 442 мың 
теңгені құрады. 

Соңғы жылдары облыста 
индустриялық инновациялық 
бағыттағы жобаларды жүзеге 
асыру тиісті нәтижелерге жет-

кізді. Осының нәтижесінде бе-
тоннан жасалған құрылыстық 
мақсаттағы бұйымдар көлемі 2 
есеге өсті. Сондай-ақ құрылыс 
конструкцияларын, тауарлы 
бетон өндіру көлемі ұлғай-
ды. Осының барлығы облыста 
құрылыс индустриясының да-
мып, келешекте оның өрісін 
кеңейтуге берік негіз қаланға-
нын айқындайды. 

Облыста ауыл шар
уашылығы өнімдерін 
өндіру біршама қарқын 
алып келеді. Әсіресе, 
соңғы жылдары экс
порт бағытындағы 
жұмыстар жандана 
түсті. 2019 жылғы 
қаңтартамызда салада 
36,8 млрд теңгенің өнім
дері өндірілді. Оның 
негізгі бөлігін өсімдік 
шаруашылығы мен мал 
шаруашылығы құрай
ды. Аталған кезеңде ай
мақта ірі қара малының 
саны 340,8 мың басқа 
жетті. Бұл 2018 жыл
дың тиісті кезеңімен 
салыстырғанда өсімнің 
көлемі 6 процентке 
жеткенін айқындайды. 
Сондайақ қой мен ешкі 
басының өсімі тиісінше 
9 және 8 процент құра
ды. Сарапшылардың 
атап көрсетіп жүргенін
дей, бұл көрсеткіштер 
қысқа мерзім үшін 
жемісті дәйектер болып 
табылады. 

Мал басының өсімі облыс-
тың экспорттық потенция-
лын арттыруға негіз қалады. 
Оңтүстік-шығыс Азия елдеріне, 
Араб елдеріне өнімдерді экс-
порттау кең өріс ала бастады. 
Алдағы уақытта өнімді өңдеу 
басты басымдыққа айналатын 
болады. Осының өзі облыс-

тың ішкі жалпы өнімінде мал 
шаруа шылығының басымдық 
алатынын айқындап берді. 

Облыста аталған кезеңде 
құрылыс-монтаж жұмыстары-
ның, күрделі және ағымдағы 
жөндеу жұмыстарының көлемі 
өткен жылдың тиісті кезеңімен 
салыстырғанда 2-4 есеге артты. 
Бұл бұрын соңды болмаған көр-
сеткіш. Аталған көрсеткіш об-
лыстың ішкі мүмкіндіктерінің 

соңғы жылдары еселеп артқа-
нын көрсетеді. Облыста әсіресе 
тұрғын үй құрылысына салған 
инвестициялар еселеп артты. 
Нақты цифрға жүгінсек 2019 
жылдың қаңтар-тамызында 
2018 жылдың тиісті кезеңімен 
салыстырғанда оның өсімі 
70,8 процентті құрайды. Бір 
ерекшелігі, негізгі капиталға 
салынған инвестициялардың 
жалпы көлемінде тұрғын-үй 
құрылысында игерілген қара-
жаттың үлесі 10,6 процентті 
құрады. Салыстырмалы түрде 
алғанда бұл үлкен көрсеткіш. 
Нақты айтқанда, тұрғын үй 
құрылысына 24,8 млрд теңге 
қаржы жұмсалды. Тағы бір атап 
өтерлігі, тұрғын үй құрылы-
сының негізгі қаржыландыру 
көзінің үлес салмағы салушы-
лардың меншікті қаражаты бол-
ды. 

Аймақта бөлшек сауда 
көлемі ұлғайып келеді. Оның 
көлемі өткен жылдың тиісті ке-
зеңімен салыстырғанда біршама 
өсті. Сонымен бірге базарларда 
сауда-саттықпен айналысатын 
жеке тұлғалардың кәсібі ұлғай-
ды. Ішкі тұтыну көлемі артты. 
Экономика тілімен айтқанда, 
халықтың ішкі сұранысының 
өсімі материалдық жағдайдың 
біршама тұрақты сипатқа ие 
болғанын айғақтайды. 

Облыста еңбек нарығы бір-
шама тұрақтанды. Жұмыстың 
деңгейі жұмыс күші санына 
4,8 процент құрады. Аймақты 
тұтас тай алғанда нақты эко-
номика салаларында өсудің 
тұрақты сипаты байқалады. Бұл 
өңірде қалыптасқан макроэко-
номикалық көрсеткіштердің 
оңды деректерінің нәтижесін-
де мүмкін болып отыр. Осы-
ның барлығы, сайып келгенде, 
аймақ экономикасының 2019 
жылды табысты қорытынды-
лайтынына негіз қалайды.

Әлем экономикасындағы алақұлалыққа қарамастан 
Қазақстан, оның ішінде Қызылорда облысының экономи-
касы Президент шешімдеріне сәйкес белгіленген міндеттер 
және Үкімет айқындаған параметрлер бойынша тұрақты 
дамып келеді. Қазақстан Президенті Қасым-Жомарт 
Тоқаев өзінің атқарушы билік алдында қойған міндет-
терінде алдағы уақытта өңірлердің дамуына басым бағыт 
берілетінін атап көрсеткен болатын. Бұл түсінікті де. 
«Күшті өңірлер – күшті орталық» деген тәмсіл осы көзқа-
растан туындап отырғанын атап өткіміз келеді.

Халық жаңа Президентке 
үлкен сенім артып, маңызды 
өзгерістерді күтіп отыр. Оған 
түрткі болып отырған Прези-
дент Қ.Тоқаевтың еліміздің 
қазіргі жағдайы туралы айтқан 
пікірлері. Біріншіден, Пре-
зидент Қ.Тоқаев әлеуметтік- 
экономикалық саладағы көп 
проблеманың диагнозын дөп 
қойды деп атап көрсетеді бұл 
орайда автор. 

Осы тұрғыда еске сала ке-
тетін жағдай – Президент-
тің ауқымды тапсырмаларын 
іске асыру бюджет тарапынан 
қаржыландыруды талап ететіні, 
ал биылғы бюджет шығында-
ры былтыр бекітіліп, тиісінше 
бөлініп қойғандықтан, әлеумет-
тік салада үлкен өзгерістер ке-
лесі жылдан басталады деп атап 
көрсетеді Ж.Күлекеев.

Мемлекет басшы
сы ашық айтқан тағы 
бір проблема – еңбе
кақының төмендігіне, 
өндіріс те шетелдік 
жұмысшылар мен 
қазақстандық жұмыс
шылардың жалақы
лары көлеміндегі 
айырмашылыққа бай
ланысты болды. Осы 
мәселе көтерілгелі бері 
үлкен компанияларға 
тиісті тапсырмалар 
беріліп, отандық жұ
мысшыларға лайықты 
еңбекақы тағайындау 
ісі пысықталып, қатаң 
қадағалауға алынды. 
Қазір біраз компания 
халыққа жарияламайақ 
жұмысшыларының 
жалақысын көтеруді 
бастап кетті. 

Енді нақты статистикалық 
мәліметтерге сүйенсек, еліміз 
бойынша жалақының ІЖӨ-дегі 
үлес салмағы 30 процент шама-
сында екенін байқаймыз. Бұл – 
еліміздің даму деңгейіне сәйкес 
келмейтін құбылыс екені бұған 
дейін де айтылып жүрген мәсе-
ле. Жалпы, кез келген мемле-
кет үшін ІЖӨ-нің 30 процентін 

ғана еңбекақы ретінде төлеп, 70 
процентін капиталдың үлесіне 
бөлу тек кедей, экономикасы 
тығырыққа тірелген, әлеумет-
тік жағдайы әбден шиеленіскен 
елдерге ғана тән жағдай. Біздің 
экономикалық даму көрсет-
кішіміз одан көш ілгері, Ресей, 
Беларусь сынды елдермен дең-
гейлеспіз. Бұл елдерде ІЖӨ-нің 
47-48 проценті еңбекақы ретін-
де халыққа беріледі, демек Қа-
зақстанда да солай болу керек 
– деп атап көрсетеді бұл орайда 
автор.

Еңбекақыдан үнемдеу мем-
лекетке де, қоғамға да, жеке 
тұлғаға да үлкен кесірін тигі-
зетіні белгілі жайт. Сондықтан 

сапалы адам капиталын қалып-
тастыру үшін лайықты еңбекақы 
болуын қадағалау мемлекеттің 
ең басты саясаттарының бірі бо-
луы тиіс. Сондықтан Президент 
Қ.Тоқаевтың осы жағдайға көңіл 
бөліп, атқарылып жатқан шару-
аларды қатаң бақылауға алуы 
көпшіліктің көңілінен шығып 
жатқаны рас. Бұл бағытта ал-
дағы уақытта үлкен өзгерістер 
болатынына халық сеніммен қа-
рай бастады. 

Баспана – базалық 
қажеттілік. Президенттің 
әлеуметтік саладағы 
алға тартқан басым
дықтарын Жолдауынан 
бірден байқауға бола
ды. Мен мұны шартты 
түрде екі топқа бөлер 
едім. Біріншісі – эконо
миканың барлық сала
сында жалақыны өсіру. 
Мемлекеттік бюджеттен 
қаржыландырылатын 
салада бюджет есебі
нен жалақыны көтеруді 
де атқарушы биліктің 
барлық саласына табы
стады. Келер жылдан 
бастап бюджеттік меке
мелер қызметкерлерінің, 
соның ішінде мәдени
ет, өнер саласындағы 
қызметкерлердің жа
лақылары артады. Одан 
бөлек мұғалімдердің 
еңбекақысы 4 жылда 2 
есе, ал келер жылы 25 
процентке көтеріледі. 

Əлеуметтік осал топтардың 
мүддесін қорғауға арнайы әлеу-
меттік пакет енгізіледі. Келер 
жылдың бюджетіне еніп отыр-
ған үлкен әлеуметтік шешім-
дердің бірі баспанамен қамту. 
Жалпы, баспана азаматтарға ке-
рек базалық қажеттілік. 

Соңғы жылдары халықтың 
сұранысына ие болған «7-20-
25» сынды бағдарламалар іске 
асырылды. Бұл бағдарламалар 
арқылы көптеген азамат бас-
паналы болды. Дегенмен, оған 
қатысу үшін бір отбасының 
табысы 320 мың теңгеден кем 

болмауы керек. Қазақстанда та-
бысы оған жетпейтін отбасылар 
көп, сондықтан олар мемлекет-
тік бағдарламалардан тыс қалып 
қойды. Осыны ескере отырып, 
Президент бастапқы салымы 10 
проценттен аспайтын, процент-
тік мөлшерлемесі 2 проценттен 
аспайтын «Бақытты отбасы» 
бағдарламасын іске асыруды 
тапсырды. Биылдың өзінде әлеу-
меттік осал топқа жататын 6 
мың адам, келер жылдан бастап 
10 мың адам осы «Бақытты от-
басы» бағдарламасы шеңберінде 
тұрғын үйге ие болады. Оған қа-
жетті қаражат бюджетте қарас-
тырылып отыр. Келер жылдан 
бастап Президенттің әлеумет-

тік бағдарламалары екі бағыт-
та жүргізіледі. Оның біріншісі 
– халықтың тұрмыс сапасын 
арттыру үшін оның табысын 
көтеру, ал екіншісі – мемлекет 
тарапынан жасалатын әлеумет-
тік қамқорлықтың аясын кеңей-
те отырып, азаматтардың жеке 
баспанаға ие болуына жағдай 
жасау. 

Болашақ бизнеспен байла-
нысты. Нарықтық экономикада 
халықтың бәріне бірдей мемле-
кеттік кәсіпорындардан неме-
се квазимемлекеттік сектордан 
жұмыс тауып беру мүмкін емес. 
Бірақ тиісті жағдай жасап, ха-
лықтың өзіне бизнеспен айна-
лысуға, жеке ісін бастауға мүм-
кіндік туғызуға болады. 

Президенттің 
тапсырмасы бойынша 
мемлекет шағын және 
микробизнес ті дамы
туға үлкен көңіл бөліп 
отыр. Қ.Тоқаев кімдекім 
шағын немесе микро
бизнеспен айналысып 
жүрген адамдарға 
қиянат жасаса, ол мем
лекетке қарсы жасаған 
қылмыс екенін, мемле
кеттің болашағы кәсіп
керлерге байланысты 
екенін нақты айтты. 
Билік осы саясатты 
ұстанса, біртебірте 
халықтың билікке, 
мемлекетке деген сенімі 
артады. 

Қазір елімізде қаржысы бар 
іскер азаматтар жетерлік. Бірақ 
олар бүгін қаражатын салып 
үлкен іс бастаса, ертең оның 
қайтарымын көре алатынына 
күдікпен қарайды. Азаматтар-
дың өз инвестициясын бизнеске 
салуы немесе салмауы мемле-
кетке және мемлекеттік инсти-
туттарға деген тікелей сенімге 
байланысты. Билік халықты 
бизнеске шақырып, олардың 
мүддесін қорғауға әзір екенін 
көрсетті. Қ.Тоқаевтың өзі де 
ешқандай делдалсыз-ақ әлеу-
меттік желі арқылы халықтан 
тікелей ақпарат алып, қоғамның 
тамыр соғысын бақылап отыр. 
Енді кейбір төменгі жақтағы 
проблемаларды жоғары билік-
тен жасырып қалу мүмкін емес. 

Бизнесті дамыту үшін биз-
несмендерді қолдау керек. Ай-
талық, кәсіпкерлерге несиені 
жеңілдікпен беру, түрлі ынта-
ландыру шаралары жасалуы қа-
жет. Осыны ескеріп, Президент 

Қ.Тоқаев «Бизнестің жол карта-
сы» шеңберінде алдағы 3 жылда 
бюджет есебінен 250 млрд теңге 
бөлуді тапсырып, бұл жоспар 
бюджетке енгізілді. Бұдан бөлек 
Ұлттық қордан тағы 100 млрд 
теңгеге жуық қаржы жұмсалады. 
350 млрд – өте ауқымды қаржы. 
Осының нәтижесінде Қазақстан-
да шағын және орта бизнестің 
дамуына жақсы жағдай жасала-
тынына күмән жоқ. Егер шағын 
және орта бизнес өкілдері өнім-
дерін экспортқа шығаратын бол-
са, мемлекет тарапынан қолдау 
тетіктері жасалуға тиіс. Бізде 
бизнесмендерді осы іске ынта-
ландыру әлі де төменгі деңгейде 
екенін ескерген Президент оған 

тиісінше көңіл бөлуді тапсырды. 
Экспорттаушы кәсіпкерлерді 
қолдау мақсатына қанша қара-
жат бөлінетіні жылдың соңына 
дейін шешіледі. Мемлекет бас-
шысы шағын және микробиз-
несті бірқатар салық түрлерінен 
босату туралы тапсырма берді. 
Бизнес нысандарына тексеріс 
жүргізуге 3 жылға дейін мора-

торий жариялады. Зейнетақы 
төлемдерін жұмыс берушінің 
есебінен 5 процентке ұлғайту 
мәселесі қоғамда қызу талқы-
ланғаны белгілі. Ол ұсынысты 
да Президент 2023 жылға дейін 
5 жылға шегерді. Мұның бәрі 
бизнесті қолдауға бағытталған 
үлкен сая си шешім деп санай-
мын. 

Қазақстан халқының жарты-
сына жуығы, нақтырақ айтқан-
да, 47 проценті ауылдық жер-
лерде тұрады. Яғни, халықтың 
тұрмыс сапасын жақсартқымыз 
келсе, ауыл халқы мемлекеттің 
қамқорлығынан тыс қалмауы 
керек. Осы бағытта Мемлекет 
басшысы тарапынан бірнеше 
нақты ұсыныс айтылды. Ол, 
бірінші кезекте, ауыл халқының 
шаруашылықпен айналысуына 
қолайлы ахуал тудыру. Алдағы 
он шақты жылда суармалы жер-
лердің көлемі 3 млн гектарға 
жеткізілмек. Егер суармалы 
жерлердің аумағы 3 млн гек-
тарға жетсе, ауылшаруашылық 
өнімдерінің көлемі бірнеше есе 
ұлғаяды. Яғни, еңбек тиімділі-
гі артады. Бұл ауыл халқының 
жағдайын жақсартады. «Ауыл 
– ел бесігі» бағдарламасына 
алдағы 3 жылда 90 млрд тең-
ге қаржы бөлінбек. Қаражат-
тың негізгі бөлігі әлеуметтік 
инфрақұрылымды жақсартуға 
бағытталады. Түптеп келгенде, 
бұл – ауылды көркейтуге ықпал 
ететін шешім. Президент қай 
өңірге барса да елді мекендерге 
сапалы жол салу, ауыз су тарту 
ісін айтады. Əлі де болса көпте-
ген ауылда ауыз су проблемасы 
шешілген жоқ. Осы мәселені 
біржола шешу үшін Президент 
бюджеттен 250 млрд теңге бөл-
гізді. 

Салық – мемлекеттің ең 
тиімді құралдарының бірі. Са-
лық тетіктерін дұрыс пайдалана 
отырып, экономиканың түрлі са-
ласын дамытуға, кәсіпкерлердің 
қызығушылығын арттыруға бо-
лады. Ал дұрыс пайдаланбаса, 
керісінше әсер ететіні түсінікті. 
Бұл мемлекеттің қолындағы ең 
тиімді тетіктердің бірі. Пре-
зиденттің осы жүз күн ішінде 

қолға алған әлеуметтік-эконо-
микалық бағдарламалары ха-
лықтың жағдайын жақсартып, 
тұрмыс сапасын арттырып, 
еліміздің ішкі сұранысын ұлғай-
туға, сол арқылы экономиканың 
қарқынды дамуына жағдай жа-
сауға бағытталды. Сөз басын-
да атап өткенімдей, халықтың 
төлем қабілеті неғұрлым артса, 
экономика соған сай қарқын-
ды жұмыс істеуге көшеді. Сол 
себепті азаматтардың табысын 
мейлінше жақсартуға көңіл 
бөлініп отыр. Жоғарыда ай-
тылған жағдайлардың барлығы 
ел сенімі мен үмітін ақтауға 
бағытталған нақты шешімдер 
деп білемін.

Жуырда мемлекет және қоғам қайраткері Жақсы-
бек Күлекеев Қазақстан Президенті Қасым-Жомарт 
Тоқаевтың Президенттік билікке келуіне 100 күн 
толуына орай «Егемен Қазақстанға» арнайы мақала 
жазды. Мақала терең, білікті талдауымен ерекшеле-
неді. Оның қысқартылған нұсқасын ұсынғанды жөн 
көрдік. 

ҚАЗАҚСТАНДЫҚТАР 
ЛАЙЫҚТЫ ӨМІР СҮРУІ ТИІС

Қызылорда облысы: 
экономика дамуы 
тұрақты сипат алып 
келеді

Бетті әзірлеген Жолдасбек АҚСАҚАЛОВ, «Сыр бойы».

Қожалық биыл 120 гектарға күріш 
және 30 гектар жерге жоңышқа егіпті. 
Байқауымызша, егіс алқаптарында жүрген 
техниканың бәрі жарақты. Жер табанын 
қуырған су жаңа екі комбайн алтын реңдес 
алқап үстінде жосылтып барады. Ғажап 
көрініске қызыға қарадық. Фермердің ай-
туынша, әзірге гектар берекесі 60-65 цент-
нерден айналуда. Нақты кезеңде қожалық 
диқандары бітік өскен егіннің тең жарты-
сынан астамын жинап болыпты.

– Гектарынан қаншадан өнім 
алғанда өзін-өзі ақтайды? – деп сұрадық 
шаруашылық басшысынан.

 – Ол егіннің шығымына байланы-
сты ғой. Әр гектардан 60 центнерден 
жоғары өнім алғанда тұқымы бар, жанар-

жағармайы бар, салығы мен еңбеккерлерге 
төленетін жалақыны қоса өзін-өзі ақтап 
шығады. Соңғы 4 жылдан бері күріш 
дақылын егумен айналысып келеміз. 
Әрине, әр жылда мол өнім алуға тыры-
самыз. Бір қуанарлығы, биыл күріштің 
шығымы жақсы, – деді ол. 

Шаруашылықтың ауқымы шағын бол-
са да қарбалас науқан кезінде білікті маман 
жетіспеушілігі секілді қиындықты бастан 
кешіп отырған жоқ екен. Мәселен, қазір 
мұнда 14 адам еңбек етеді. Барлығы осы 
Ақсу ауылының азаматтары. Өнімнің бітік 
шығуы үшін аянбай тер төгіп жүрген май-
талман механизаторлардың бірі Марқабай 
Бегалиевті де егіс алқабынан кездестірдік. 
Еңбек адамы бұған дейін де осы салада 
ұзақ жылдар бойы жұмыс жасапты.

 – Көктем шыға дала қосына аттана-
мыз. Жер жыртып, дән сеуіп, атызға су 
жібергенше техникадан түспейміз. Одан 
кейін егінді күтіп-баптауға кірісеміз. 
Жалпы, осы жұмыстардың артында қызу 
еңбек жатыр. Ал күріш піскен уақытта 
атызға түсіп, дәнді ысырапсыз жиып алуға 
жұмыламыз. Өзім – жаткашы әрі механи-
затормын. Бәріміз бір үйдің баласындай 
аянбай еңбек етіп, мол өнім алуға тырысып 
келеміз, – дейді М.Бегалиев.

 «Елде болса, ерінге тиеді» демей ме?! 
Шаруашылық ауылдағы балабақшаны, 
мектеп асханасын күрішпен қамтамасыз 
етіп отыр. Бұл – ауыл диқандарының 
дәстүрлі жолы. 

«Мақсат» фермерлік қожалығының иесі 
Мақсат Дәулетбеков – Ақсу ауылының ту-
масы. Жастайынан дала жұмыстарының 
дүбіріне ілесіп, ауыл тірлігінің жай-
жапсарын жадына түйіп өсті. Сондықтан 
болар, еңбек жолында жиған мол тәжіри-
бесімен қазір күріш егіп, жер баптап жүр.

«СБ» ақпарат.

Ауыл шаруашылығы өркен-
деген өңір саналатын Сыр елінде 
бұл сала экономиканың негізгі 
драй вері екені айқын. Сандар-
ды сөй летсек, жыл сайын са-
лада ілгерілеушілік бар екені 
аң  ғарылады. Облыс тық ауыл ша-
р уа шылығы басқарма сы ның мә лі-
меті бойынша биылғы жылдың 8 
айында 35,9 млрд теңгенің өнімі 
өндіріліп, өткен жылдың осы 
кезеңімен салыстырғанда, өсім 2,7 
процентке артқан. Тамақ өнімдерін 
өңдеу көлемі осы кезеңде 25,8 
млрд теңгені құрап, 8,8 процентке 
ұлғайды. Ауыл шаруашылығының 
негізгі қорына салынған инвести-
ция көлемі қаңтар-тамыз айла-
рында 2 045,5 млн теңгені құрап, 
өткен жылдың осы кезеңімен 
салыстырғанда 2,2 есеге артып 
отыр.

Мал басында да өсім 
байқалады. Төрт түлік мал ба-
сын түгендесек, өткен жылдың 
тиісті кезеңімен салыстырғанда 
ірі қара – 6,7, қой мен ешкі – 9,4, 
жылқы – 12,6, түйе 6,7 процентке 
өсті. Сондай-ақ, аграрлық секторға 
көрсетілген мемлекет қолдауы 
өткен жылмен салыстырғанда 28 
процентке артқан.

Биыл облыс бойынша 183,1 
мың гектар жерге егін егілді. Оның 
ішінде дәнді дақылдар – 97,5, май-
лы дақылдар – 7,9, мал азықтық 
дақылдар – 60,2, картоп, көкөніс, 
бақша – 17,4 мың гектар. Негізгі 
дақыл – күріш 87,9 мың гектар.

Қазір аймақта егін жинау 
науқаны қарқынды жүруде. Облыс 
бойынша 87,9 мың гектар күріштің 
42078 гектары орылып, оның 
33290 гектары бастырылып, 165,3 
мың тонна өнім алынды. Орта өнім 
– 49,7 центнер.

Өңірде ерте егілген 3,8 мың 
гектар күздік бидай толығымен 
жиналып, 9,7 мың тонна, 4,1 мың 
гектар жаздық бидайдан 4,5 мың 
тонна, 527 гектар жаздық арпа-
дан 440,4 тонна және 63 гектар 
сұлыдан 45,4 тонна өнім алынды. 
Сонымен қатар картоптың әр гек-
тарынан 126 центнер, көкөністен 
171,5, бақшадан 213 центнер өнім 
алынуда. Мақсары дақылын жинау 
толығымен аяқталды. Бүгінгі күні 
7,7 мың гектары жиналып, 7 мың 
тонна өнім алынды.

Ауыл шаруашылығы үшін 
тех ни  каның сақадай сай болуы 
– басты мәселе. Елімізде ауыл 
 шаруа  шылығы техникаларын 
жаңар ту жүйелі жүргізіліп келеді. 
Бүгінде егін жинау және дала 
жұмыстарына 1636 трактор, 806 
комбайн, 460 жатка, 323 автома-
шина, 766 трактор тіркемелері 
қатысуда.

Биыл ауылшаруашылық құры-
лымдары «ҚазАгроҚаржы» АҚ 
арқылы барлығы 5,4 млрд теңгеге 
167 ауылшаруашылық техника-
ларын сатып алса, егін жинауға 
мемлекет тарапынан 16 мың тон-
на арзандатылған дизель отыны 
бөлінген.

Егін жинау жұмысына білек сы-
бана кіріскен Сыр диқандарының 
еңбегі еленер күн жақын. Соңғы 
бес жыл қатарынан рекордтық 
көрсеткіштен түспеген күрішшілер 
биыл да биіктен көрінетіні сөзсіз.

Сыр елінде мал шаруашы-
лығының жайы айтылғанда «мал 
басының өсімі жағынан ең табысты 
деген 1993 жылдан асып кеттік» 
деген салыстырмалы бағалау жиі 
қолданылады. Қазіргі таңда облыс 
бойынша 7462 бас мүйізді ірі қара, 
68127 бас қой, 6380 бас жылқы, 

3547 бас түйе бар. Мемлекеттік 
қолдаудың нәтижесінде облы-
ста асылтұқымды мал басының 
өсу динамикасы байқалады. 
Асылтұқымды мал шаруашылығын 
дамытуға, мал шаруашылығының 
өнімділігін және өнім сапасын 
арттыруды субсидиялауға биыл 
жергілікті бюджеттен 2 684,2 млн 
теңге қаржы бөлінген.

Мал шаруашылығын қол-
дауға арналған «Сыбаға» бағдар-
ла масы арқылы биыл «Аграр лық 
несие корпорациясы» АҚ-ға 8 
шаруашылықтан 1091 бас ірі қара 

мал алуға өтінім түссе, «Ауыл 
шаруашылығын қар жы лай қолдау 
қоры» АҚ-ға 8 шаруашылықтан 
927 өтінім түскен. Сонымен 
қатар 20516 бас қой сатып алуға 
82 шаруашылықтан өтінім түсіп, 
12273 бас қаржы ландырылған. 
Биыл барлығы 46417 бас мал са-
тып алуға өтінім қабылданып, 77,4 
процентке жос пар орындалған.

Ауыл шаруашылығы өнімдерін 
өңдеу – саладағы көкейтесті 
мәселенің бірі. Статистикалық де-

ректерге сүйенсек, тамақ өнімдерін 
өңдеу бойынша барлығы 25,8 млрд 
теңгенің өнімі өндіріліп, өткен 
жылдың осы кезеңімен салыс-
тырғанда 8,8 процентті құраған.

Салада ұсақ шаруашылықтарды 
біріктіру жұмысы жүргізілуде. 
Бүгінде облыста барлығы 2199 
жеке шаруашылықтың бірігуімен 
86 кооператив жұмыс істеуде. Бұл 
жұмысты ілгерілету мақсатында 
өңірде жеңілдетілген несие беру 
жалғасуда. Бүгінгі күнге «Ауыл 
шаруашылығын қаржылай қол-
дау қоры» АҚ 4 кооперативтің 
мүшелеріне барлығы 15,8 млн 
теңге несие берді. Сонымен 
қатар «Қарапайым заттар эконо-
микасы» бағдарламасы аясын-
да несиелендірілмек. Бұл ауыл-
шаруашылық құрылым дарының 
ісін ілгері жылжытуға үлкен сеп 
екені сөзсіз.

Президент Жолдауында ауыл 
шаруашылығы өнімін экспорт-
тау ісінде шикізатқа негізделуден 
бас тарту қажеттігі атап айтылған 
болатын. Өткен жылы облыста 
34,5 млн долларды құрайтын 95,8 
мың тонна ауыл шаруашылығы 
өнімдері экспортталып, 2017 жыл-
мен салыстырғанда 18,2 процент-
ке артқан. Оның ішінде өңделген 
ауыл шаруашылығы өнімдерінің 
үлесі 94,5 процентті құрап отыр. 
Экспортталған өнімнің өткізу 
нарығында Тәжікстан, Ресей, 
Украина, Өзбекстан, Әзербайжан 
мемлекеттерінің үлесін атап 
айтуға болады. Биылғы жылдың 
тамызына дейін облыстан 18608,3 
мың долларды құрайтын 44 
533,8 тонна ауыл шаруашылығы 
өнімдері экспортталды. Айта 
кетелік, 2013 жылы экспортқа 3 
түрлі өнім шығарылса, бүгінде 
оның саны 19-ға жеткен.  Біз әлі 
де кәдеге жарата алмай жүрген 
малдың жүні де экспортқа шыға 
бастады. Мәселен, Қытайға 20 
тонна жүн экспортталған. Сондай-
ақ, жыл басынан бері Иранға 789 
бас қой, Өзбекстанға 59 бас түйе, 
250 бас ірі қара малы, Біріккен 
Араб Әмірлігіне 950 бас қой 
жөнелтілген. Жыл соңына дейін 
Иранға 150 бас ірі қара малы, 
Біріккен Араб Әмірлігіне мың бас 
ірі қара мал мен 200 бас қой және 
бақша дақылдарын экспорттау  
жоспарлануда.

Биыл салаға серпін берер 
құны 8 млрд теңгені құрайтын 
инвестициялық жобалар  жүзеге 
асуда.  Атап айтар болсақ, «Сыр 
маржаны» ЖШС-ның экспортқа 
бағытталған жыл дық қуаты 5 мың 
тонна ет өңдеу комбинатының 
құрылысы жүруде. Қала іргесіндегі 
Талсуат елді мекенінде орналасқан 
ет комбинаты іске қосылғанда 
шұжық, консервіленген ет өнімдері 
шыға ры латын болады. 25 адам-
ды жұ мыспен қамтитын комбинат 
өнімінің 60 проценті экспортқа 
бағытталған.

Қармақшы ауданындағы «Қар-
мақшы құс» ЖШС жылына 1500 
тонна құс етін өндіретін фабри-
ка құрылысын жүргізуде. Жыл 
соңына дейін іске қосылатын 
фабриканың 95 проценті аяқталды. 
Сондай-ақ, «КазАгроМир» ЖШС-
ның Қызылорда қаласындағы 
автоматтандырылған кешенді 
жылы жайы биыл іске қосылмақ. 
Жылыжайға Италиядан 425,1 млн 
теңгеге құрал-жабдықтар әкелініп, 
орнатылды. Бүгінде элект рмен, су-
мен жабдықтау жұмыс тары жүр -
гі зілуде. Қармақшы ауданында 
«Жаңажол» ЖШС-да қуат ты лығы 
сағатына 5 тонна күріш ақ тайтын 
қытайлық зауыт іске қо сы лып, ел 
игілігіне пайдаланылуда.

Арал ауданында «Ақбай» ша-
руа қожалығының «Байқоңыр» 
әлеуметтік-кәсіпкерлік корпора-
циясы» АҚ-мен бірге «Мал сою 
пункті және асылтұқымды ре-
продуктор шаруашылығын құру» 
жобасы жүзеге асты. Тәулігіне 10 
бас ірі қара малын союға арналған 
мал сою пунктінің құрылыс-
монтаждау жұмысы аяқталып, 
енді құрал-жабдықтармен қамты-
луда. Биыл іске қосылуға даяр 
ин вестициялық жобалар бұл 
ғана емес. Жаңақорған ауданын-
да «Барыс Агро» ЖШС-ның мал 
сою пункті, Арал ауданында 
«Аста» ЖШС-ның тәулігіне 15 
тонналық балық өңдеу цехы және 
«Әулиетөбе» шаруа қожалығының 
120 бас ірі қара малына арналған 
репродуктор шаруашылығы, 
Қармақшы ауданында «Тұрмаған-
бет» ЖШС-ның жылына 365 
тонна сүт қабылдау және қайта 
өңдеу цехы, Жалағаш ауданын-
да «АгроЛидер Таң» ЖШС-ның 
жылына 120 тонна ет өңдеу цехы, 
Шиелі ауданында «Жылқайдаров» 
ШҚ-ның мың басқа арналған мал 
бордақылау алаңы, Қызылорда 
қаласында «МТС АС Агро» ЖШС-
ның мал бордақылау алаңы іске 
қосылмақ.

Асыраушы саланың 
бағыты айқын

Елбасы  халыққа арнаған бір сөзінде әлемдік нарыққа 
шығатын бір жол бар, ол – ауыл шаруашылығы екенін айтқан 
болатын.

Мемлекет басшысы Қасым-Жомарт Тоқаев «Сындарлы 
қоғамдық диалог – Қазақстанның тұрақтылығы мен 
өркендеуінің негізі» атты Жолдауында «Ауыл шаруашылығы 
– біздің негізгі ресурсымыз, бірақ оның әлеуеті толық 
пайдаланылмай отыр. Ел ішінде ғана емес, шетелде де 
сұранысқа ие органикалық және экологиялық таза өнім 
өндіру үшін зор мүмкіндіктер бар. Біз суармалы жер көлемін 
кезең-кезеңмен 2030 жылға қарай 3 миллион гектарға дейін 
ұлғайтуымыз керек. Бұл ауыл шаруашылығы өнімінің көлемін 
4,5 есе арттыруға мүмкіндік береді» деп атап көрсетті.
Гүлмира ДІЛДӘБЕКОВА.

Орта өнім –
57,3 центнерден

Егін жинау жұмысы Жалағаш 
ауданында да қарқын алды. Бүгінгі 
күнге  егілген 21800 гектар күріштің 
10522 гектары орылып, 7945 гектары 
бастырылып, орташа өнім гектарына 
57,3 центнерден айналуда.

Бұқарбай батыр ауылдық округіндегі 
«Байтабын» ЖШС-да егілген 787 гектар 
күріш толық орылып, 760 гектары басты-
рылып, орташа өнім 71 центнерден алыну-
да. Сонымен қатар «Ер-Әлі», «Құрманбай 
Ата» шаруа қожалықтарында орташа өнім 
75 центнерден, «Еңбек Жер» ЖШС-да 68 
центнерден, «Таң ЛТД», «Манақ баба» 
шаруашылық құрылымдарында 60 центнер-
ден өнім түсуде.

Айта кетелік, аудан бойынша егілген 
21800 гектар күріштің 19063 гектары «Ли-
дер», 2411 гектары «Янтарь», 298 гектары 
«Фаворит», 28 гектары «Сыр сұлуы» сорты.

Сонымен қатар ауданда 306 гектар 
жаздық бидай, 50 гектар арпа, 2210 гектар 
мақсары дақылдары толық жиналып, гекта-
рына жаздық бидайдан – 11,1, арпадан – 6,5, 
мақсарыдан 6,7 центнер өнім алынды.

Ауданда күріш жинау жалғасуда.

«СБ» ақпарат.

Алтын түстес алқапта
Мақсат Дәулетбековтің басқаруындағы шаруа қожалығына ат басын 

тірегенімізде диқан қауымы қарбалас еңбек үстінде екен. Дала кемесіндей 
алып техникалар атыздан атызға өтіп, дәнді дақылды масақ қалдырмастан 
жинап, бункерге тоғытуда. Бұл – Жалағаш ауданындағы «Мақсат» фермерлік 
қожалығындағы жұмыстың бір сәті.

Индустрияландырудың 
игілігі

Басқарма басшысының мәліме 
тіне сүйенсек, Қазақстан Респуб
ликасын индустриялықиннова
ция лық дамытудың мемлекеттік 
бағ    дарламасы аясында құны 567,7 
млрд теңгені құрайтын 28 жоба жү
зеге асырылуда. Оның ішінде өңір
лік кәсіпкерлікті қолдау картасында 
25, республикалық картада 3 жоба. 
Бұлардың қатарында Шиелі ау
данындағы тампонажды цемент зауы
ты қазіргі кезде 9 түрлі өнім шығаруда. 
Зауыт 180 мың тоннадан астам 
цементті көрші 3 өңірге – Түркістан, 

Ақтөбе, Алматы облыстарына са
тып үлгерсе, шілде айынан бастап 
Өзбекстан Республикасына 8,5 мың 
тонна өнім экспорттады. Биыл кәсіп
орын 350 мың тонна цемент өндіруді 
жоспарлауда. Сон дайақ, Жаңақорған 
ауданындағы әк зауыты 6,7 мың тонна 
әк өндіріп, жыл дың соңына дейін тағы 
5 мың тон на шығаруды көздеп отыр. 
Зауыт өнімі еліміздің басқа өңірлеріне 

де жеткізілуде. 
Басқарма басшысы екінші 

жартыжылдықта өнімі экспортқа 
бағытталған құны 587,8 млн теңгені 
құрайтын 3 жобаны іске қосуды жос
парлап отырғанын жеткізді. Онда 
175 адам жұмыспен қамтылады деп 
күтілуде.

– Арал ауданында 3 кезеңнен 
тұратын  балық зауытының І 
кезеңі – балық сүбесін өңдеу цехы 
іске қосылады. Бүгінде құрылыс 
жұмыстары толықтай аяқталып, 
құралжабдықтар, су, газ, кәріз 
жүйелері тартылды. Жоба бастама
шысы электр желісін жүргізу үшін 
қосымша 50 млн теңге қаражат 
іздестіруде. Құрылыс саласында 

жоспарланған кірпіш зауытының 
бүгінгі күні қабылдау актісін алу 
жұмыстары жүргізілуде. Сонымен 
қатар, Шиелі ауданындағы «Таң 
ЛТД» ЖШС құрама жем зауытының 
құрылысын аяқтауға жақын. Кәсіп
орын биыл жобаның І кезеңі – құрама 
жем өндірісін іске қосатын болады. 
Өнеркәсіптік базасы мен техника
сы дайын, ендігі кезекте ҚХРдан 
қажетті жабдықтарды алу жұмыстары 

жүргізілуде. Индустрияландырудың 
екінші бесжылдығын аяқтай отырып, 
28 жобаның 10ын іске қосамыз,– 
дейді Р.Сұлтангереев.

Облыс экономикасын әртарап
тан дыру мақсатында өңірде метал
лургия кешенін құру жұмыстары 
жүргізілуде. Бұл бағытта  «Шалқия» 
қорғасынмырыш кен орнын және 
«Баласауысқандық» ванадий кен ор
нын игеру жобаларын атауға болады. 
Жаңақорған ауданындағы «Шалқия» 
кен орнын игеру жобасы бойынша 
2020 жылдың I тоқсанында зауыт 
құ рылысын бастау үшін дайындық 
жұмыстары пысықталуда. Жоба бас
та машылары 2021 жылдан бас тап 
кен өндіруді жоспарлап отыр. Ком
бинаттың іске қосылуы 1500 жаңа жұ
мыс орнының ашылуына мүмкіндік 
береді. 

Бұдан бөлек, британдық 
инвес торлармен бірлесіп 
жүзеге асырылып жатқан 
«Баласауысқандық» ванадий 
кен орнынан 2016 жылдан 
бастап аммоний метавана-
даты экспортталып келеді. 
Кәсіпорын 8 айда 145 тонна 
өнім экспорттады. Сонымен 
қатар, ішкі нарықты импорт-
ты алмастыратын отандық 
тауарлармен толықтыру 
мақсатында өңірде каль-
цийленген сода зауытын 
салу жобасы жүзеге асы-
рылуда. Жобалау-сметалық 
құжаттамалары мемлекеттік 
сараптаманың оң 
қорытындысын алды. Қазіргі 
таңда зауытқа инженерлік 
инфрақұрылымды жеткізу 
жайы қарастырылуда. 
Айта кету керек, зауыт 
еліміздің кальцийленген 
сода сұранысының 75%-ін 
қамтамасыз ететін болады. 

Өңірімізде басқа да инвестиция
лық жобаларды іске асыру жұмыс
тары жалғасуда. Оған қоса, мамырда 
өңірімізде ет комбинатының құры
лысы басталды. Қуаттылығы жылына 
5 мың тонна етті тереңінен өңдейтін 
комбинат экспортқа бағытталған 
өнімін вакуумды қаптамада шығары
латын ірі кәсіпорынның бірі болмақ. 

«Аралтұз» акционерлік қоғамы 
биыл сұраныстың жоғары болуы
на байланысты 3 испан цехын салу 
мәселесін қарастыруда. Биыл кәсіп
орын өндіріс көлемін былтырмен 
салыстырғанда 25%ке арттырды.

Ресейлік инвесторлармен бірлесіп 

тұз өндіретін тағы бір зауыттың жо
балау жұмыстары жалғастырылуда.  
Қармақшы ауданындағы құс фабрика
сын іске қосу үшін сыртқы инженерлік 
инфрақұрылым тарту мәселесі тиісті 
министрлікпен пысықталды. 

Шетел инвесторларын 
қызықтырған жобалар

Рас, сырт көзге өңірден инве
сторлар қызығарлықтай ештеңе 
жоқ сияқты. Дегенмен, алысжақын 
шетелдік инвесторлардың Сыр бойы
нан жиі табылу себебі бұл жұмыстың 
жоғары деңгейде үйлестірілгендіктен. 
Өңіріміздің әлеуметтікэкономикалық 
дамуының барлық көрсеткіші бой
ынша, өнеркәсіп көлемін қоспағанда 
оң динамика қалыптасуда. Бұл тура
лы облыс әкімі Қуанышбек Ысқақов 
мәлімдеген болатын. 

Экономикаға тартылған инвести
ция 2 есе, құрылыс 2,4 есе, тұрғын үй
ді пайдалануға беру 21,6, ауыл шаруа
шылығында 2,3 процентке артты.

Өткен 8 айдың қорытындысында 
өңірге тартылған жалпы инвестиция 
көлемі 233,4 млрд теңгені құрады. 
Бұл өткен жылдың осы кезеңімен 
салыстырғанда 1,7 есе өскен. Өсу ди
намикасы бойынша облыс аймақтар 
қатарында алғашқы үштікке кіретіні, 
әрине қуантады. (Қарағанды  – 
188,3%, Шығыс Қазақстан – 145,9%).    

Өсім негізінен инфрақұрылымдық 
(51 млрд теңге), инвестициялық (79 
млрд теңге) жобаларға және мұнай 
компаниялары мен басқа да салаларға 
тартылған инвестиция  есебінен 
қамтамасыз етілді. 

Қазіргі таңда облысқа 
инвестиция тарту 
бағытында бірқатар 
жұмыстар атқарылуда. 
Жыл басынан бері 23 ро-
уд-шоу ұйымдастырылды. 
Биылғы 15 наурызда Таш-
кент қаласында «Орталық 
Азия: өзара тиімді дамудың 
келешегі» тақырыбында 
өткен Орталық Азиялық 
экономикалық форумы-
на облыстан делегация 
қатысқан. Форум аясындағы 
көрмеде аймақтың 17 
тауарөндірушісінің тау-
арлары таныстырылған. 
Нәтижесінде өзбекстандық 
«Узагротехсаноатхолдинг» 
АҚ-мен ауылшаруашылық 
техникасын шығаратын 
кәсіпорын құру үшін 
келіссөздер жүргізілуде. 

Сонымен қатар облыс әкімдігі 
мен корейлік «К2АТ» компаниясы 
ара сында «Қызылорда облысында 
ем дік қасиеті бар қызанақ егу» бой
ынша құны 100 миллион АҚШ долла
рын құрайтын меморандумға қол 
қойылды. 

Биылғы 2229 мамыр аралығында 
облыстық делегация Қытай Халық 
Республикасының Бейжің, Шан
хай, Циндао, Чжэнчжоу, Нан
кин қала ларында іссапармен бол
ды. Форум барысында делегация 
мүшелері Циндао қаласы мэрінің 
орынбасары Ян Сицзюнмен және 
«ҚытайШЫҰ» аймақтық сауда
эко номикалық ынтымақтастығы 
пилот тық зонасы» басшылығымен, 
Чжэнчжоу қаласының (Хэнань про
винциясы) вицемэрі Ван Чжэнфэн
мен жолықты. Қытай халықаралық 
сауда министрлігінің Хэнаньдық 
комитетінің басшылы ғы мен, Цзян
су провинциясы (Нанкин қаласы) 
губернаторының орынбасары  Го 
Юань Цяньмен және аймақтың биз
несөкілдерімен кездесулер өткі зіп, 
облыстың инвестиция қажет ете  тін 
жобалары таныстырылды. Оған қоса 
кездесулер нәтижесінде Қы  тайлық 
тарап аймағымызда шы ға  рылатын 
әктас өніміне, ауылшаруа  шылық 
өнімдеріне, сондайақ, соя өсіруге 
қызығушылық танытты.  Облыста 
мақсары майын өндіретін «AB Invest 
group» компаниясы «Пилоттық зона
мен» өз өнімін Қытай нарығына экс
порттау мақсатында ынтымақтастық 
жөнінде меморандумға  қол қойды. 

Индустриялықинновациялық 
даму бас қармасы «Адами капитал ды 
да мыту: өңір үшін жаңа сынқатерлер 
мен мүмкіндіктер» тақы  ры  бында ІV 
Халықаралық интернетфорумын 
өткізді.  Оған РФ, Та тарстан, Син
гапур және отандық сарапшылар 
қатысты. Форум барысында білім са
ла сында жүзеге асыры лып жатқан 
жо балар таныстырылды. Облыс әкімі 
Қ.Ысқақовтың Ресей Федерациясы
ның Алматы қаласындағы Бас Кон
сулы Е.Бобровпен кездесуі ұйымдас
тырылды. Кездесу барысында өзара 
ынтымақтастық бағыттары тал
қыланды. Австра лия лық «Rubicon» 
компаниясы өкіл дерінің  жұмыс 
сапары болды. Іссапар барысында 
аймақтық басқарма бас шыларының, 
АШМ Су ресурстары комитетінің, 
«Қазсушар» РМК облыс  тық фи
лиалы және «АралСырдария бас
сейндік инспекциясы» РММ өкіл
дерінің қатысуымен кездесу өтті. 
Онда «Rubicon» компа ния сы  ның 
«Flume Gate» және «SlipMeter» 

өнімдері ұсынылды. Бұл келіс  сөздің 
мақсаты – су басқармалары мен ша
руа қожа лықтары үшін су тапшылығы 
мәселесін шешу. Швейцариялық 
«Sika» ком паниясы өкілдерімен құ
ры лыс, химия материалдарын өн
діруге инвестициялық мүмкіндікті 
қарастыру жайы талқыланды. Жыл 
басынан бері 17 шетелдік инвесторға 
визалық қолдау көрсетілді.

Өңдеу өнеркәсібіндегі 
жағдай тұрақты

Өткен 8, яғни қаңтартамыз ай
ларында өнеркәсіп өндірісінің көле
мі 587,9 млрд теңгеге орындалып, 
өткен жылдың осы кезеңімен салыс
тырғанда 9,3% төмендеген. Оның 
себебі – мұнай ұңғымаларының сар
қылуы. Биыл 3,7 млн тонна шикі 
мұнай өндіріліп, өткен жылдың осы 
кезеңімен салыстырғанда 11,5% неме
се 500 мың тоннаға кеміген. 

Өнеркәсіптің өңдеу 
өнеркәсібі саласында 8 
айда 82 млрд теңгенің өнімі 
өндірілді. Алайда ол 1,1%-
ке төмендеген. Көрсеткішке 
химия саласындағы өнім 
көлемінің 3,5%-ке, метал-
лургия өнеркәсібі көлемінің 
13,5%-ке, мұнай өнімдерін 
өндіру көлемінің 12,9%-ке 
төмендеуі әсер етті. Деген-
мен, өңдеу өнеркәсібінің 
бірқатар салаларында өсім 
байқалуда. Тамақ өнімдерін 
өндіру 8,8%-ке, жеңіл 
өнеркәсіп 29%-ке, құрылыс 
материалдарын өндіру 
1,8%-ке артқан. Өңірде өңдеу 
өнеркәсібі саласында құны 
289 млн теңгені құрайтын 5 
кәсіпорын іске қосылып, 53 
жұмыс орны құрылды.

2025 жылға дейін республикада 
қара пайым заттар импортын 37%
ке азайтуды көз  дейтін «Қарапайым 
зат тар экономикасы» бағ  дарламасы 
жүзе ге асы рылуда. Бағдар ла маны 
нәти желі жүзеге асыру мақсатында 
Үкі  мет қаулысы қабыл данып, өнер
кә сіп өнімін шығаратын кәсіп орын
дарға жеңілдетілген шарттармен 600 
млрд теңге бөлініп, қар жы лан дыру 
бас талды. Жал  пы құны 8,6 млрд 
теңгені құрайтын 82 жобамен тиісті 
жұ мыс тар жүргізілуде. Оның ішінде 
1,8 млрд тең гені құрайтын 13 жоба 
мақұлданды. Ал құны 2,9 млрд теңгені 
құрайтын 24 жобаның өтінімін банк
тер қарауда.

Өңірдің әлеуеті
мол мүмкіндікке жол ашады

Сыр өңірі – әлеуетті минералды шикізатты қазбаларға бай аймақ. 
Жер асты қазынаға, үсті жайқалған егінге толы құтты мекен. Осынау 
қазынаны игеру – бүгінгі күннің басты мәселесі. Экономиканы 
әртараптандыру индустриялық жобаларды іске қосу арқылы жүзеге 
асатыны белгілі. Бұл бағытта облыста кешенді шаралар қолға 
алынған. Біз бүгінгі таңда атқарылып жатқан жұмыстардың жай-
жапсарын саралау үшін облыстық индустриялық-инновациялық 
даму басқармасының басшысы Ринат Сұлтангереевке жолығып, 
жобаларды үйлестіруші басқарма жұмысы жайлы білген едік. 

Айсәуле ҚАРАПАЕВА.



Медициналық сақтандыру 
төлемдерін аудару сізге меди-
циналық қызметтің сақтандыру 
пакетін пайдалануға мүмкіндік 
береді. Сол арқылы тегін көмек-
ке қарағанда әлдеқайда көп әрі 
сапалы қызмет алуға болады. 
Сақтандырылған адамдар тек-
серіс пен ем қабылдауға кететін 
шығындарға алаңдамаса да бо-
лады. Сондықтан медициналық 
сақтандыру төлемдерін аударған 
тиімді. 

Дегенмен, төлем жасамай-
тындар медициналық қызметсіз 
қалмайды. Олар учаскелік тера-
певтің қабылдауына жазылып 
қана қоймай, тексерістен өтіп, 
бірқатар қауіпті дерттерді де 
тегін емдей алады. Жедел меди-
циналық жәрдемнің қызметі де 
ақысыз қала береді. 

Медсақтандыруды халық 
неғұрлым көп таңдаса, жүйе 
соғұрлым берік болады. Сол 
себепті мемлекет қазақстан-
дықтарды сақтандыруға бағыт-
тайтын ережелерді енгізуде.

Жарнаны кімдерге төлеп 
береді?

Заң бойынша елдің барлық 
жұмыс істейтін тұрғындарының 
табыстарынан міндетті әлеумет-
тік медициналық сақтандыру 
(МӘМС) жүйесіне жарналар 
алынуы тиіс. Ағымдағы жылы 
жарнаны тек жұмыс берушілер 
ғана төлейді. Оның көлемі – 
жалдамалы қызметкерлерге 
берілетін еңбекақының 1,5%-ы. 

Сіздің мемлекеттік құры-
лымда немесе жекеменшік ұй-
ымда болсын, қай жерде жұмыс 
істейтініңіз маңызды емес: жұ-
мыс беруші өз қаражаты есебі-
нен төлем жүргізуге міндетті. 
Бұл сіздің жалақыңызға әсер ет-
пейді. 

Осы мәселеге көз жеткізу 
үшін сізге ай сайын берілетін 
есеп парағымен мұқият танысып 
шығыңыз. Жұмыс берушінің 
МӘМС жүйесіне қатысты 
ағымдағы ай мен жыл басынан 
бергі аударымдары жеке жолақта 
көрсетілген. Назар аударыңыз: 
Қазір МӘМС үшін «Ұстап қалу» 
бағанында ешқандай сома жоқ!

Есептеу үлгісі:
2019 жыл
Түскені - 100 000 теңге.
Еңбекақыдан МӘМС-ке жар-

на ұстап қалу – жоқ.

Жұмыс берушінің ауда-
рымдары – 1500 теңге.

Келесі жылы сақтанды-
ру медицинасы енгізілгенде 
жағдай өзгереді. 2020 жылдың 
қаңтар айынан бастап жұмыс 
беруші сіздің еңбекақыңыздың 
1%-ын (2022 жылы – 2%-дан) 
ұстап, Медициналық сақтан-
дыру қорына аудара бастайды. 
Ұстап қалу шегі – 10 ең төмен-
гі жалақы.

Жұмыс беруші жалдама-
лы персонал үшін 2020-2021 
жылдары – 2%, 2022 жылы 
– 3%-бен аударым жасауды 
жалғас тыра береді.

Есептеу үлгісі:
2020-2021 жылдар
Түскені – 100 000 теңге.
Еңбекақыдан МӘМС-ке 

жарна ұстап қалу – 1000 теңге.
Жұмыс берушінің ауда-

рымдары – 2000 теңге.

2022 жыл
Түскені – 100 000 теңге.
Еңбекақыдан МӘМС-ке жар-

на ұстап қалу – 2000 теңге.
Жұмыс берушінің аударымда-

ры – 3000 теңге.
Кім өзі төлейді?
Жеке кәсіпкерлер, шаруа қо-

жалықтарының иелері және жеке 
тәжірибемен айналысатын тұлға-
лар (жеке адвокаттар, сот орында-
ушылары және т.б.) 2020 жылдан 
бастап ай сайын 1,4  ең төменгі 
жалақының 5% ставкасы бойын-
ша МӘМС жарналарын аудара-
тын болады. Ағымдағы жылдың 
бағасымен есептесек, жарнаның 
көлемі 2975 теңгені құрайтын еді.

Есептеу үлгісі:
Ең төменгі жалақы 2019 

жылы – 42500 теңге.
42500 теңге Х 1,4 = 59500 тең-

ге.
59500 теңгеден 5% = 2975 

теңге.
Ең төменгі жалақы жылдан 

жылға өзгеретіндіктен, 2020 

жылы жарна сомасы өзгеше бо-
луы мүмкін. 

Қазақстанның барлық тұр-
ғындары (дербес төлеу шілер) ме-
дициналық сақтандыру үшін ең 
төменгі жалақының 5% ставка-
сы бойынша төлем жасай алады. 
2019 жылда – 2125 теңге.

Есептеу үлгісі:
Ең төменгі жалақы 2019 

жылы – 42500 теңге.
42500 теңгеден 5% = 2125 

теңге.

Тұрақты табыс немесе ресми 
еңбек шарты жоқ азаматтар да 
медициналық сақтандырудың 
қатысушысы бола алады. Мұн-
дай мүмкіндік жалдамалы еңбек 
күшін тартпай, өзге жеке тұлға-
ларға қызмет көрсетіп, өзін-өзі 
жұмыспен қамтып отырған қа-
зақстандықтарға беріледі. Мыса-
лы, саяжайының көкөністері мен 
жемістерін сатумен, көмір тиеу-
мен немесе бақшаға егін егумен, 
бала күтуші, репетитор, үйде 
компьютер жөндеумен айналыса-
тын азаматтар. 

Өзін-өзі жұмыспен қам тыған 
азаматтар бірыңғай жиынтық 
төлем (БЖТ) жасай алады. Ең 
төменгі аударымдар үшін (0,5 
– 1 АЕК) азамат бірден үш әле-
уметтік жүйенің қатысушысы 
болады: зейнет ақы (жұмыс өтілі 
есептеледі), әлеуметтік және 
медициналық сақтандыру. 2020 
жылы кемінде үш ай қатарынан 
БЖТ төлеу медициналық қызмет-
тердің сақтандыру пакетін алуға 
мүмкіндік береді. 

БЖТ есептеу үлгісі:
Республикалық және облыс-

тық маңызы бар қалалар үшін – 1 
АЕК (2019 жылы – 2525 теңге).

Ауылдық жерлер үшін – 0,5 
АЕК ( 2019 жылы – 1263 теңге).

Маңызды! Медициналық 
сақтандыру заңмен енгізіл-
ді. Жұмыс берушілердің, ЖК, 
жеке тәжірибемен айналысатын 
адамдардың жүйені орындауын 
Мемлекеттік кірістер департа-
менті – салық міндеттемелерін 
орындау қағидаты бойынша 
қадағалайтын болады. Төлем 
мерзімін кешіктіргендер үшін 
өсімпұл жүреді, қасақана төлем 
жасамайтындардың шоты қа мау-
ға алынады.

«Әлеуметтік медициналық 
сақтандыру қоры» 

КЕАҚ Қызылорда облысы 
бойынша филиалдың

 халықты ақпараттандыру 
және өтініштерді 

қарау бөлімі.

Қазақстандық Медициналық сақтандыру қоры бұл сұраққа толыққанды 
жауап береді.

Мемлекет басшысы  Қа сым- 
Жомарт Тоқаевтың «Сын  дарлы 
қоғамдық диалог – Қазақстан-
ның тұрақтылығы мен өркен-
деуінің негізі» атты Жолдауын-
да да тұрғындар денсаулығын 
сақтауда медициналық қызмет 
көрсетудің сапасы мен қол-
жетімділігін қамтамасыз ету 
жайы атап айтылып, нақты 
міндеттер жүктелді. Бұл Сыр 
медицинасына да қатысты. 
Өңірде саланы дамыту, медици-
налық көмектің қолжетімділігі 
мен сапасын арттыру бағытын-
да жүйелі жұмыстар үздіксіз 
атқарылуда. Мәселен, облыс-
тың денсаулық сақтау сала-
сын қаржыландыру  кейінгі 6 
жылда 39,8 процентке артты. 
Қаржыдан қағажу көрмей келе 
жатқан салада осылайша жыл 
сайын алдыңғы қатардағы тех-
нологияларды енгізуге, мате-
риалдық-техникалық базаны 
нығайтуға, профилактикаға, 
нау қастарды диагностикалау 
мен емдеуге, жалпы, тұрғын-
дарға сапалы медициналық 
қыз мет көрсетуге жаң-жақты 
мүмкіндіктер тууда. 

Соңғы 3 жылда медицина-
лық ұйымдардың құрал-жаб-
дықтармен жарақтануы 43 про-
центке артып, 73,2 процентті 
құрады. Биылғы сегіз айдың 
бедерінде салада атқарылған 
ауқымды істер баршылық. 

Жаңарған 
құрылыс, заманауи 
құрылғы

Облыста 790 мың тұрғынға 
23 стационарлық, 19 амбула-
ториялық емханалық медици-
налық ұйым қызмет көрсетеді. 
Бастапқы медициналық сани-
тарлық көмек көрсететін ме-
кемелер желісіне 10 қалалық, 
аудандық орталық ауруханалар 
құрамындағы 8 емхана және 1 
дәрігерлік амбулатория жатады. 
Мемлекеттік-жекеменшік әріп-
тестік шеңберінде 9 дәрігерлік 
амбулатория, жергілікті бюд-
жет есебінен 4 фельдшерлік- 

акушерлік және 4 медициналық 
бекет қолданысқа берілді. 

Мемлекеттік-жекеменшік 
әріптестік шеңберінде облыс-
тық орталығы мен Қазалы 
ауданаралық ауруханасына 
ангиографиялық қондырғы ор-
натылды. Қазалы ауруханасына 
қойылған заманауи құрылғы 
Арал, Қазалы, Қармақшы ау-
дандарының тұрғындарына 
медициналық көмек көрсетуде. 
Байқоңыр қалалық көпбейінді 
ауруханасы мен Жаңақорған ау-
дандық орталық ауруханасына 
компьютерлі томограф орнату 
жоспарланған. 

Маман 
тапшылығын 
болдырмау – басты 
назарда

Аймақтың денсаулық са-
ласында маман тапшылығын 
болдырмау бағытында түрлі 
шаралар атқарылуда. Бұл мақ-
сатта соңғы 3 жыл көлемінде 
399 жас маман медициналық 
ұйымдарға тартылса, оның 49 
проценті бастапқы медицина-
лық санитарлық көмек көрсе-
ту мекемелеріне жолданған. 
Биылдың өзінде 78 жас маман 
жұмысқа қабылданса, жыл 
аяғына дейін қосымша 40 
шақты маман келетін болады. 
Нәтижесінде, қазіргі кезде ме-
дициналық санитарлық көмек 
көрсету ұйымдарының дәрі-
гермен қамтылу көрсеткіші 82 
процентті құрап отыр. Бұдан 
бөлек, жыл сайын дипломнан 
кейінгі резидентурада оқытуға 
облыс әкімінің гранты бөлініп, 
бүгінде 62 резидент даярлану-
да. Биыл олардың 10-ы оқуын 
аяқтайды. Сонымен қатар, 
былтырдан бастап 70 жалпы 
тәжірибелік дәрігер даярлау 
мақсатында облыс әкімінің ар-
найы гранты бөлінді. Бұл ша-
ралар алдағы уақытта саланы 
дәрігерлермен қамтуға мүмкін-
дік бермек. 

Саланы 
цифрландыру – 
уақыт талабы

«Цифрлы Қазақстан» бағ-
дарламасы аясында салада 
ақпараттық жүйелерді бірік-
тіру, мобильдік цифрлық қо-
сымшаларды қолдану, элек-
тронды денсаулық паспортын 
енгізу, «қағаз қолданбайтын 
ауруханаға» көшу арқылы 
медициналық көмектің қол-
жетімділігі мен тиімділігін арт-
тыру жұмыс тары жүргізілуде.  
Басқарма басшысы Жақсылық 
Әбдусәметовтің айтуынша, 
бүгінде саланы цифрландыру 
аясында 32 медициналық ме-
кемеге ақпараттық жүйелер 
енгізіліп, 100 процентке жет-
кізілген. 

– Облыстағы медициналық 
ұйымдар компьютерлік тех-
никамен толықтай қамтылып, 
қызметкерлердің жұмыс 
орындарының жабдықталуы 
100 процентке жетті. Кешен-
ді медициналық ақпараттық 
жүйені қолдану барысында 
тұрғындардың 95,5 проценті 
электронды денсаулық па-
спортымен қамтылды,– деді 
 Ж.Әбдусәметов.

Қағазсыз аурухана жобасы 
аясында биылғы 5 айда меди-
циналық құжаттаманың 94,2 
проценті электронды форматқа 
көшірілген. Сондай-ақ, мін-
детті әлеуметтік медициналық 
сақтандыру жүйесін енгізу 
қарсаңында медициналық ұй-
ымдарды интернет желісімен 
қамту облыс бойынша 86,5 
процентті құрады. Интернетке 
қосылмаған шалғай және ғи-
мараты жоқ 44 мекемені жыл 
соңына дейін қосу көзделген. 

МӘМС  жүйелі 
жұмысты талап 
етеді

Келер жылдан бастап елі-
мізде міндетті әлеуметтік ме-
дициналық сақтандыру жүйе-
сі жұмысын бастайды. Жаңа 
жүйе ні енгізу бағытында көп-
теген шаралар қабылданып, 
іске асырылды. Денсаулық 
сақтау саласы мемлекеттік 
нормативке сәйкестендіріл-
ді және жаңа жүйені тұрғын-
дарға түсіндіру, ақпараттан-
дыру үшін облыс бюджетінен 
10 млн теңге бөлінді. Биылғы 
алты айдың қорытындысымен 
облыс тұрғындарының ақпа-
раттану деңгейі былтырдан 
14 процентке көтеріліп, 58,1 
процентке жетті. Өңірде тір-
келмеген жұмыссыз дар мен 
өзін-өзі нәтижесіз жұмыспен 
қамтығандар саны 6161 адам-
ды құрап отыр. Оған қоса, ай-
мақта медициналық ұйым дарға 
тіркелмегендер саны 26197-ні 
құраған. Бүгінде тіркеу жұмыс-
тары жалғасуда.  

Міндетті әлеуметтік меди-
циналық сақтандыру жүйесіне 
көшу және тұрғындар арасын-
да  жаңа жүйеге оң көзқарас 
тудыру бағытында медицина 
ұйымдарының және «ӘМСҚ» 
КЕАҚ облыстық филиалы 
қыз меткерлерімен бірлесіп 
аймақтағы 164 елді мекенде 
түсіндірме жұмыс тары жүр-
гізілген.

Салада атқарылған жұмыс-
тардың нәтижесінде биылғы 
8 айда жалпы өлім-жітім көр-
сеткіші 3,5-ті құрап, былтырғы 
жылмен салыстырғанда бір 
деңгейде қалып отыр. Есепті 
мерзімде облыста 12387 нәрес-
те дүниеге келген. 

Жекелеген ауру түрлеріне 
тоқталсақ,  қан айналым жүйе-
сі ауруларынан болатын өлім-
жітім көрсеткіші есепті мерзім-
де 76,7-ге жеткен. Қатерлі 
ісіктерден болатын өлім-жітім 
былтырмен салыстырғанда 
20,7 процентке төмендеп, 35,2-
ні құрады. Қатерлі ісікті ерте 
сатысында анықтау көрсеткіші 
былтырмен салыстырғанда 
бір деңгейді көрсетіп, 28,1-ді 
құраған. Туберкулез аурула-
рының аурушаңдығы 41,5-ті 
құрап, 4,8 процентке төменде-
ген. 

Тұрғындар саулығы 
бәрінен маңызды

Мемлекеттің басты байлығы –  адам десек, ұлттың 
саулығын жақсарту арқылы биік мақсатқа жету бар-
ша дамыған елдер ұстанған басты бағыт екені даусыз. 
 «Қазақстан – 2050» стратегиясында Елбасы Н.Назарбаев 
«Ұлт саулығы – біздің табысты болашағымыздың негізі» 
деп көрсеткен болатын. Осы орайда елімізде қазақстан-
дықтар денсаулығын қорғау бағытында бірқатар бағдарла-
малар қабылданып, көптеген ауқымды жұмыстар атқа-
рылып келеді. 

САРАП

Медициналық сақтандыруға 
не үшін төлеу керек?

Күз және қыс айларында 
ауа райының салқындауына 
байланыс ты вирусты жұқпалы 
аурулар да бой көтеретіні белгілі. 
Әсіресе, жедел респираторлы-
вирус ты  инфекция мен тұмау 
өршиді. «Ауырып ем іздегенше, 
ауырмаудың жолын ізде» деген. 
Бұл орайда профилактиканың ең 
тиімді әдісі – ауруға қарсы екпе 
салдыру.  Жылдағы дәстүрге сәй-
кес биыл да 1 қазанда республика, 
оның ішінде біздің өңірімізде де 
аурудың алдын алу мақсатында 
егу науқаны басталады.

Жыл сайын ЖРВИ, тұмау және олар-
дың асқынуларына эпидемиологиялық 
қадағалау әдетте 1 қазан-1 желтоқсан 
аралығындағы эпидемия алдындағы 
кезеңде және 1 желтоқсан-30 сәуір ара-
лығында жүргізіледі. 

Облыстық тауарлар мен көрсетілетін 
қыз меттердің сапасы мен қауіпсізді-
гін бақылау департаментінің берген 
мәліметтеріне сүйенсек, биылғы   8 айда  
өңірде  жедел респираторлы-вирусты 
инфекция сының  10881 жағдайы есепке 
алынып, 100 мың халыққа шаққандағы 
аурушаңдық көрсеткіш 1400,27-ні құра-
ды.  

Соңғы жылдары эпидмаусымда же-
дел респираторлы-вирусты инфекци-
яның  ауыр ағымдағы  104 науқастың 
сынамасы  ПЦР әдісімен тексеріліп, 
нәтижесінде 34 сынамада тұмау емес 
вирустар анықталды. Оның ішінде  ба-

сым көпшілігі немесе 41,1 проценті (14 
жағдай) аденовирустар  үлесінде, 23,5 
проценті (8 жағдай)  риновирус,  8,8 про-
центі  парагрипп  (3),   17,6%-і (6) РСВ  
және 5,8 проценті  бокавирус (2) пен  2,9  
проценті (1) короновирустың үлесінде 
болды.  

Бөлінген қаражат көлемі 69,7 млн тең-
гені құрады (80000 доза вакцина). Ден-
саулық сақтау министрінің бұйрығымен 
бекітілген егілуге тиісті контингент 
бірінші кезекте медицина қызметкерлері, 
медициналық ұйымдарда медициналық 
бақылауға жататын балалар, алты ай-
дан асқан көп ауыратын балалар, жетім 
және ата-анасының қамқорлығынсыз 
қалған балалар. Сәбилер үйі балалары, 
медициналық-әлеуметтік мекемелердің 
(ұйымдардың) қызмет алушылары, жүк-
тіліктің екінші немесе үшінші кезеңін-
дегі жүкті әйелдер, жүрек-қантамыр 
жүйесінің және тыныс алу мүшелерінің 
созылмалы аурулары бар азаматтар 
егіледі.

Жоғарыда айтып өткеніміздей, тұ-
мауға қарсы егу жұмыстары 1 қазаннан 
бастап  жергілікті емханаларда жүр-
гізіледі. Екпелерді жүргізуге Ресей елін-
де өндірілген «Гриппол плюс» вакцинасы 
пайдаланылады. Вакциналық препарат-
тың құрамына қосылған «Полиоксидо-
ний» иммуно модуля торының арқасында 
иммунофармакологиялық әсері күшейе 
түскен.  Иммундық статустың түзілуі 
арқасында  ағзаның басқа жұқпаларға 
төзімділігін арттыруға мүмкіндік береді. 

Вакцинациядан басқа тұмаудан қорға-
нудың тағы бір тәсілі бар. Ол – ерекше 
емес профилактика. Ерекше емес про-
филактика организмнің өзінің қорғаныш 

күштерін нығайтуға бағытталған және 
вакцинациялау мен бір уақытта жүргізу-
ге болады. Ерекше емес профилактика 
ретінде иммундық түзетуші препараттар 
(анаферон, интерферон, виферон, интер-
ферон индукторы), вирусқа қарсы жақпа-
майлар, (оксолин, антивир және басқала-
ры), поливитаминдер қолданылады. 

Профилактика әдістерінің бірі – нау-
қас адамдармен қарым-қатынасты шек-
теу. Адам көп жиналатын жерлерге бар-
мау, маусымға сәйкес киіну қажет.  Адам 
көп жиналатын жерлерде, сондай-ақ на-
уқасқа күтім жасаған кезінде науқас адам 
да, дені сау адам да бетперде киюі керек. 
Науқас үйде болғанда оны оқшаулап,  
бөлменің ауасын  жиі ауыстырып, ылғал-
ды жинау жүргізу керек.

 Иммунитетті көтеретін профилакти-
каның қолжетімді әдістерін де пайдала-
ну туралы ұмытпаңыз (пияз, сарымсақ 
сияқ ты табиғи фитонцидтер, шөптер, қа-
рақат, итмұрын қайнатпаларын көп ішу, 
құрамында  С витамині бар ашытқан қы-
рыққабат, цитрус өнімдері сияқты өнім-
дерді қолдану, сондай-ақ белокқа бай 
өнімдерді қолдану). 

Тұмау асқынса қауіпті, ең жиі кезде-
сетін асқыну – пневмония. Өлім жағдайы-
ның 7-42 проценті осы дерттің  үлесінде. 
Басқа да жиі кездесетін асқынулар – брон-
хит, синусит, отит, миозит, миокардит 
аурулары.  Тұмау ауруы 2 жасқа дейінгі 
балалар, созылмалы аурумен ауыратын 
науқастар және қарттар арасында ауыр 
өтеді. Сондықтан рес пираторлық аурулар-
дың бірінші белгілері пайда болған кезде 
өзін-өзі емдеу мен айналыспай, тез арада  
аймақтық дәрігерлерді үйге шақыртып, 
тиісті емін алу қажет.  

Тұмауға қарсы егу басталады

Айнұр БАТТАЛОВА.

Айнұр БАТТАЛОВА.



Түлеген тарих
Әйтеке би кентінен шығысқа 

қарай 12 шақырым қашықтықта 
орналасқан Қарашеңгел ауыл
дық округінің орталығы исі 
Тұран жұртының мақтанышына 
айналған ел қорғаны Жалаңтөс 
батыр атымен аталады.

Ауылдың не себепті бұлай 
аталуының өзіндік сыры 
бар. Бұл топырақ – Орта 
Азияға аты мәшһүр Жалаңтөс 
Сейітқұлұлының кіндік қаны 
тамған мекен. 

Тұрғындардың көбі өз 
атақонысында тұрақтағандар. 
Олардың ұлттық болмысты 
сақтауға, туған жерді қадірлеуге 
деген ұмтылысы кімкімнің 
де жүрегін елжіретпей 
қоймайды. Бүгінде жайлы жай, 
торқалы топыраққа айналған 
орын бір кездері Сырдария 
жайылмасының қамыс, құрақ 
басым өскен шалғын топырақты 
шөлді белдемесі болған. 

1929 жылы «Бірлестік» кол
хозынан бастау алатын ауыл әр 
жылдары «Қызылой», «Қызыл
ту» колхозы, «Қызылту» сов
хозы секілді атауларға ие 
болған. Тарихқа шегініс жаса
сақ, бір кездері бұл жерге 
Қиыр Шығыстан қоныс ау
дарған корейлер тұрақтаған. 
Түсі басқа, тілегі бір сол 
жиырма үйдің бірінен күріш 
бригадасында звено жетекшісі 
болып, жұлдызы жанған Петр 
Пак шыққанын жерлестері 
мақтан етеді. 1948 жылы өзіне 
бекітілген 5 гектар күріштің әр 
гектарынан 80,5 центнер өнім 
алған диқаннан қазақ даласы 
дарқандығын аямаған. Шағын 
ауылда жүріпақ Одаққа даңқы 
жайылып, ең үлкен марапат – 
Социалистік Еңбек Ері атанып, 
еңбеккер ердің ел абыройын 
асқақтатқан кезі де осы тұс еді. 

Ауызбіршілігі мол ауыл
дың аты Ұлы Отан соғысы 
кезінде тағы да көптің 
назарына ілінді. Сол кездегі 
«Қызылту» ұжымшарының 
төрағасы Қашақбай Пірімов 
алғашқылардың бірі болып 
танк жасау қорына 100 мың сом 
қаржы беріп, өзге жерлестерінің 
бұл іске атсалысуына ұйтқы 
болған. Деректер бұл кезде 
көрші ұжымшар төрағасы 
Бермахан Мәшенбаев 100 мың 
сом, «Қызылту» ұжымшарының 
звено жетекшісі Сухан Олжанов 
30 мың сом және 400 пұт астық, 
осы ұжымшар бригадирі Петр 
Пак 50 мың сом қаржы және 
250 пұт астықты Отан қорғау 
қорына аударғанын айғақтайды.

Ауыл 19341949 жылдары 
3ауыл советі болып аталып, 
оған «Басықара», Ленин, «Қы
зылту» колхоздары қараған. 
19491957 жылдары Қарашеңгел 
ауылдық кеңесі аталады. 1977 
жылы «Қызылту» совхозы 
орталығынан жаңа кеңсе үйі 
тұрғызылып, жақын маңдағы 
Үйрек, Водокачка, Алтай, 
Ойынды, Көбек елді мекендері 
біріктіріліп, ауылдық кеңес 
болып іргесін бекітеді. 

Ел егемендігін алып, тарихи 
жад қайта жаңғырған тұста 
қасиетті топырақтан түлеген 
ұлымен халқы қайта қауышады. 
Ауыл Жалаңтөс батыр атын 
алады.

Алты елді мекеннен тұратын 
округте бүгінде 1500ден астам 
халық, 300ге жуық отбасы 
түтінін түзу түтетіп отыр. 
«Көптің ісі – береке» дегендей, 
мұнда 50 көпбалалы ана, 14 
тыл ардагері тұратынын естіп, 
көңіліміз қуанды.

Ешкімнің көшкісі жоқ
Округ әкімі Орысбай 

Жәмшейтовпен пікірлес кені
міз де, ауыл маңында тұрғын үй 
салуға арналған жер мәселесі 
жыл санап қиындық туғызып 
келе жатқанын жеткізді. Тек 
тұрғын үй емес, байқауымызша, 
бақшалық, жайылымдық қо
ныс та тарылған. Оған басты 
себеп – тұрғылықтылар мен 
қоныстанушылар санының жыл 
санап артуы. 

Мұндағы мейманжай жұрт 
сырттан келгендерді жатыр
қамайды. Ауыл басқа елді 
мекендер мен аудан орта
лы ғынан көшіп келуші жас 
отбасылармен ұдайы толығып 
отырады.

Жас мамандар да бұл 
жерге келуден тосырқамайды. 
Олардың барлық әлеуметтік 
жағдайы жолға қойылған. 

Округ орталығы Әйтеке би 
кентіне іргелес. Күн сайын 
көлік қатынасы үзілмейді. 
Инфра құрылым шешімін 
тап қан. Сапалы ауызсу, жол 
қаты на сында қиындық жоқ. 
Пошта байланыс бөлімшесі, 
ветеринарлық пункт, автомат
тандырылған телефон стан
циясы халыққа қалтқысыз 
қызмет етеді. Интернет желісі, 
мобильді байланыс жүйесінде 
ақау жоқ. Барлық әлеуметтік 
нысандар заманға лайықталған. 

Бірнеше жылдан бері аудан 
орталығынан қатынап жүрген 
жас маманның бірін сөзге 
тартқанымызда, өзі нің жұмысын 
басқа жерге ауыс тыруға 
асықпайтынын және ол туралы 
ойланбағанын айтты. Барлық 
жағдай жасалған жерде қызмет 
ету қолайлы және ыңғайлы
лығын жасырмады. Бірдіекілі 
тұрғыннан сыр тартқанымызда 
да осы жауапты алып, марқайып 
қалдық. Түйгеніміз, ешкімнің 
көшкісі жоқ. Керісінше, мұн
дағылар келешектерін осы 
ауылмен байланыстырады. 

Еңбекті сүйген
ері бар

Сөз басында ауылдан 
шыққан Жалаңтөс батыр, Петр 
Пак туралы айтып кеттік. Бірі 
– халқын жаудан азат етсе, 
екіншісі – еңбек майданының 
ері. Дәстүрлі жалғастық бүгінгі 
күнде де тінін үзбеген. Еңбекпен 
ер атанғандар қатарында 
«Халық ағарту қызметінің 
үздігі» Байғара Қанатов, сауын
шы, Қазақстан КП ХІІ съезінің 
делегаты Тұрсынкүл Сәрсенова, 
бірнеше социалистік жарыстың 
жеңімпазы, «Еңбек даңқы» 
орденінің иегері, күрішші 
Ажаркүл Алдажарова, Бүкіл
одақтық көрмелер жеңімпазы, 
«Еңбектегі ерлігі үшін», «Ерен 
еңбегі үшін» медальдарының 
иегері Қасқырбай Әлімбай бар. 
Олардың жүріп өткен жолы, 
туған жерді түлетуге еткен еселі 
еңбегі жас ұрпақ үшін жарқын 
үлгі, өшпес өнеге.

Шаруасы шалқыған
Ертемен тұрып, малын 

өріске айдағандар қатары бұл 
жақта аз емес. Ел ырысы – 
Сыр күрішін баптаған, ауданға 
белгілі «Жалаңтөс батыр» 
жауап кершілігі шектеулі серік
тестігінен өзге 40қа жуық 
шағын және орта кәсіп кер 
кәсібін дөңгелентіп, жұмыс
сыздық жайының жойы луы, 
тұрғындарды жергі лікті өнім, 
сапалы азықтүлікпен қамтуға 
мақсаттарын бағыттаған. Олар
дың қатарында шаруа қожалығы, 
кооператив, мал шаруа шылығын 
да мыту шы, азықтүлік сату
шы, тігін шеберханасын жүр
гізу   ші, аяқ киім жөндеуші, 
киіз  ден өнім дайындаушы, 
мон  ша шы, бақташы, құс өсіру
ші, компьютерлік қыз мет көр
сетуші, жолаушы тасы ма лымен 
айна лысушы сын ды түрлі биз
нес бұйдасын ұстағандар бар. 

«Еңбек» нәтижелі жұмыспен 
қамту және жаппай кәсіпкерлікті 
дамытудың 20172021 жылдарға 
арналған бағдарламасының» 
бірінші бағыты аясында техни
калық және кәсіптік маман
дығы бар кадрларды дайындау 
мақсатында 9 тұрғын аудандық 
жұмыспен қамту орталығы 
жолдамасымен білім алуға 
мүмкіндік алған. Бағдарламаның 
екінші бағыты бойынша «Бизнес 
бастау» жобасымен 3 ауылдық 
азамат кәсіпкерлік ілімін 
игерген. Олардың қатарындағы 
Н.Бекжан «Сырдария–1» 
несие серіктестігінен «Іскер» 
бағдарламасы арқылы 6 мил
лион теңге, Б.Қанатов ауыл 
шаруашылығын қаржылай 
қолдау қорының «Игілік» 
бағдарламасы арқылы мүйізді 
ірі қара малын көбейтуге 2 
миллион қаржы, Е.Жолбарысов 
4 миллион несие алып, мал 
басын арттыруда.

«Рауан» шаруа қожалығы 
«ҚазалыНесие» серіктестігі 
арқылы 18 миллион қаржыға 
қол жеткізіп, 6 бас асылтұқымды 
айғыр, 50 бас аналық жылқы 
сатып алған. Кәсіпкер Р.Ким 
2016 жылдан мал бордақылау 
жұмы сын жүргізу үшін облыс 
бо йынша «Инвестициялық 
өңір  лік орталығынан» 5 мил
лион теңге несие алып, мал бор
да қылау ісін жүргізіп келеді. 
Жас кәсіпкер бүгінгі таңда 

кәсіп керлік көкжиегін кеңейту 
мақсатында жаңа жоспарын 
әзірлеуде. 

Ауылдағы «Жалаңтөс 
батыр» ЖШС мен «Қият», 
«Қыдыр», «Өркен», «Рауан», 
«Сая», «ДінНұр», «Қуан 
ата», «Ұлан» және «Салмаев 
Ш» шаруа қожалықтары 
ауыл шаруа шы лығы саласын 
өркендетіп, 200ге жуық адамды 
жұмыспен қамтып отыр.

Көрікті нысандар,
абат алаң

Батыр атымен аталатын 
ауылдың уақыт көшіне иек 
артып, көркейіп, өркендегенін 
көз көрді. Кіреберісінен 
бастап жасыл желекке оранған 
мекендегі көшелі іс қатары 
жыл санап артып келеді. 
Жалаңтөс батыр ауылын мекен 
еткен қазақтың рухани және 
мәдени тыныстіршілігі де 
көш ілгері. Ауыл тұрғындары 
атаулы, мәдени күндер мен 
мейрамдарды ұйымшылдықпен 
өткізіп, қонайжайлығын көр
сетіп, араласқұраласып тұрады. 

Көңілге қуаныш ұялатқан 
тағы бір көрініс – ислам дінін 
ұлықтап, ұлттық салтдәстүрді 
жаңғыртудағы ауылдастар бет
бұрысы оң. Ауыл тұрғындары 
Құрбан айтты тойлап, намаз 
оқып, ислам нұрына бөленуіне 
2014 жылы қараша айында 
құрылысы қаланған 100 адамға 
лайықталған мешіт қызмет 
етеді.

Батыр ауылында 2010 
жылы жаңа мектеп ғимараты 
пайдалануға берілген. Қ.Пірімов 
атындағы №103 орта мектеп 
негізі 1948 жылы «Үйрек» елді 
мекенінен ашылған бастауыш 
оқу ордасынан бастау алады. 
Алғаш небәрі 32 оқушыға есік 
ашқан тәлім ордасынан бүгінде 
200ден аса шәкірт білім нәрімен 
сусындауда. Типтік үлгіде бой 
көтерген нысанда балалардың 
жанжақты білім алуына 
барлық жағдай қарастырылған. 
Жыл сайын бірнеше оқушы 
мемлекеттік грант иегері 
атанатын мектептегі оқушылар 
мен ұстаздардың оқутәрбие 
жұмыстарында топ жарып, қол 
жеткізген жетістіктері жетерлік. 
Бір ауысымда сабақ оқитын 
білім алушыларға асхана, спорт 
залы, акт залы, мультимедия 
кабинеті, зертханалық, ізденіс 
жұмыстарына арналған арнайы 
бөлмелер жұмыс істейді. 

Мұнда бас сұққандардың 
тағы бір қызығушылығын туды
ратын орын – мектеп мұражайы. 
2012 жылы оқу ордасы ауласын
да ұрпақтарының бастамасымен 
Қ.Пірімов ескерткішбелгісі 
бой көтеріп, тарихиөлкетану 
мұражайы ашылды. Қажырлы 
күшжігерінің арқасында ұжы
мын толағай табысқа жеткізіп, 
аудан атын алысқа танытқан 
білікті басшы, КСРО Жоғарғы 
Кеңесінде 3 дүркін депутат 
болып сайланған ардақты аза
маттың абыройлы жолын мек
тептегілердің әрбірі шежіредей 
жатқа айтады. Оған қоғам 
қайраткерінің өмір деректерінен 
сыр шертетін құнды құжаттар, 
жылнамалық тізбек, өзі, туыс
тары пайдаланған бұйымдар мен 
өмір сүрген кезеңін көз алдыңа 
келтіретін жанды жәдігерлер де 
көп көмегін тигізгенін ұғыну 
қиынға соқпайды.

Мектеп маңындағы жылы
жай ісі де көпті қанаттандырады. 
2005 жылдың мамырында ҚР 
Жергілікті өзінөзі басқарудағы 
БҰҰның «Даму» бағдарламасы 
грантына қатысқан жоба 
мақұлданып, 3300 мың теңгеге 
жұмысын бастаған.

Ауылда мектепке дейінгі 
балаларды тәрбиемен қамту 
жайы толығымен шешімін 
тапқан. Бұл бағытта екі мекеме 
қызмет атқарады. Мектеп 
жанынан ашылған «Алақай» 
шағын орталығында жиырма 
бала тәрбиеленеді. Қандай 
қиынқыстау кезең келсе де, 
жұмысын тоқтатпаған №14 
«Сәуле» балабақшасы – көрікті 
кешен ғана емес, тағылымды 
тәрбие орны. Облыстық 
бюджет қаржысы есебінен 
бой көтерген қос қабаттан 
тұратын жарық, жайлы, жылы 
заманауи балғындар мекенінде 
кішкентайларды қызықтыратын 
мүмкіндіктер молынан қарас
тырылған. Бес топтағы бала
ларды тәрбиелеу ісі 13 жоғары 
білімді, 11 арнаулы орта білімді 
педагог маманмен қамтылған.

23805 кітап қоры, 650 
оқырманы бар ауылдық 
кітап хана интернет желісіне 
қосылып, «Рабис» бағдарламасы 
бойынша жұмыс жасайды. 
Оқырмандардың бос уақытын 
тиімді пайдалану үшін рухани 
орында түрлі  тақырыпта 
шаралар атқарылады.

«Жұмыспен қамту – 2020» 
жол картасы» мемлекеттік 
бағдар ламасы аясында ел 
игілігіне беріл ген нысанның бірі 
– Жалаңтөс батыр дәрігерлік 
амбула ториясы. Дәрігерлік 
қызмет сапасын арттыру 
мақса тында амбулатория зерт
хана, жылумен емдеу, бала 
қабыл дау, науқас қабылдау 
сияқты бөлмелер және жаңа 
құрал, құрылғы, автокөлікпен 
қамтылған. Дертіне дауа іздеп 
келген ауылдық амбулаториялық 
жағдайға жүгінгендер тегін дәрі
дәрмекпен қамтамасыз етіледі. 
14 төсектік күндізгі стационар 
жұмысына халық дән разы. 

«Адам ауырса, емделеді, 
ал мал ауырса, мемлекет шаш
етектен шығынға батады» деген 
сөз бар. Анығы, төрт түліктің 
дертті жұқтыруы жеке адамға, 
қала берді, халық өміріне 
қауіп төндіреді. Осы мақсатта 
іс атқаратын ветеринарлық 
пункттің кәсіби мамандары, 
арнайы құралжабдықтары, өз 
көлігі бар. Ветеринарлықсани
тарлық ісшараларды үйлестіру 
жұмысын жүргізетін орын мал 
ауруының алдын алу мен оны 
дер кезінде анықтауға бағыт
талған жүйелі жоспармен 
жұмыс істейді. 

1964 жылы жұмысын бас
таған мәдени ошақ – ауыл
дық клуб 2017 жылы қайта 
салынған. Қос қабатты, 150 
орын  дық клуб айналасында 
транс форматор қондырғысы, 
дизельді электр станциясы, бу 
қазан дығы, автотұрақ орна
лас қан. Өткен ғасырдың 
90жыл   дарының соңында 
ғима рат суықтығынан талай 
ісша раны өткізуде туындаған 
қиындық бүгін артта қалған. Бу 
қазандығының көмегімен суық 
күндері де көрермен концерттік 
бағдарламаны алаңсыз тамаша
ласа, жас өнерпаздар ән, би, 
домбыра, көркемсөз оқу үйірме
леріне қатыса алады. Біз дайын
дық залынан ауылдағы Батыр 
аналардан құралған «Өнеге» 
әжелер ансамблінің әзірлік 
жұмыстарын көрдік.

Клуб меңгерушісі ауыл 
жастарының да өтетін рухани
мәдени шарада белсенділігі жо
ғары екенін жеткізді. Жастар 
ту ралы тағы бір айтарымыз, 
ауыл әкімдігінің теңгеріміндегі 
кең сенің екі бөлмесі грекрим 
күресі оқужаттығу сабағына 
пай далануға лайықталған. 
№17 Қа залы ауданының олим
пиадалық резервтің маман
дан  дырылған балаларжасөс
пірім   дер мектебіне сенімгерлік 
бас қаруға берілген орында 70
ке жуық бала спортпен айна
лысуда. 

Біз алғаш бас сұққан бас 
ғимарат – еңселі әкімшілік 
үйі туралы сұрағанымызда, 
О.Жәмшейтов ескі кеңсенің 
жөн деуден өтіп, пайдалануға 
беріл геніне көп болмағанын 
айтты.

Округ орталығындағы кең 
кө лемді аумақ – орталық алаң. 
Ескі клуб, балабақша, шаруа
шылық қоймасының орнынан 
лайықталып, абаттан дырылған 
алаңға тас төселіп, орындықтар, 
түнгі жарықшамдар орнатылып, 
шағын демалыс орындары, 
балалар ойыны және спорттық 
тренажер алаңдары орналасқан. 
2016 жылы Жалаңтөс 
Сейітқұлұлының туғанына 440 
жыл толуы қарсаңында қолға 
алынған жұмыстың нәтижесі 
халық игілігіне қызмет етуде. 
Алаңдағы далалық сахнада 
өткен шаралар келушіге ыңғай
ластырылған. Ауыл атын алған, 
осы жердің тумасы – Жалаңтөс 
батырдың айбатты ескерткіші 
елдің ертеңге деген сенімін одан 
әрі нықтай түсетіндей.

2015 жылы жергілікті бюд
жеттен қаралған қаржы есебінен 
бой көтерген «Жалаңтөс 
батыр» саябағындағы Ұлы 
Отан соғысындағы Жеңістің 70 
жылдығы құрметіне қойылған 
«Жеңіс жұлдызы» стелласы 
өткенге құрмет көрсететін 
орынға айналып үлгерген.

Ауыл халқының көбі аталған 
мекемеұйымдарда жұмыс 
істейді. Сонымен бірге мал, егін 
шаруашылығымен айналысады. 
Көптің көңілі шат. Біз болған 
бір күнде аудан мен ауылдың 
айтарлықтай алшақтығын 
аңғармадық. Тілшілер тобын 
көре сала базыналы назын 
жеткізетіндерді кездестірмедік. 
Есесіне, ісімізге сәттілік тілеп, 
ауылдағы ағайынның аужайын 
назардан шығармай, қазақтың 
қарашаңырағы аталатын 
жерлерге жиі барып тұруымыз 
туралы айтқандар көп болды.

Қайтар жолда «Ынтымақты 
елге ырыс қонақ» деген халық 
нақылы ойыма орала берді.

А.МЕЙІРХАНҚЫЗЫ.

Ынтымақты елге ырыс қонақ

Бабалар мұрасын берік ұстанып, бірлік пен парасат- 
пайымды биік етіп, ұлттық болмысын жаңғыртып, 
жаңа өзгерістермен жаңарып отырған құтты қоныстың 
бірі – Қазалы ауданындағы Жалаңтөс батыр ауылы. 
Жақында осынау ауылдағы ахуалға бойлап, әлеуметтік-
экономикалық жағдайларын байыптап, рухани-мәдени 
тыныс-тіршілігімен танысып қайтуға мүмкіндік туды.

БІЗДІҢ АУЫЛ



Алдымен аймақтағы ірі 
өндіріс орындарының бірі  
«Қызылқұм» ЖШС болды. 
Атқаралып жатқан жұмыстар 
жөнінде серіктестіктің бас ди
ректоры Адай Өмірбеков баян
дады. 

– 2005 жылдың мамыр айын
да құрылған кәсіпорын уран 
өндіру ісімен айналысады. 
Серіктестік 2008 жылдан бас
тап аймақтағы «Солтүстік Хо
расан» кен орнының Хорасан1 
учаскесінде жерасты ұңғыма 
әдісімен уран өндіруде, – деді 
бас директор. 

Аудан басшысы  мен 
серік тестік басшысы өндіріс 
орны ның әлеуеті жайында 
сұрақжауап алмасып, сөз жал
ғастарды.  

– Қанша жұмысшы бар?
– 357 жұмысшы бар. Оның 

157сі Жаңақорған ауданының 
тұрғыны, 29ы байкенжелік. 
Вахталық жұмыс әдісі бойын
ша жұмыс жүргізіледі. Олар 280 
орындық жатақханада тұрады. 

Ыстық тамақпен қамтылған.
– Уранды өндіру тәсілдеріңіз 

қалай?
– Уран жерасты ұңғымалы 

шаймалау әдісімен өндіріледі. 
Бұл әдістің қоршаған ортаға 
теріс ықпалы аз және ол 
өндірудің барынша төмен 
өзіндік құнын, өндірістік 
қауіпсіздік пен еңбекті қорғау 
сала сындағы жоғары көр сет
кіштерді қамтамасыз етеді. Уран 
өндірудің барлық процестері 
автоматтандырылған және 
ком панияның тұрақты бақы
лауында. 

– Уранды қанша тоннаға 
дейін өндіресіздер?

– Жылына 3000 тоннаға 
дейін өндіруге мүмкіндік бар. 
Уран өндірісінің ұзақ мерзімді 
тұрақ тылығын қамтамасыз 
ету және өндіріс ауқымын 
сұранысқа икемдеп қысқарту 
жөнінде стратегиялық шешімі 
қабылданды. 2018 жылдың 
қаңтар айынан бастап 3 
жылға жер қойнауын пайда

лану келісімшарттары бой
ынша жоспарланған өндіріс 
ауқы мын 20%ке қысқарту 
жалғасуда. Соған сәйкес 1600 
тонна ядролық отын шы
ғарудамыз. Оның мәні қымбат 
энергетикалық ресурс ты ар зан 
бағаға сатпау және уран қорын 
сақтауда жатыр. 

– Әлеуметтік жауапкер
шілікті назарда ұстау маңызды. 
Солай емес пе?

– Әрине, әлеуметтік жауап
кер ші лікті ұмытқан емеспіз. 
Жылына 6,5 млн теңге 
көлемінде түрлі жобаларды 
қолдауға жұмсаймыз. Әсіре се 
жасөспірімдерге қолдау көр
сетуді бірінші орынға қоямыз. 
Биыл 100 оқушының жазғы ла
герьде демалуына демеушілік 
жасадық. «Мектепке жол» акци
ясы бойынша 100 балаға қажетті 
киімкешек, құралжабдықпен 
қамтамасыз еттік. Одан бөлек 
мерекелік шараларға жоғары 
деңгейде өтуіне үлес қосып 
келеміз.  

Сөзге аудандық кәсіпкерлік, 
өнеркәсіп және туризм 
бөлімінің басшысы Қаржыбек 
Бүркітбаев араласып:

– Компания жергілікті 
азамат тар ды көбейтуге және 
жоғары дип ломдыларын 
қызметтік өсуіне жағдай жаса
уы маңызды, – деді.

– Біз басымдықты жергілікті 

жерге береміз. Бізде опе
ратор, слесарь, компрессор 
сынды мамандарға сұра ныс 
болады. Жергілікті жердің 
басшылары жұмысқа адам 
ұсынғанда мамандыққа сай 
сертификатталғанын бас
шылық қа алса дұрыс бола
ды. Талап сондай, – деді Адай 
Есеркепұлы.

Директордың ойын қуат
таған Сұлтан Ысқақұлы:

– Бізге қажетті маман
дықтардың тізімін беріңіздер. 
Облыс әкімінің гранты 
есебінен жоғары білім алуы
на мүмкіндік жасаймыз. Тіпті 
Ресейдің үздік техникалық 
жоғары мектептерінде оқытуға 
болады. Қазір кәсіпкерлік 
бағытта қысқа мерзімді курс
тар арқылы оқытып жа
тырмыз. Соны өндіріске де 
икемдеуге бола ды, – деп маман
дарды даярлауға бай ланысты 
көзқарасын жеткізді.  Уран – 
атом энергетикасына қажетті 
стратегиялық шикізат. Яғни 
ядролық отын. Сыр өңірінде 
уранды өндіру көлемінен 
«БайкенU» ЖШС алдынғы 
қатарда тұр. Серіктестік табиғи 
уранды өндіру, қайта өңдеуді 
«Хорасан2» кен орнында 
жұмыстарын жүргізеді.

Бас директордың өнеркәсіп 
жөніндегі орынбасары Дастан 
Асанов өндіріс орнының жұмыс 
барысымен таныстырды.

– «БайкенU» ЖШС қызметі 
ПСВ әдістемесі бойынша 
уран шығарып алу кезінде 
экономикалық, технологиялық 
параметрлерді зерттеу және гео
логиялық барлау жұмыстарын 
жүргізуді сондайақ өндіруді, 
сақтауды, тасымалдауды және 
құрамында уран бар кендерді 
қайта өңдеуді, тауарлық 
өнімді іске асыруды қамтиды. 
Қызметтің барлық түрлері 
қазақстандық заңнаманың 
барлық экологиялық нормала
рына және талаптарына сәйкес 
жүргізілуде. Кәсіпорында 
қоршаған ортаның ластануын 
болдырмайтын ең экологиялық 
қауіпсіз және озық технология
лар қолданылады, – деді бас ин
женер Дастан Дайрбекұлы.

Серіктестік аудандағы ірі 
өндіріс орындарының бірі. 
Мұнда 494 жұмысшы бар. 
Оның 298і қызылордалықтар. 
Кәсіпорын бүгінде әлеуметтік 

маңызы бар жобаларды тиімді 
жүзеге асыруға мән беріп, 
қоғамдық маңызы бар іс
шараларға демеушілік көрсетіп 
келеді. Жылда 38 млн теңге ау
дарады.

«БайкенU» ЖШС жылы
на 3000 тоннаға дейін уран 
өндіруге қауқарлы. Бірақ 
«Қазатомөнеркәсіп» ҰАК» АҚ 
өндірісті арттыруға немесе 
демпинг жасауға негіз жоқ де
ген шешім шығарады. Осыған 
сәйкес компания 1630 тонна 
уран шығарады. Сондайақ 
«Қызылқұм» ЖШС 600 тонна 
уранын өндіріп береді. 

Әкім уран өндірісінің 
процесімен танысты. Онымен 
өнімді ерітіндіні өңдеуші цех 
бастығының орынбасары Ұлан 
Байсалбеков түсіндірді.

– DIO технологиялық аймақта 
жерасты ұңғымасы арқылы өнім 
ерітінді цехқа жеткізіледі. Ма
нос арқылы СНК3М колонна
сына айдайды. Онда ион алма
стырушы шайыр арқылы өтеді. 
Химиялық ион алмасу реак
циясы жүріп, шайыр уранды 
өзіне сіңіріп алады. 6 сағаттың 
ішінде қанығады. Сосын кері 
процеске жіберіп, нитрат (NO3) 
ионына бай ерітінді дайындала
ды. СДК колоннасына қаныққан 
шайыр жинап, ерітіндіні 
жібереді. Яғни, шайырдың бой
ынан сұйықтыққа айналдырып, 
шайырды шығарып тастайды. 
Бұл сұйықтық ТД деп аталады. 
Осы сұйықтықты аффинаж це
хына жібереді. Оған химиялық 
арнайы қоспаларды қосады. 
Уран химиялық реакцияға 
түсіп, тұнба болып отырады. 
Тұнбаны сүзіп алып фильтрден 
өткізіп, сары кек күйіне айна
лады. Оны 7501000 градусқа 
дейін қыздырып, қоспаларды 
арылтып, уранның шала 
тотығы (уранат типті тұздар) 
шығады. Бұл процестің бәрі 
автоматтандырылған. Өндіріс 
кезінде адам тікелей қаты
наста болмайды. Айта кететіні, 
ерітінділер қайта өндірістік 
мақсатта пайдалану үшін насос
тармен жерасты ұңғымасына 
жіберіледі, – деді жауапты ма
ман.

Уран өндірісінің жұмысына 
қаныққан аудан басшысы жау
апты істе сәттілік тіледі.

Н.КҮНБАЙ.

Уран өндірісі:
Әлеуметтік жауапкершілік басты орында

Бір түйір дәннің қадір-
қасиетін терең түсінетін 
жанның бірі – Әпсаттар 
Мырзабаев. Еңбектің 
арқасында маңдайы 
майланып, оның шаруа 
қожалығы аудандағы 
іргелі құрылымға 
айналды. Қазір онымен 
бірге шаруашылықтың 
жүгін көтеріп жүргендер 
еңбектің парқын жақсы 
біледі. Біз ырысты мезгілде 
«Мырзабай» шаруа 
қожалығының дәнді жинау 
науқанын көріп қайттық. 

Шаруашылық төрағасы 
Әпсаттар Мырзабаев қырман 
басынан күтіп алып, теңіздей 
шалқыған күріштікке қарай жол 
бастады.

– Биыл күріштің шығымы 
өте жақсы. 2016 жылы гектары
на 45 центнерден келсе, биыл 
7080 центнерден айналуда. 
Өнімділік екі есеге артты деген 
сөз. Қазір қырманға 30 тоннадан 
астам дақыл жиналды. Аз уақыт 
ішінде қожалықтың диірменінде 
дәнді дақыл ақталып, дайын 
өнім нарыққа шығады, – деп бас
тады әңгімесін төраға.

– Күрішке сұраныс қалай?
– Сұраныс жоғары. Алматы, 

Шымкент, Ақтөбе, Қызылорда 
қаласынан сұраныс жақсы.

– Нарықта күріштің бағасы 
қалай? Еңбекті ақтай ма?

– Жерге сіңірілген еңбек 
қашанда ақталады. Бүгін өтпесе 
қоймада сақтап, қыс, көктем ай
ларында нарыққа шығарамыз. 
Жалпы биыл күріш бағасы 
көңілге қонымды, келісі 200 
теңге ден диірменнің басынан 
алуда. 

– Қанша жерге күріштің дәнін 
тастадыңыз? 

– Шаруашылық иелігінде 2000 
гектардай жер болса, соның 200 
гектары күріштік алқап құрайды. 
Биыл «Маржан» элиталы 
күрішін ектік. Жоңышқалық 200 
гектарға жуық, сондайақ, алма 

ағашын баптап, күтіп отырмыз. 
Қуанатын жайт, тек бізде ғана 
емес, барлық шаруашылықта 
биыл күріш шығымы өте жақсы.

– Техника жағы қалай?
– Төрт комбайн, төрт К700 

пен екі беларус тракторы, шөпті 
престейтін және шөп пен жемді 
майдалайтын техника мезгілдік 
жұмыстарға сақадай сай.  

– Бұл техникалар қожа
лықтың иелігінде ме?

– Әрине, барлық техника 
алажаздайғы еңбекпен келді. 
Жылда күріштен түскен табысқа 
бір техника алуға тырыстық. 
Өйткені заманауи техника
сыз мол өнім алу мүмкін емес. 
Мүмкіндігінше ауылдағы 
ағайынға көмек қолын созуды 
да ұмыт қалдырмаймыз. Әсіресе 
күзде күріш жинау науқанында 
жаңадан алған «MacDon» техни
касына сұраныс жоғары. 

– Заманауи техниканың 
артықшылығы неде? 

– Субсидия арқылы алған бұл 
техниканың құны 70 млн теңге 
тұрады. Бір күнде 40 гектар 
күріштіктің шаңын шығарады. 

– Қанша адамды жұмыспен 
қамтып отырсыз? 

– Маусымдық жұмысқа 
ауылдағы ынталы азамат
тарды тартамыз. Қазір 15 
жұмысшы бар. Оның сегізі егін 
шаруашылығында. Олардың 
еңбекақысы 70000 теңгеден 
жоғары. Ал механизаторлардың 
айлығы одан жоғарылау. Шы
нын айту керек, қазір механиза
торлар жетіспейді. Жастардың 
қолынан келгенімен, олар ауыл
да жұмыс жасағысы келмейді. 
Бәрі қалаға қашады, осы жердің 
барлығы сол жастарға қалады 
емес пе? – деп көңілін мазалаған 
ойын жеткізді.

Иә, қазір жастардың басым 
көбі ауылда қалғысы келмейді, 
тіпті Сыр беткейдегі кейбір 
ауылдағы жастар Ресейге жұмыс 
іздеп кеткені рас. 

Қыркеңседен бірнеше шақы
рым жүргенде шаруашы лықтың 
жеріне кірдік. Күріштіктің ара
сында биікбиік саялы ағаштар 
қазықтай тізіліп тұр. Комбайн 
шаңдатып жатқан жерге жа
қындадық. 

Жерді игеру, ұжымдасып 
табыс табу – диқаншылықтың 
талабы. Әбекең мұны жақсы 
біледі. Сондықтан ауылдан іске 

епті, жауапкершілігі жоғары 
жастарды жинайды. Қолына 
кетпен беріп, жер анадан 
ризығын алуға бағытбағдар 
көрсетеді. Қайрат сенімді ал
дамады. Сөз жоқ, мол өнім алу 
үшін тер төгу керекақ, бәрінен 
бұрын атызтанаптың, судың, 
дақылдың не тілеп тұрғанын 
тану маңызды. Жетісегіз жыл
да Қайрат күрішпен сырласуды 
меңгеріп, шаруашылыққа еңбек 
сіңіріп келеді. Төраға диқанды 
шақырып мәнжайды сұрады.

– Биыл «Маржан» дәнін 
тастадық. Жылда 5560 цент
нерден өнім алатын болсақ, 
биыл 70тен асты. Оның сыры 
– күзгі зябьтың пайдасы орасан. 
Арамшөптің тамыры суыққа 
үсіп, әрі жер тыныстайды. Содан 
ерте көктемде жерді қайта айдап, 
тегістеп, минералды тыңайтқыш 
беріледі. Мұның бәрі күріштің 
қорегі, дәнді, өнімді болуының 
негізі, – деп өнімділіктің сыры
мен бөлісті диқан. 

Сәлден кейін ойын 
жалғастырып:

– Күрішті қырқынан шыққанға 
дейін мәпелеп қарайсың. Мине
ралды тыңайтқышты дер кезінде 

беру де маңызды. Биыл Әбекең 
Өзбекстаннан «карбамид» мине
ралды тыңайтқышын алдырып, 
ұшақпен сепкізді. Мұның бәрі 
күріштің өнімді болуына әсер 
етті, – деп мәнжайды түсіндірді.

Қайрат Сейітқұлов нағыз 
дала жұмысына берілген жан 
екен. Балашағасының ырзық
несібесін қара жерден теріп же
ген оның еңбегі адал. Тамшы 
тердің арқасында күріштен мол 
өнім алуда. Мұның құпиясын 
былай түсіндірді: 

– Бала кезден еңбекке ерте 
араластық, әсіресе дала жұ
мысына төселдік. Күріштің 
бітік шығуы минералды тыңайт
қыштан бөлек судың да уа
қытылы берілуі әсер етеді. Алай
да, ең қауіптісі ыза өтіп кетпеуі 
керек. Әрбір атыз біркелкі суда 
тұрса, онда өнім жақсы болады, 
әрине, жердің құнарлы болуы да 
заңды, – деді күрішші. 

Күріштің жайын түсінгеннен 
кейін нағыз еңбек қызған егіске 
қарай беттедік. Егістікте ком
байн сары сабақты күрішті 
тоқтаусыз жұтып бара жатыр. 
Су жаңа комбайнның жүрісі де 
жылдам. Атыздың бір басынан 
екінші басына бірнеше минутта 
жетіп барады. 

«Жер ылғалдау болғаннан 
кейін комбайн сәл бәсеңдеп 
қалып жатыр» деген Ғалым Ка
юпов: «Құдай қаласа, бірнеше 
күнде күріш орылып бітеді. 
Биыл дәнді дақылдың шығымы 
жақсы. Тіптен, кейбір атыз
да күріштің басы 200290 дән 
байлағандықтан, қамбаға мол 
өнім жиналуда. Алтын дәнді 
ысырап етпеу үшін комбайн 
жаткасын мүмкіндігінше төмен 
түсіріп, орудамын. Десе де, жаңа 
техниканың мүмкіндігі мол. 
Артық шығын келтірмейді», – 
деп көңілкүйін жеткізді.

Егін даласынан байқа
ғанымыз: дала еңбек керлерінің 
көңілдері көтеріңкі. Мұның 
өзі еңбектің ақталғандығының 
белгісі емес пе?

Ә.БЕКТЕМІР.

ЕГІНШІ – МӘРТ, ЖЕР – ЖОМАРТ

Алдымен ауданының 
тұрғын үйком муналдық шаруа
шылығы, жолаушылар көлігі 
және автомобиль жолдары 
бөліміне бардық. Сала басшысы 
Есдәулет Сейілов:

– Жылу беру маусымына 
орай әлеуметтікмәдени, білім 
және денсаулық сақтау ныса
нына 2200 литр дизель мен 
6100 тонна қатты отын қажет. 
Оған облыстық және жер гілікті 
бюджеттен 527,4 млн теңге 
қаражат бөлінді. Бүгінгі таңда 
әлеуметтік нысандарға 4447 
тонна көмір алуға келісім жа
салды. Сұйық отын 1840 тонна, 
яғни 80 проценті жасақталды, – 
деді.

Ауданда жылытуды қажет 
ететін 143 әлеуметтік ны
сан бар. Оның 72сі мектеп 
пен балабақша. Оған қоса, 35 
мәдениет және спорт саласы, 36 
денсаулық сақтау саласының 
нысаны тіркел ген. Бұл 
мекемелердің 101і қатты отын
мен, 27сі сұйық отынмен, 15і 
көгілдір отынмен жылытылады. 

Бөлім басшысының сөзінше, 
қысқа дайындық жұмыстары 
тиісті деңгейде жүргізілуде. 
Көмір базаларына қатты отын 
жеткізіле бастады. Алайда 
тұрғындар қысқы отынды алуға 
асығар емес. 

– Ауа райы құбылмалы. Күн 
аяқ асты нан суытып кетсе, ке
зекте тұрған көліктерді көресіз. 
«Қыстың қамын жазда ойла» 
дегендей қазірден бас тап көмір 
ала бастаған жөн. Ал көгілдір 
отынға қосылғандар газға 
уақытылы төлем жүргізгендері 
дұрыс, – деді ол.

Сала басшысы дұрыс ай
тады. Газға берешек көлемі 
өсіп келеді. 2019 жылдың 
21 тамызына дейін жаңа
қорғандықтардың коммуналдық 
төлем ге, яғни көгілдір отынға 
қарызы 26 миллион теңгені 
құрады. Қазір уақы тылы төлем 
жасамағандарды көгілдір отын
нан ажыратуда.

Қорда ланған қарыздың мән
жайын білу мақсатында  «РЦКУ 

– Қызылорда» ЖШСна бардық. 
Жаңақорған аудандық абонент
тік бөлімінің менеджері Роза 
Спа таева:

– Қазіргі таңда 4776 тұтыну
шының 477сі қарызына 
байланыс ты газ жүйесінен 
ажыратылған. Қайта қос
тырғысы келсе, айыппұл төлейді, 
яғни 6825 теңге қосымша тағы 
шығындалады. Ал 50 мың 

теңгеден жоғары қарызы бар 
тұтынушының саны – 112. Бұл 
11 миллион 983 теңгені құрайды. 
Жалпы берешек тұрғынға 
бірінші айда ескерту береміз. 
Келесі айда газ жүйесінен 
ажыратамыз. Төлемеген тұ
тынушының қарызын өндіру 
үшін сотқа жолданады. Көбіне 
тұтынушы ескерту, өшіру, 
сотқа дейінгі талапарызға қол 
қоймай бас тартады. Ондай 
кезде комиссия құрамындағы 
екі бақылаушы мен менед
жер қол қойып, сотқа жолдай 
береміз. Кейде үйіне кіргізбей 
шу шығаратын тұрғындар бар. 
Мұндай жағдайда да комиссия 
құрамындағы 3 адаммен газ 
жүйесін өшіріп кетеміз, – деді.

Бүгінгі таңда 4789 або
нент газ жүйесіне қосылған. 
Бұл кент тұрғындарының 90 
проценті газдандырылған деген 
сөз. Оның 115і мекеме болса, 
қалғаны жеке тұрғын үйлер. 

Менеджер аудан тұрғын да
рына құлаққағыс ретінде, қайта 
жөндеу жұмыстарын жүргізіп, 
газ қондырғыларын рұқсат
сыз ауыстырған жағдайда оны 
заңдастырып алуына бола
тынын айтты. Егер тексеру ба
рысында заңсыздықтарға жол 
берілгені анықталса, акт жаса
лып, өтемақы төлейді. 

Есептеуіш құралдарының 
зақым данбауын қадағалау 
маңыз ды. Бүгінгі таңда кесте 
бо йынша мамандар тексеру 
жұмыстарын жүргізіп жатыр. 
Олардың құзы ретіне мұржа 
мен пештерді тексеру қызметі 
кірмейді. Мұны «Алау Газ 
Аймақ» ЖШС жүргізеді. 

– Әр абонент айдың 25
не дейін төлем жасау керек. 
Маусымдық жылыту 15 қазанда 
басталады. Тағы бір айта кететін 
жайт, қарызы көп абоненттердің 
басым бөлігі  – Саяжай мен 
МАИ бекеті аймағының 
тұрғындары. Осы абоненттер 
қыркүйек айының 28не дейін 
толық төлем жасамаса, газдан 
ажыратылады, – деді ол. 

Тұтынушыларға қызмет 
көрсету сапасын арттыру мақ са
тында газ есептегішінің көрсет
кішін беру әдісі кеңейтілді, яғни 
Telegram жүйесі енгізілді. Оған 
тіркелу үшін @rckubotты теріп, 
дербес шоттың нөмірін және 
газдың төленген соңғы төлем 
сомасын көрсетсеңіз болғаны.

М.АЙДАҒҰЛОВА.

Көнекөздердің айтуынша, биылғы жаздың аптап 
ыстығы қақаған аяз болып қайта оралуы мүмкін. Қазір 
жылу маусымына дайындық күн тәртібіндегі басты 
мәселеге айналды. Оның дәлелі, облыс әкімі селекторлық 
жиындар өткізіп, аудандардың қысқа дайындығын 
пысықтады. Біз де қысқа әзірліктің барысын бағамдадық.   

ҚЫСТЫҢ ҚАМЫ – 
ҚАЗІРДЕН

Өз бойындағы 
талантын талабымен 
демеп, табандылығының 
арқасында көптің 
ықыласына бөленген 
өнерпаздың бірі – Мұхтар 
Абдулла. Бір басына 
әншілік әрі актерлік өнер 
қонған. Зеректігі мен зейіні 
де көптен ерекшелейді.

Бес жасынан сахнада ән ай
тып, талайды өнерімен тамсан
дырып жүрген Мұхтар аудандық, 
облыстық және республикалық 
байқауларда үздік қырынан 
көрініп, жүлде алды.

– Ең алғаш балабақша табал
ды рығында жүргенде «Алға 
Қазақстан» әнін орындады. 
Талап ты бала сахна мәдениетін 
меңгеріп, өзін еркін ұстауды 
үйренді. Бүгінде Әлшекей 
Бекті байұлы атындағы өнер 
мектебінің вокал сыныбында 
орын даушылық қабілетін шың
дауда. Ұлымның өнер аспанында 
шарықтасам деген үлкен арманы 
бар, – дейді анасы Ұлболсын.

«Адамның адамшылығы 
жақсы ұстаздан» демекші, 
Мұхтардың талантын ашуда во
калдан сабақ беретін ұстазы 
Құралай Әлиеваның еңбегі ерен.

– Осыдан бір жыл бұрын 
Мұхтар вокалдан сабақ ала баста
ды. Талапты, талантты өнерпаз 
еңбекқорлығымен ерекшеленді. 
Содан бері байқауларда қатарлас
тарының алды болып жүр. Ол 
ән орындағанда мағынасына 
қарай образға кіріп, әртістік 
қабілетімен алып шығады, – 
дейді ұстазы. 

Бала кезінен облыстық «Ақ 
көгершін» әншілер конкурсында, 
халықаралық ХІ «Ғұмырдария» 
балалар мен жасөспірімдер 
арасында өткен байқауда және 
республикалық «Алатау шыңы» 
атты шығармашылық байқауда 
өнерімен ерекшеленіп, жүлдегер
лер қатарынан көрінді. 

Ол әншілік өнермен қатар 
әртіс болуды мұрат тұтты. 
«Талпынған жетер мұратқа» де
гендей, «Balapan» арнасы «Мен 
Отанға қызмет етемін» сериалға 
кастинг жүргізеді. Оған Мұхтар  
да қатысады. Режиссердің қалауы 
жаңақорғандық өнерпазға түседі. 

Сөйтіп, Алматы қаласына ба
рып, 12 бөлімнен тұратын әскери 
бағыттағы балалар сериалына 
түсіп қайтты.

– Жазғы каникул кезінде 
анаммен Алматы қаласына 
қыдырып бардым. Нағашы ағам 
Шынтілес «Мұхтар, сен актер 
болуды да армандаушы едің 
ғой. Мына сериалға кастинг 
жүріп жатыр. Бағыңды сынап 
көр» деп жарты парақ қағазды 
қолыма ұстатты. Онда кастинг 
өтетін орын, уақытысы жазы
лыпты. Содан анам екеуміз ба
рып, ұйымдастырушылардың 
алдында сұраққа мүдірмей жауап 
бердім. Арада бір ай өте анамның 
телефонына хабарласып, кас
тингтен өткенімді айтты. Содан 
жолға жиналып, сегіз күндей 
түсірілім алаңында жұмыс жасап, 
алты бала болып басты рөлде ой
нап шықтық, – дейді жас әртіс.

Айта кететіні, Мұхтар 
ойнаған «Мен Отанға қызмет 
етемін» сериалы жұма күні 
көрермендерге жол тартады. 

Оның тағы бір мұраты бар. 
Ол – Димаш Құдайберген сынды 
әлемді бағындыру. Өнерпаз  ал
дағы уақытта жерлестеріне жеке 
ән кешін беруді де мақсат етеді.

«Әуелі бойыңда талант 
болсын, Талантыңа талабың 
қанат болсын» деген аталы сөз 
Мұхтардың талабын, талпыны
сын аша түседі. 

Өнерпаз өрен

Аудан әкімі Сұлтан Мақашов «ШалкияЦинк ЛТД» 
АҚ және «СКЗ-U» ЖШС-мен, өндіріс орындарының 
жұмыс барысымен танысқанын жазған едік. Бұл жолы 
«Қазатомөнеркәсіп» ҰАК» АҚ еншілес компанияларға 
барды. Атап айтқанда, аудан қазынасына қомақты қаржы 
салатын «Қызылқұм» ЖШС мен «Байкен-U» ЖШС 
жұмысымен танысты.

Су астындағы қорым
Мұхит түбінде жинақталып қалған 

аса қауіпті нысандар бүгінде аз емес. 
Олардың ол жақта пайда болу себептері 
бір-біріне ұқсас. Бұл тосын сыйларды 
қалдырғандар КСРО мен АҚШ секілді 
ядролық державалардың әскери-
теңіз флоты. Аталған державалардың 
әлемдік мұхит суларын кезген атом 
сүңгуір қайықтары талай рет апатқа 
ұшыраған болатын. Бұл бағытта ең 
бірінші есеп ашқан американдық «Тре-
шер» атом сүңгуір қайығы. Ол 1963 
жылдың 10 сәуірінде Атлантикада 
кезекті тереңге сүңгу сынағы кезінде 
су түбіне кетті. Ол уақытта қайықта 
ядролық қару болған жоқ, алайда оның 
ядролық реакторы әлі күнге дейін 2500 
метр тереңдікте жатыр. Осы оқиғадан 
кейін бес жыл өткенде американдық 
«Скорпион» атом сүңгуір қайығы 
да алғашқысының кебін киді. 1968 
жылдың 21 мамырында кеме экипа-
жы соңғы рет Азов аралдары маңынан 
эфирге шыққан еді. Үш мың метр 
тереңдікте жатқан қайықтың корпу-
сында атом реакторы мен екі ядролық 
торпедо бар.

1963 жылы кеңестік К-27 атом 
сүңгуір қайығына сұйық металды 
жылу тасығышы бар атом реакто-
ры орнатылған болатын. 1968 жылы 
К-27 атом реакторының жұмысын 
қатты жылдамдықта тексеріп көру 
үшін теңізге шығарады. Жорық 
кезінде бір реакторда апат орын алып, 
одан радиоактивтілігі өте жоғары 
металл қорытпасы корабль ішіне 
ағады. Радиоактивті сәуленің үлкен 
дозасының әсерінен 9 матрос қаза 
тапса, қалғандарының барлығы да 
сәуле ауруына шалдықты. Қайықты 
осыдан кейін «Нагасаки» деген 
жағымсыз атаумен («Хиросима» деген 
лақап атқа бұған дейін радиациялық 
апат орын алған К-19 атом сүңгуір 
қайығы ие болған еді) атайтын 
болды. К-27 қайығының апаттан 
кейінгі радиоактивтілігі тым жоғары 
болғандықтан оны жөндеу мүмкін емес 
еді. Флоттағылар да, өндірістегілер 
де оған қалай жақындауды білмеді. 
Осыдан кейін мәселе радикалды және 
қарапайым түрде шешілді. 1982 жылы 
оны буксирге алып, Карск теңізіндегі 
Жаңа Жер аралының солтүстік-шығыс 
жағалауы тұсында суға батырып 
жіберді. 

Тек сүңгуір қайықтар 
ғана емес
Әлемдегі ең бірінші су бетіндегі 

атом кемесі кеңестік «Ленин» 
мұзжарғышы болды. Ленинградтағы 
«Адмиралтейлік верфте» құрас-
тырылған кеме 1960 жылы іске 
қосылып, 1967 жылы реакторында 
елеулі апат болғанша Солтүстік мұзды 
мұхитта біраз жұмыс атқарды. Апаттан 
кейін жөндеу кезінде мұзжарғыштың 
реакторлық бөлігін толығымен 
жаңартты. Ал апатқа ұшыраған екі ре-
акторды ядролық отыны толық жанып 
бітпеген болса да оған көп басты ауыр-
тып жатпастан Карск теңізіне батырып 
жіберді. 

Кеңестік кезеңде бұл су айдын-
дары тікелей мағынасында атом 
сүңгуір қайықтарының ескірген 
реакторларының қорымы болды, со-
нымен қатар сол маңайдағы аралдарда 
ядролық полигондар болғанын да айта 
кету керек.

Кеңестік дизель-электрлі К-129 
сүң гуір қайығы 1968 жылы анық-
талмаған жағдайлардан апат бол-
ғаннан кейін американдықтар 5800 
метр тереңдіктен оның тұмсық бөлігін 
көтеріп шығарғанмен, Тынық мұхит 
суларында бәрібір ядролық зарядпен 
жарақтанған үш баллистикалық зымы-
ран қалған еді.

1970 жылы Бискай бұғазы 
маңайын да кеңестік K-8 атом сүңгуір 
қайығы батып кетті. Оның бортында 
ядролық қару болғаны туралы ақпарат 
жоқ, алайда оның екі атом реакторы 
болғаны баршаға аян. 1986 жылдың 
қазан айында Бермуд аралдарынан 600 
мил қашықтықта K-219 атом сүңгуір 
қайығы опат болды. Онда 16 ядролық 
зымыран бар болатын. Экипаждың 

кінәсінен оның біреуі атылып кетті. 
Оны сыртқа жібермей қайық шахта-
сында жойып жіберуге тура келді. 
Әйтсе де бұл процестер қайықты апатқа 
ұшыратып тынды. Осылайша «су асты 
ядролық арсеналы» тағы да екі атом 
реакторымен және әрқайсысының 
қуаттылығы 1 мегатонна болатын 
16 ядролық зымыранмен толықты. 
Бұл апат АҚШ мемлекетіне жақын 
маңда орын алғандықтан кеңестік 
державаның сол кездегі басшысы 
М.Горбачев шұғыл арада президент 
Р.Рейганмен байланысқа шығып, жаңа 
«Чернобыльдің» қайталанбайтынына 
сендіріп бақты.

Бақытсыз
«Комсомолец»
Осындай қаралы тізімді аяқтаған 

кеңестік К-278 «Комсомолец» атом 
сүңгуір қайығы болды. Ол 1989 жылдың 
жетінші сәуірінде Норвег теңізінде өрт 
салдарынан апатқа ұшырап, 1600 метр 
тереңдікке атом реакторымен және 
ядролық торпедосымен батып кетті. 
Осы катастрофадан кейін алғашқы 
рет қоршаған ортаға келер зардап-
тарды толық жоймағанмен барын-
ша азайтатын  байыпты іс-шаралар 
атқарылды. Мүлде қымбатқа түскен 
бұл шаралар мониторинг жүргізу және 
сүңгуір қайықтың бүлінген корпу-
сын мүмкіндігінше герметизациялау 
жұмыстарынан тұрды. Бұл жұмыстар 
1994-98 жылдары атқарылып шықты. 
Мықты корпустың жарылған жерлері 
мен торпедо апараттарына арналған 
ойықтар титанмен бекітілді. Ал борт-
ты айналдыра көпқабатты пластырь-

лармен қатты қылып орап тастады 
және оларды төмен тартып тұратын 
салмақты заттар бекітілді. Корпусты 
қаптардың алдында іштен шыққан 
радионукулидтерді жойып тұратын 
жүз қап арнайы химикаттар салынды. 
Бұл жұмыстардың қаншалықты тиімді 
орындалғанын уақыт көрсетеді.

Тым қымбатқа түскен 
бомбалар
Мұхит суларының ядролық қоқыс 

төгетін орынға айналуына авиация 
да өзіндік үлесін қосты. Апаттардың, 
қателіктердің тіптен салақтық салда-
рынан атом және сутегі бомбалары су 
астына молынан түсті.

Мәселен, 1965 жылы Вьет-
намнан Жапонияға оралып келе 
жатқан американдық «Тикондерро-
га» авианосецындағы «Скайхоук» 
штурмовигі талапқа сай бекітілмеген 
болып шықты. Кенеттен ол қисайып 
кетіп, палуба бетімен сырғыған 
күйде кабинада отырған пилот және 
бортындағы қуаттылығы 1 мегатондық 
ядролық бомбасымен бірге суға түсіп 
кетті. Ол жердің тереңдігі 5 мың метр 
болатын. Бұл оқиға құпия болып 
есептелді, сол себептен де 1981 жылға 

дейін жария етілген жоқ. Мұның өзі 
АҚШ Вьетнамдағы соғыс кезінде 
ядролық қаруды дайын ұстағанын 
айқын дәлелдеп тұр.

Ал одан біраз бұрын 1958 жыл дың 
ақпанында АҚШ-тың стра тегиялық 
бомбардировщигі истре бительмен 
соғысып қалады. Бор тындағы ядролық  
бомбасының заряды детонация береді 
деп қауіптенген ұшқыш атом бомба-
сын Джорджия штаты жағалауына 
жақын маңайға Атлантика суына 
тастап жібереді. Ол жер аса терең 
болмағанмен түскен бомбаны қанша 
іздестіргенмен таба алмады. 

Бомбаны жоғалту осы оқиғалармен 
шектеліп қалмайды. Апаттық жағдайға 
ұшыраған американдық В-36 және 
В-52 бомбардировщиктері де ядролық 
бомбаларын суға тастап жіберген-ді. 
Оның бірі 1968 жылы Гренландиядағы 
авиабазаға жақын жердегі мұзға түсті. 
Соққыдан бомбада жарықшақ пайда 
болып, радиоактивті заттардың шығуы 
орын алды. Ал тағы бір бомба мұзды 
тесіп өтіп, тереңге батып кетті.

1976 жылдың көктемінде Жа-
пония радарлары КСРО-ның Ту-95 
стратегиялық бомбардировщигінің 
апатқа ұшырап, Охот теңізіне 
құлағанын тіркеді. Бұл ақпаратты олар 
дереу одақтастары АҚШ-қа жеткізеді. 
Ал американдықтар өз кезегінде 
кеңестік бомбаның механизмімен 
танысуға қызығу шылық білдірді.      

Осы мақсатта «Көк күн» деп атала-
тын операция ұйымдастырылып, оған 
әскери жүзгіштері бар диверсиялық 
«Грейбэк» сүңгуір қайығы қатысты. 
Олар ешқандай кедергісіз (бұған өздері 
де таң қалды) кеңестік территориялық 
су айдынына кіріп, теңіз түбіндегі 
ұшақты табады. Әскери операцияға 
қатысушылар қайыққа екі ядролық 
бомбаны жеткізеді. Ал Охот теңізінде 
қанша бомба қалғаны белгісіз. Өйткені, 
Ту-95 өзімен бірге 12 бомба алып ұша 
алатын.

1966 жылы Жерорта теңізінде тәу-
лік бойы патрульдік жасап жүрген  бор-
тында ядролық қаруы бар американдық 
В-52 стратегиялық бомбардировщигі 
аспанда жүргенде жанар май 

құйдырып алуға кіріседі. Жанар май 
құятын КС-135 ұшағы қондырғыларын 
жалғап, жанар май жіберіп жатқан 
сәтте бомбардировщиктегі сегіз 
двигательдің бірінде кенеттен өрт 
шықты. Өрт жанар май құюшы ұшаққа 
ауысты. Бомбардировщик командирі 
бірден шешім қабылдап,  бортындағы 
барлық ядролық қаруды парашютпен 
төменге тастап жібереді. Бұл апат-
ты жағдайда қолданылатын арнайы 
ережемен бекітілген тәсіл болатын. 
Сәлден кейін ұшақтың өзі жары-
лып кетті. Екі ұшақтың шашыраған 
бөлшектері 39 шаршы шақырым 
аумаққа түсті. Жеті ұшқыш қаза бол-
ды. Бұл аймақ испандық курортты 
қала Паломареске жақын еді. Апаттан 
кейін 18 сағат өткенде сол маңайдан 
үш ядролық бомбаны табады. Оның 
біреуінде жарықшақ пайда болған 
екен. Әр бомбаның қуаттылығы 16 ме-
гатонды құ райтын, былайша айтқанда, 
Хиросиманы қиратқан бомбадан 1250 
есе қуатты. Егер де сол бомбалардың 
біреуі жарыла қалған жағдайда ради-
усы 15 шақырым аймақта еш тіршілік 
иесі қалмастан жойылып кетер еді.  
Бірақ, төртінші бомба табыла қоймады. 
АҚШ-тың әскери әуе күштері мен 
әскери теңіз флоты қатысқан іздеу 

шаралары ең қымбат құтқару опера-
циясы деп айтуға толығымен келеді. 
Төртінші бомбаны іздеу шаралары 
1966 жылдың 17 қаңтары мен 6 сәуір 
аралығын қамтыды. Оған 18 ко-
рабль мен көптеген тікұшақтар және 
жаңадан шыққан терең су асты іздеу 
апараттары жұмылдырылды. Әйтеуір 
сонша еңбек текке кетпей, бомбаны та-
уып, су бетіне шығарды. 3800-дей адам 
қатысқан операция үшін американдық 
салық төлеушілердің 80 млн доллар-
дан аса қаржысы жұмсалды.

Мұхиттың ластануы 
ең үлкен проблема
Мұхит суларына ядролық бомбалар 

ғана қатер төндіріп жатыр десек қатты 
қателесетініміз анық. 

Әлемдік мұхит суларына таста-
лып жатқан пластикалық бұйымдар 
қалдықтары 2030 жылға қарай екі 
есеге ұлғаяды. Дүниежүзілік жабайы 
табиғат қоры (WWF) жыл сайын жа-
сайтын баяндамасында осындай дерек-
тер келтірді. Аталған ұйым келтірген 
мәліметтерге сәй кес, жыл сайын 100 
млн тонна пластик қоқысқа айналуда, 
сонымен қатар бұл көрсеткіш үнемі 
өсіп келеді. 

WWF экологтары соңғы 18 жылда 
химия өндірісінің қалдықтары пласти-
ка дәуірі басталған кезеңнен бері екі 
есе ұлғайғанын айтады. Ал ауа мен 
әлемдік мұхит айдын дарының ласта-
ну деңгейі геометрикалық прогрес-
пен өсуде. Бұл құбылыстың әлемдік 
экожүйеге келтіретін зардабын болжап 
айту  мүмкін емес. 

Қазіргі күні әлемде жыл сайын әр 
адамға шаққанда 53 келі шама сында 
пластикалық бұйымдар шы  ғарылуда. 
Оның өндірісі еш бақы  лаусыз, нақты 
қажеттілікті ес кер мес тен тоқтаусыз 
жүріп жатыр. Мұ ның өзі ластану 
көлемін рет  теуге, тежеуге мүмкіндік 
берер емес. 

Экологтар осы бір өзекті мәселеге 
байланысты дүние жүзі елдерін 
жаһандық келісім жасауға шақыруда. 
Олардың айтуынша, әрбір мемлекет 
табиғатты ластауға қарсы күрестің 
заңмен бекітілген ұлттық стратегия-
сын жасап, пластикалық бұйымдарды 
пайдалану мен өндіруді азайтуға, 
сондай-ақ қалдықтарды қауіпсіз өңдеу 
шараларын қабылдауы тиіс.

«Күнделікті қолданып жатқан 
пластмассалар негізінен бір рет қана 
пайдалануға арналған – тарелка, 
азық-түлік контейнерлері, бөтелке, 
стакан, қаптама секілді асханалық 
құралдар. Қолданысымыздан бұн дай 
дүниелерді мүлде алып тастау керек. 
Сонымен бірге мемлекет бұл заттар-
дан бас тартып, оның орнына ыды-
рап жойылып кететін қорапшалар 
ойлап тауып, сондай өндірістерді 
жолға қоятын кәсіпорындар мен 
бизнесмендерді ынталандыруы қажет» 
дейді WWF ұйымының мұхиттану 
департаменті басшысы Ричард Лек. 
WWF зерттеулері көрсеткендей, жыл 
сайын тасталатын 100 млн тонна пла-
стик жер бетін, өзендер мен көлдерді, 
теңіздер мен мұхитты бүлдіруде. Пла-
стик қалдықтарын бей-берекет өртеу 
онкологиялық аурулардың көбеюіне, 
270-тен астам жануарлар түрінің  жой-
ылып кету қаупі артуына әсер етуде. 

Цивилизацияның дамуымен 
мұхит тардың ластануы артып келеді. 
Қазіргі таңда мұхиттардың ластануы 
№1 экологиялық проблема саналады. 
Бүгінде мұхитқа тасталған қоқыстар 
жинақтала келе 700 мың шаршы 
шақырым аумақты құрайтын үлкен 
аралға айналған. Оның аумағына екі 
Германия сыйып кетеді. Мұнан басқа 
мұхитқа төгілетін мұнай мен мұнай 
өнімдері және басқа да химикаттар 
көп зиян келтіруде. Электростанция-
лар пайдаланып біткен судың, сондай-
ақ кәріз суларының төгілуі де мұхит 
суы температурасының жоғарылауына 
әсер етеді. Ол өз кезегінде мұхиттағы 
тіршілік иелерінің бірқатар түрлерінің 
жаппай қырылуына  әкеп соғуда.

Қазақстан – мұхит жаға лауларынан 
ең шалғай орналасқан мемлекет. 
Бізге оның проблемаларымен бас 
ауыртудың қажеті шамалы секілді бо-
лып көрінуі де мүмкін. Бірақ, әлемдік 
мұхиттар биосфераның маңызды 
құрамдас бөлігі болғандықтан жер 
шарының климатын қалыптастырушы 
болып саналады. Сондықтан да 
оның ластануының зардаптары бүкіл 
планетаға әсер етеді. Экологиялық 
стресті бастан кешіп отырған мұхит-
тарды қорғау – адамзаттың алдында 
тұрған өте маңызды міндеттердің бірі.

Әзірлеген Ыдырыс ТӘЖІҰЛЫ,
«Сыр бойы».

ЭКОЛОГИЯЛЫҚ МӘСЕЛЕОЙСАЛАР

Мұхиттар – ядролық 
қалдықтар көмбесі

Тұрмыстық 
мәдениетті 
түзейтін
уақыт жетті

Глобусқа көз салған кез келген адам жер шарының 70% бөлігін 
әлемдік мұхит сулары алып жатқанын анық байқайды. Ғалымдар 
оны тектен-тек ғарышпен  салыстырмайды. Мұхит тереңдіктері 
адамдар үшін үлкен қауіп-қатерлер жасырып жатыр. Оның ішінде 
адам қолымен жасалған, алайда белгілі бір кезеңге дейін ешқандай 
белгі бермейтін тосын сыйлар аз емес. Мұндай тосын сыйларға бірінші 
кезекте әртүрлі жағдайларға байланысты мұхит түбіне түскен ядролық 
нысандар жатады. Жай іске қосылатын миналар секілді бұл дүниелер 
жарылмағанмен де, ерте ме, кеш пе адам өмір сүріп отырған ортаға 
өзінің зиянын тигізетін болады.

Соңғы жылдары біздің елде 
қоқыс мәселесі күн тәртібіне 
өткір қойылды. Әйтсе де қоқысты 
сұрыптау мен қалдықтарды қайта 
өңдеу әлі де кемшін тартып тұр. 
Ал еліміздің ірі қалаларынан 
бөлек, облыс пен аудандардағы 
қоқыс үйіндісі күннен күнге 
көбейіп тұрғаны жасырын емес. 
Тұрмыстық қалдықтарды жою 
ісі бойынша Еуропа елдерінің 
тәжірибесі мол. Аталған елдерде 
1980 жылдардың соңынан бастап 
қалдықтарды залалсызданды-
ру бағыт алды. Нақты айтқанда, 
қоқыстарды пайдаға асыру ісі 
жолға қойылды. Бір ғана мы-
сал. Германияда әр отбасыда 
қалдықтарды сұрыптап жинай-
тын кем дегенде үш ыдыс бола-
ды екен. Қағаз қалдықтар бөлек 
жиналады, пластик ыдыстар ар-
найы басқа ыдысқа салынады, 
шыны қалдықтарына арналған 
жәшік те бар. Олар осылай жұмыс 
істеп, өздеріне де, өзгеге де зиян 
тигізуден аулақ. Тіпті, бұдан 
бөлек елдер де қалдықты іске асы-
руда зор мүмкіндікке ие болып 
отыр. 

Ал бізге келсек, тұрмыстық 
қалдықтың жайы мәз емес. 
Соңғы рет қашан қалдық сұрып-
тадыңыз?!  Біз босаған қалдықтың 
бір-біріне қарамастан, араласты-
ра, қоқыс жәшікке лақтырамыз. 
Лақ тырамыз деп әдейі айттым, 
көбіміз жетер жеріне жеткізбей, 
көрінген тал немесе үйдің бұры-
шына тастай салатынымыз бар. 
Одан кейінгі тағдыры бізге 
беймәлім. Жоқ, арамызда мұн дай 
шаруаға ұқыптылықпен қарай-
тын, әрбір қалдықты мұқият 
бөліп, тастайтын адамдар да бар. 
Бірақ көбіміздің қоқысқа немкетті 
қарай тынымызды мойындау ке-
рек шығар. 

Елбасының былтыр 10-шы 
қаңтардағы «Төртінші өнер-
кәсіптік революция жағдайындағы 
дамудың жаңа мүмкіндіктері» 
атты Қазақстан халқына арнаған 
Жолдауында шағын және орта 
бизнес субъектілерін кеңінен 
тарта отырып, тұрмыстық қатты 
қалдықтарды заманауи кәдеге 
жарату және өңдеу бойынша ша-
ралар қабылдауды тапсырғанын 
бәріміз білеміз. Біздегі жағымдық 
жаңалық мынау. Экологиялық 
кодекске енгізілген өзгерістерге 
сәйкес биылғы жыл басынан бас-
тап, сұрыпталмаған қалдықтарды 
полигонға көму үшін қабылдауға 
тыйым салынды. Ендігі міндет 
– «Жасыл экономикаға» көшу 
жөніндегі тұжырымдамаға сәйкес 
2030 жылға дейін тұрмыстық 
қатты қалдықтардың өңделу 
үлесін 40%-ке дейін жеткізу.

Енді қараңыз, облыстық табиғи 
ресурстар және табиғат пайда-
лануды реттеу басқармасының 
мәліметінше, былтыр аймақта 
4,7 мың тонна (3,19%) қалдық 
өңделген. Ал 142 мың тонна 
(96,8%) қалдық өңделмей тікелей 
полигондарда көмілуде. Биылғы 
жылдың 6 айында 64840 тон-
на тұрмыстық қатты қалдықтар 
жинақталып, соның  4552  тонна-
сы (7,02 % ) өңделген.

Бүгінде Қызылорда қаласында 
қалдықтарды өңдеумен екі  кәсіп-
орын («Ибрайхан и К ЛТД» және 
«Smart Rubber» ЖШС), ал ма-
кулатура, пластик қалдықтарын 
сұрыптаумен «ДаЖаЕр», «Ав-
густ», «Қызылорда қағазы» 
сияқ  ты кәсіпкерлік субъектілер 
тұрақты түрде айналысады. Айт-
пақшы, қала тұрғындарының тұ-
тынуы нәтижесінде құралатын 
тұрмыс тық қатты қалдықтарды 
сұрыптау кешенінің құрылысы 
іске асырылуда. Жоба биыл 
жүзеге аспақ.

Жоғарыда айтып кеттік. 
Бір ғана Белкөл кентіндегі 
«Ибрайхан и К ЛТД» ЖШС-
на қарасты полигонның қуат-
ты  лығы 16 мың тонна екен. 
Қазіргі таңда полигондағы қо-
қыс өз сыйымдылығынан асып, 
нәтижесінде жинақталып қал-
ған қалдықтар көктем, жаз мез-
гілдерінде өртеніп, қала тұр ғын-
дарына және қоршаған ортаға кері 
әсерін тигізуде. Нақты кезеңде 
полигонда 300 мың тоннаға жуық 
қалдық жинақталған. Сани тария-

лық және экологиялық талап-
тарға сай келмейді. Ал аудан-
дар бойынша бұл жұмыстарда 
алға ілгерілеушілік бар. Биыл 
Қар мақшы ауданында жеке  
кәсіпкер «Досмуратов» күл қал-
ды ғынан шлакоблок жасап 
шы ғару жұмыстарын баста-
са, Жа ла ғаштан жеке кәсіпкер 
шыны және пластикалық ыдыс-
тардың қалдықтарын қабыл-
дау, жи нау жұмыстарын жүр-
гізуде. Шиелі ауданындағы 
«Саз құм» кәсіпкерлік субъектісі 
плас тикалық бөтелке, шыны 
қал дықтарын жинаса, Жаңа қор-
ғандағы «Нұр-Шах» ЖШС плас-
тик өнімдерінің қалдықтарын, 
шыны, макулатура, картон 
қалдықтарын жинақтап, сұрып-
тауда. Жалпы Қызылорда қала-
сында да, аудандарда да жеке 
кәсіп керлер арнайы жабық орын-
дарда жарамды тұрмыс қалдық-
тарын жинап, Алматы, Шым-
кент қалаларына өткізіп жатқан 
жағдайлар да кездесетін көрінеді. 

– Шыны керек, облыста 
барлығы 145 полигон болса, 
оның 4-уі экологиялық талап-
тарға сәйкестендірілген. Енді 
біз нәтижелі жұмысқа қол 
жеткізу үшін былтыр арнайы 
полигондарға, оның ішінде 
Арал қаласында құны 176,9 млн, 
Сексеуіл кентіндегі 133,2 млн, 
Тереңөзек кентіне 119,0 миллион 
теңге қаржы қажет екенін есеп-
теп шығардық. Бұның ішінде 
Арал қаласы, Сексеуіл, Тереңөзек 
кенттеріндегі нысандарға қатыс-
ты жоба-сметалық құжаттар 
2017 жылы дайындалған, – дейді 
облыстық табиғи ресурстар және 
табиғат пайдалануды реттеу 
басқар масының бөлім басшысы 
Болат Бисенбаев.

Мақаламыздың басында ай-
тып кеткендей, ҚР Экологиялық 
кодексінің 301-бабына сәйкес по-
лигон жағдайында жарылатын, 
өрт қаупі жоғары, пластмасса, 
пластик қалдықтары, полиэтилен 
қалдықтары, құрамында сынап 
бар лампалар мен аспаптар, шыны 
сынықтары, түсті және қара ме-
талдар сынықтары, батарея лар, 
ұйымдастыру техникасының қал-
дықтары биылғы 1-қаңтардан бас-
тап полигонға көмілмейді.

– Ең бастысы, біз мемлекеттік-
жекешелік әріптестіктің мүмкін-
діктерін пайдалана отырып 
полигондардың құрылысын са-
луды іске асыруға көп жұмыстар 
атқарып жатырмыз. Жаңа 
полигондардың жоба құжаттарын 
әзірлеу барысында қолданыстағы 
полигондарға сұрыптау кешені 
мен қайта өңдеу құрылғыларын 
енгізу жоспарда бар. Әр адам 
табиғатқа залал тигізбеу жағын 
өзінен бастау керек. Арнайы 
орна тылған контейнерлерді 
күтіп ұстап, белгілі тәртіппен 
қалдықтармен арнайы орынға 
жеткізсе, тиісті мамандар 
жұмысын әлдеқайда жеңілдетер 
еді, – дейді Б.Бисенбаев.

Солай. Сіз бен біз бір жер-
ге үйіп әкеп, өртеп жүрген 
қалдықтарды сырттағы кейбір 
елдер кәдеге асырып жүр. Шыны-
мен шетелдіктерге құнды шикізат 
ретінде көрінген «мусордың» 
несі қызық деп ойларсыз? Ин-
тернет көздерінде сол қоқыстан 
Сингапурдың күніне 2500 
Мвт электр қуатын өндіретіні, 
Швецияның электр станциясының 
жанармайы мен өндірістік 
шикі затының 99 проценті қо-
қыстан тұратыны, Францияның 
аллюми ний, әйнек пен қағазы, 
Австрияның 265 мың тонна 
жылу энергиясын тұрмыстық 
қалдық арқылы іске асыруы, ал 
Бельгияның осы қоқыстан 75% 
тыңайтқыш, шикізат, энергия ала-
тыны жазылған. 

Бізде керісінше, кәдеге жара-
ту жағы кемшін. Қоқысты кәдеге 
жаратудың орнына, полигонға 
жөнелтеміз. Әлемдік тәжірибеге 
көз жүгіртсек, қоқыс қалдықтарын 
сұрыптау және оны қайта өңдеу 
белгілі бір жүйеге түскен. Ал біз 
бүгінге дейін қоқыс полигонда-
рын көбейтуден басқа ештеңе 
істемедік. Полигонның қауіп-
қатер мен ауру-сырқаудың ошағы 
екені айтпаса да түсінікті.

Журналистік сапармен жолда көп боламыз. Жаңалық 
іздеп, жаһанды араламасақ та әзірге жеті аудан төңірегіндегі 
тіршілік біздің назардан тыс қалмай келеді. Кей-кейде көлікпен 
сапар шегіп, мойны алыс аудандарға жүрдек пойызға отырып, 
тартып кететініміз бар. Жетер жеріңе жығылғанша, жол ұзақ, 
терезеден жазық далаға көз тастап, ой кезесің ғой. Бір қызығы, 
шойын жолдың екі жағын мән беріп қарасаңыз, ұшқан пакет, 
сынған шөлмек, босаған баклажка. Одан қалса, консерві 
қалдықтары, баланың жөргегі, тағы басқа.

Ержан ҚОЖАСОВ



– Жарқын Өмір-
зақұлы, өрт сөндіру 
қыз метіне қалай кел-
діңіз?

– Бала кезімізде те-
леарнадан батырлардың 
өмірін бейнелейтін ше-
телдік киноларды көп 
көретінбіз. Сол кейіпкер-
лер сынды қиын жағдай-
да қалған адамдарды 
құтқаруды армандадық. 
Ата-анамыз да бізді ең-
бекқорлыққа, қиыннан 
жалтармауға, адал бо-
луға тәрбиелеп, адами 
құндылықтарды бойы-
мызға сіңірді.

Әскерден келген 
кезім, 1994 жыл еді. Ол 
кездері әскери борышын 
өтеп келген жастарды 
құқық қорғау органда-
ры қызмет етуге көбірек 
шақыратын, ал, мен өрт 
сөндіруші болғым келді. 
Бірақ, 10 жылға дейін түр-
лі салаларда қызмет еттім. 
Осылайша, 2004 жылы өрт 
сөндіруші қызметіне жұ-
мысқа орналасып, мақса-
тыма жеттім.

– Жұмысыңыз өзіңізге 
ұнады ма?

– Әрине, ұнайды, ең 
бас тысы қашан да бір-бірін 
қолдайтын ұйымшыл ұжы-
мым бар. Олар – екінші 
отбасым. Тіпті, 15 жылдың 
қалай өте шыққанын байқа-
май қалыппын.

Әр жұмыстың өзі-
не сай ауырлығы болады 
ғой, сол сияқты өрт сөн-
дірушілердің жұмысы ерек-
ше табандылықты талап 
етеді. Адам өміріне қауіп 
төнген сәтте оларды құтқа-
ру басты орында тұрады. 
Өрт кезіндегі әрбір секунд 
біз үшін қымбат. Мүлт кет-
сең, қауіп ішіндегі адамды 

құтқармақ былай тұрсын, 
өзің де қоса мерт боласың.  

– Өрт сөндірушілерге 
қандай мінез тән?

– Меніңше, өрт сөн-
діруші болу үшін ең ал-
дымен жүректілік, мықты 
денсаулық керек.   Өрт сөн-
дірушілерге шапшаңдық, 
жүректілік, қырағылық, 
әп-сәтте шешім қабылдай 
алатын тәуекелшілдік тән. 
Жауынгерлер алғашқы 
медициналық көмектен 
де хабардар болуы керек. 
Біздің командадағы сарбаз-
дардың бәрі де улы газға 
тұншыққан, күйік шалған 
адамдарға жәрдем бере ала-
тындай қабілетті. 

– «Тілсіз жаумен» ар-
палысқан уақытта қандай 
сезімде боласыз?

– Қызыл жалынның 
ортасына кіргенде батыл 
әрекет қана алға шығады, 
ештеңе ойлап жатпайсың, 
ойыңда бір нәрсе болса, ол – 
адам өміріне араша болсам 

екен деген бір ғана тілек. 
Сондықтан қандай жағдай 
болмасын зардап шеккен 
азаматтарды аман алып қа-
луға жұмыс жасаймыз. 

– Жүрексінетін кез-
деріңіз болды ма?

– Адам болған соң 
жүрексінесің. Бірақ бір 
сәттік жүрексінуден же-
ме-жемдегі ерік-жігер ба-
сым түседі. Оқиға үстінде 
түгелімен жанып кеткен 
адамдарды да оттан алып 
шығу керек болады. Кейде 
күйік шалып,  қою түтін-
ге тұншығып есінен танып 

қалғандар кездеседі. Осы-
ның бәрі адам психикасына 
әсер етеді. Бірақ бізге оттан 
қорқуға болмайды. Егер мен 
оттан қорықсам, бұл маман-
дықтан баяғыда қол үзер 
едім.     

– Өзіңізге ерекше әсер 
еткен, көптен бері ұмыта 
алмай жүрген оқиғаңыз 
бар ма?

– Ондай оқиғалар өте 
көп. Екі мысал келтірейін: 
«Ақмешіт» шағын ауданын-
дағы көпқабатты тұрғын үй-
дің 2 қабатында өрт шығып, 
шұғыл келіп жеттік. Әб-
жіл қимылдап әрекеттеніп 
жаттық. Бір кезде қою қара 
түтін арасынан кішкентай 
баланың дауысы құлағыма 
шалынғандай болды. Бірақ, 
екі мәрте ішке кіріп тексер-
сем де таба алмадым. Үйдің 
сыртынан айналшықтап қа-
раған кезде ғана оны бай-
қадым, ол түкпір бөлмедегі 
терезенің ашық жерінен 

ауа жұтып, айқайлауға әлі 
қалмай тұрған 5 жасар бала 
екен. Дереу қайтадан үй-
дің ішіне ұмтылып, бала-
ны дін аман алып шықтым.  
Мынандай да бір оқиға бол-
ды. Шумилов көшесіндегі 
көпқабатты үйдің бірінші 
қабатында тұратын бір кісі 
өз үйін өзі өртеп, ішінде 
отырған. Сол кезде де жеке 
құраммен барып өртті сөн-
діріп, үй егесін  аман-есен 
далаға алып шықтым. 
Жүрек ауыртатын оқиғалар. 
Бірақ біз, көбіне мұндай 
жағдайларды есте сақтамау-

ға тырысамыз.  
– Сіздей батыр 

әкесі бар балаларыңыз 
бақытты шығар. Сіздің 
үлгілі ісіңізді жалғас
тырамын дейтіні бар 
ма?

– Егер балаларымның 
бірі өрт сөндіруші бола-
мын десе, еш қарсылық 
білдірмеймін.

Көп жылғы еңбе-
гім зая кеткен жоқ деп 
сенімді айта аламын. 
Өрттен аман қалған, мүл-
кін сақтап қалған зардап 
шегушілердің баспасөз 
беттеріне алғыстарын 
жариялап жататын кез-
дері де болды. Кейде кіші 
балам мені теледидардан 
көрген сәтте немесе есті-
ген сәтте «әкем сияқ ты 
өрт сөндіруші боламын» 

дейді, сол кезде төбем көк-
ке екі елі жетпей тұрғандай, 
өзімді асқақ ұстап, бойым-
ды қуаныш билейді. 

– Жарқын Өмір-
зақұлы, төл мерекелеріңіз 
жақындап келеді. Осы 
ерекше күн қарсаңында 
әріптестеріңізге қандай 
тілек жолдар едіңіз?

– Әріптестерімнің жұ-
мыстарына сәттілік, табыс, 
отбасыларына амандық 
және зор денсаулық тілей-
мін. Еңбектері адамдардың 
алғыстарымен бағаланып, 
тәуелсіз еліміздің гүлденуі-
не үлесін қоссын дегім ке-
леді.

Өрт сөндірушілердің 
арасында «жеңдерің құрғақ 
болсын» деген әдемі тілек 
бар. Бұл – «өрт болмасын» 
деген сөз. Менің де тілегім 
– сол!

Әлия ЕРЕЖЕПОВА,
өрт сөндіру қызметінің 

баспасөз хатшысы.

Өзгеге қарапайым көрінетін өрт сөндіруші ма-
мандығы – бір бойына жүректілік пен батылдықты 
тоғыстырған нағыз ер жігіттің атқарар жұмысы.

Күн сайын өлім мен өмірдің арасында арпа-
лысып жүрген Қызылорда облысы Өртке қар-
сы қызмет гарнизоны сарбаздарының қашанда 
құралсаймандары сақадай сай, дайындықтары 
мығым. Олардың байқала бермейтін ерлік істерін 
халықтың сенімі мен алғысынан аңғаруға болады.

19 қазан – күнтізбемізде құтқарушылар күні. 
Міне, осы күн жадына орай он бес жылдық өмірін 
қауіпті де қатерлі қызметке арнаған №1 мамандан-
дырылған өрт сөндіру бөлімінің аға өрт сөндірушісі 
Жарқын Тобағабыловпен сұхбаттас қан едік.

Бүгінде өңірде жергілікті 
маңызы бар автомобиль жол-
дарының жалпы ұзындығы 
3451 шақырымды құраса, оның 
 1016-сы республикалық, 563-і 
облыс тық, ал 1872-сі аудандық 
маңызы бар жолдар қатарын-
да. Биыл жергілікті маңызы 
бар жолдар мен елді мекен кө-
шелерін жөндеуге және көлік 
инфрақұрылымын дамытуға 
республикалық және жергілікті 
бюджеттен бөлінген 12,1 млрд 
қаржыға 192 шақырым көлік 
жолдары, көшелер мен көпір-
лерді жөндеу жұмыстары жүр-
гізіліп жатыр. 

Мемлекеттік-жекешелік 
әріптестік негізінде қаладағы 
тұрмыстық қатты қалдықтарды 
өңдеу құрылысының кіреберіс 
жолын салуға 112,9 млн теңге 
(3,5 шақырым) бөлінсе, «Ауыл 
– ел бесігі» арнайы жобасы ая-

сында орташа жөндеу жұмыс-
тарын жүргізуге барлығы 584,6 
млн теңге қаржы қаралған. 
Оның ішінде Жосалы кентінің 
8 көшесі мен Жалағаш кентінің 
7 көшесіне жөндеу жұмыстары 
бар.

Қазалы ауданының «Әл-
сейіт» учаскесіндегі Сырдария 
өзенінің көпірі мен Қызылорда 
қаласы дария жағалауындағы 
Шіркейлі арнасының көпірі 
биыл пайдалануға беріледі 
деген үміт бар. Бұдан бөлек, 
Қазалы және Жалағаш аудан-
дарында автомобиль жолдары 
орналасқан көпір өткелдеріне 
күрделі жөндеу өтіп жатыр. 
Айтпақшы, Шиелі кентіндегі 
теміржол арқылы өтетін ав-
томобиль көпіріне облыстық 
бюджеттен қаражат бөлініп, 
сатып алу конкурсы өткізілуде.

Қаланың сол жағалауын-

дағы 2-магистральды көшенің 
құрылыс жұмыстарына биыл 
облыстық бюджеттен бөлінген 
қаражат толығымен игеріліп, 
құрылыс-монтаж жұмыстары 
уақытша тоқтатылыпты. Бұл 
жобалар 2020 жылы пайдала-
нуға беріледі. 

Бұдан басқа, Жаңақорған-
дағы аудандық маңызы бар 
«Самара-Шымкент-Шалқия» 
автомобиль жолы толығымен 
күрделі жөндеуден өткізіліп,  

пайдалануға берілген. Осы ау-
дандағы ұзындығы 47 шақы-
рым құрайтын «Келінтөбе-Қан-
дөз-Көктөбе» автомобиль 
жо лына облыстық бюджеттен 
биыл бөлінген 1316,3 млн тең-
геге 28 шақырымы күрделі 
жөндеуден өткізілген. Келесі 
жылы  толық пайдалануға беру 
жоспарланыпты.

Биыл қалаға қарасты Қара-
өзек пен Қызылөзек ауылына 
кіреберіс 3 шақырымдық жол 

жөнделсе, Қармақшыдағы 
Иіркөл ауылына кіретін 16 
шақырым автомобиль жолы-
на орташа жөндеу жұмыстары 
аяқталыпты. Қосымша «Са-
мара-Шымкент-Талдыарал» 
автомобиль жолына орташа 
жөндеу жұмыс тары жүргізілу-
де.

Облыстық жолаушылар 
көлігі және автомобиль жолда-
ры басқармасының мәліметін-
ше, қала ішіндегі кейбір кө-

шелерді жөндеуге (барлығы 
21 көше) облыстық бюджет-
тен 581,1 млн теңге қаралған. 
Қазіргі 17 көшенің жөндеу жұ-
мыстары аяқталып, пайдала-
нуға берілген.

– Облыстық және аудан-
дық жолдар сапасын қадаға-
лау барысында 78 рет жолға 
шығып, ішінара тексеру 
кезінде 257 сынама алынды. 
Нәтижесінде бірнеше жолдан 
кемшіліктер табылды. Мыса-

лы, «Самара-Шымкент-Жақ-
сықылыш-Тоқабай-Абай» 
мен  Әйтеке би кіреберіс пен 
айналма автожолы, асфальт 
жамылғысы қалыңдығының 
сәйкес келмеу, жолдың те-
гіс салынбау, т.б. себептері 
анықталды. Бұл кемшіліктер 
жайлы мердігер компанияларға 
хат жолданған, бірақ, әзірге 
ол ақау лар жөнделмей отыр, – 
дейді «Ұлттық жол активтері 
сапасы орталығы» РМК бас-
шысының міндетін атқарушы 
Ержан Усманов.

Жол сапасын қадағалай-
тын «Ұлттық жол активтері 
сапасы орталығы» РМК биыл 
20 наурыздан бастап тексеріс 
жүргізіліп жатқанын айтты. 
Мекеме тарапынан анықталған 
жол салудағы кемшіліктер дер 
кезінде жөнделмесе, құзыр-
лы органдар көмегіне жүгі-
нетінін де жеткізді. Тексеруде 
анықталған 30-ға жуық ақау-
дың 18-і әлі де қалыпқа кел-
тірілмеген. 

Айта кету керек, биыл 
облыс тық және аудандық маңы-
зы бар автомобиль жолдары-
ның жақсы және қанағаттанар-
лық индикаторлық көрсеткішін   
65% жеткізу ме желенген. Ал, 9 
айдың қорытындысымен 10,6 
млрд теңге игеріліп, жылдық 
жоспар 85 процентке орында-
лады деп күтілуде.

Жол және сапа
Қазақстан Республикасының Президенті ҚасымЖомарт 

Тоқаев өз Жолдауында жол инфрақұрылымының сапасына 
аса көңіл бөлуді тапсырған. Осы бағытта облыстық жолау
шылар көлігі және автомобиль жолдары басқармасы мен 
ҚР Мемлекеттік қызмет істері және сыбайлас жемқорлыққа 
қарсы ісқимыл агенттігінің облыс бойынша департаменті 
қала және аудан әкімдіктеріндегі сала мамандарының 
қатыс уымен «Сапалы жол – Адалдық алаңы» жобасы 
аясында аймақтағы жолкөлік инфрақұрылымын дамыту 
мәселелері бойынша мәжіліс өткізді.
Ержан ҚОЖАСОВ.

Осы және өзге де мәлімет-
тер өңірлік коммуникациялар 
қызметінде өткен брифинг 
барысында айтылды. Онда ҚР 
сыбайлас жемқорлыққа қарсы 
іс-қимыл агенттігінің облыс-
тағы департамент басшы-
сының бірінші орынбасары 
Бақытжан Ниязов агенттіктің 
негізгі бағыттарына тоқталды. 

– Осы жылдың 13 мау-
сымында бұрынғы сыбайлас 
жемқорлыққа қарсы іс-қимыл 
бюросы енді агенттік болып 
қайта құрылды. Агенттік 
бірегей құқық қорғау органы 
болып табылады. Сыбайлас 
жемқорлық сипатындағы бар-
лық құқық бұзушылықтың 
тенденциясын анықтау, әшке-
релеу, алдын алу мәселелерін 
қамтиды. Өздеріңіз көріп 
отыр ғандай, агенттіктің жаңа 
коммуникативтік фирмалық 
стилі қалыптасты. Негізгі 
бағыты сыбайлас жемқор-
лыққа қарсы іс-қимылда 
ұстанған құндылықтарының 
бірі – әділдік, парасаттылық, 
сенім. Құрамында 3 департа-
мент бар. Осы басымдықтарға 
сәйкес, қазір көптеген жобалар 
жүзеге асырылуда. Әсіресе, 
парасаттылық бағытындағы 
жасалған жобаларды айтуға 
болады. Бүгінгі таңда облыс-
тың ашық бюджеттік интерак-
тивті картасының жобасы іске 
асырылуда. Қазірге дейін 702 
мекеме өздерінің бюджеттерін 
жариялап үлгерді. Картадағы 
барлық мәліметтермен кез 
келген адамның танысуына  
және оны бақылауына мүм-
кіндік бар. Бұл картаның бір 
ерекшелігі – кері байланыс 
қамтамасыз етілген. Азамат-
тар картаны көру арқылы әле-
уметтік бағдарламаларға сәй-
кес пікірлерін қалдыра алады. 
Мысалы, қаланың не облы-
стың картасы тұтастай көрініп 
тұрады. Сол жерден белгілі 
бір ауданға кірсеңіз, кез келген 
мекеменің бюджетін, олардың 
қайда, қалай жұмсалғанын 
біле аласыз дар, – деді Б.Ния-
зов.

Бұдан кейін арнайы мони-
торингтік топтың жетекшісі 
Наталья Мишукова жыл ба-
сынан бері атқарылған жұмыс-
тарға талдау жасады. 

– Облыста арнайы мо-
ниторинг топ мүшелерінің 
қатысуымен жоспардан тыс 
7 отырыс өткізіліп, нәти-
жесінде 18 ұсыныс берілді. 
Қорқыт ата атындағы мемле-
кеттік университеті базасын-
дағы магистратура білім беру 
бағдарламалары бойынша 
кешенді тестілеуге қатысып, 
мемлекеттік гранттарды бөлу 
кезінде сыбайлас жемқорлық 
тәуекелдерінің алдын алу ша-
ралары жүргізілді. Онда  601 
үміткердің 588-і қатысып, те-
стілеуге кіргізу кезде 437 ұялы 
телефон алынып, 38 үміт-
кердің тыйым салынған зат-
тарды қолданғаны анықталып, 
аудиториядан шығарылды. 
«Адал жол» жобасы аясын-
да 14 рейдтік шара нәтиже-
сінде пойызға билетсіз мін-
ген 24 жолаушы анықталып, 
жолсеріктерге қатысты 20 
әкімшілік құқық бұзушылық, 
әртүрлі 149 кемшілік анықтал-
ды. Көптеген автокөлік 
иесінің техникалық байқаудан 
өтпей, жалған құжатты сатып 
алып, пайдаланып жүрген де-
ректер мәлім болды.  Мысалы, 
өткен жылы 142189 автокөлік 
тіркелген болса, оның 20106 
жаңа автокөлік, яғни техника-
лық байқаудан өтуге міндетті 
емес. Ал тексеруден өтуге тиіс 
54413 автокөлік не себептен 
байқаудан өтпей жүргені не-
месе жалған техникалық бай-
қаудан өтіп, жалған құжатпен 
жүргендер жайлы күмән ту-
дыратын мәселелер полиция 
департаментіне және көліктік 
бақылау инспекциясына ұсы-
ныс жолданды, – деді. 

Облыстық арнайы мо-
ниторингтік топ 15 адамнан 
құралған. Онда азаматтық 
ұйым, саяси партиялар, бұқа-
ралық ақпарат құралдары 
өкілдері, жеке кәсіпкерлер 
мен блогерлер жасақталған.

Бюджет қаржысын 
бақылауға болады

БРИФИНГ СҰХБАТ

Сыбайлас жемқорлықтың себептері мен жағдайларын 
анықтау және жою мақсатында 6 мемлекеттік органда 
жүргізілген талдау нәтижесінде құқық бұзушылық жасау
ға ықпал ететін 53 фактор анықталып, оның 45і жойыл-
ды. Қоғамда парасаттық қағидаларын енгізу мақсатында 
«Адал ұрпақ», «Ақмешіт – адалдық алаңы», «Адал жол», 
«Ашық бюджеттің интерактивті картасы» «Sanaly urpaq» 
жобалары жүзеге асырылды.
Айсәуле ҚАРАПАЕВА.

Жұмабек ТАБЫНБАЕВ.

Қазіргі таңда әлемнің барлық елдерінде 
сыбайлас жемқорлықтың алдын алу мен оны 
болдырмау жолдарын қарастыру мәселесі 
өзекті болып тұр. Бұл ретте жемқорлықтың 
ахуалын анықтау мақсатында «Transparensy 
International» үкіметтік емес халықаралық 
ұйымының биылғы есебі маңызды болмақ.

«Transparency International» – бүкіл әлем 
бойынша сыбайлас жемқорлықпен күрестің 
және жемқорлық деңгейін зерттейтін үкімет-
тік емес халықаралық ұйым. Бұл халықара-
лық қозғалыс Бүкіләлемдік банктің бұрынғы 
директоры Петер Айгеннің бастамасымен 
1993 жылы Берлинде басталған. Қазіргі 
уақытта әлемдегі 100-ге жуық елде ұйымның 
бөлімшелері жұмыс істейді.

Басқосуда аудан әкімі ап паратының мем-
лекеттік-құқықтық жұмыстар бө лі мі нің бас-
шысы Байнұр Ізма ғамбетов баяндама жаса-
ды. Белгілі болғандай жемқорлықпен күрес 
бағытындағы шаралар жоспарға сай өз дең-
гейінде өткізілуде. Аудан бойынша сыбайлас 
жемқорлыққа апаратын жағымсыз фактор-
ларды болдырмау және жою мақсатындағы 
шаралардың жол картасы әзірленген. Бұл 
бағыттағы жұмыстардың білім саласындағы 
ахуалына аудандық білім бөлімінің басшысы 
Санира Жанназарова кеңінен тоқталды. Мек-
теп оқушыларының қоғам дертіне қарсы тұру 
иммунитетін қалыптастыру бағытында түр-
лі шаралар жүзеге асырылуда. Ерекше айта 
кетер жайт, жемқорлыққа қарсы мәдениетті 
қалыптастыру мақсатында ауданның 44 орта 
мектебінде «Адал ұрпақ» ерікті мектеп клуб-
тары құрылып, сыбайлас жемқорлыққа қар-
сы түрлі іс-шаралар өткізіліп келеді. Қазіргі 
таңда ауданда 2400 клуб мүшесі бар. «Адал 
ұрпақ» еріктілер клубтары оқушыларды 
отансүйгіштікке тәрбиелеуде, олардың бо-
йында жемқорлыққа төзбеушілікті қалыптас-
тыруда маңызды рөл атқаруда. Жиын бары-
сында денсаулық сақтау саласында сыбайлас 
жемқорлыққа қарсы атқарылған жұмыстар 
жайы да  сөз болды.

Кездесуде  ҚР сыбайлас жемқорлыққа қар-
сы іс-қимыл агенттігінің Қызылорда облысы 
бойынша департаменті Арал, Қазалы аудан-
аралық басқармасының басшысы Е.Әліпбаев 
ауданда қолға алынған шараларға оң бағасын 
берді.

Арал ауданы.

Келелі 
кездесу

Жемқорлыққа қарсы күресті кү-
шейту мәселесін талқылауға арналған 
басқосуда аудан әкімі Мұхтар Оразбаев 
жүргізіліп келе жатқан шараларды ба-
яндады. Осы жиында Қазақстан Респу-
бликасы сыбайлас жемқорлыққа қар-
сы ісқимыл агенттігінің Қызылорда 
облысы бойынша департаменті Арал, 
Қазалы ауданаралық басқармасының 
басшысы болып тағайындалған Ербо-
лат Әліпбаевты  таныстырды.

Өмірінің әр сәті от пен 
судың арбасуы секілді



Қазақтың мың әнін жинақтап, нотаға түсірген 
 А.Затаевич өзінің төрт жылдық  еңбегінде: «Менің 
алдымнан күтпеген жерден ашылған ғажайып қазына-
ның жанынан елемей өтіп кету мүмкін бе еді? Мәде-
ниет әлеміне олар әлі күнге дейін мүлде беймәлім еді, 
сонымен қатар бұл мәдениет иелеріне қырылып бітудің 
апаты қолын соза бастаған кез еді! Сондықтан, әлі де 
болса бүлінбей бүтін тұрғанда, жазып алуды жылдамда-
ту керек болған еді!» деп жазған екен. Расында, ән – адам 
жанын әлдилейтін тылсым күш. Оның ішінде кең тыны-
сты қазақ әндерінің орны бөлек. 

1966 жылы Бөген орта мек-
тебін бітіргеннен кейін Қызы-
лорда политехникумының элек-
тротехник мамандығына оқуға 
түседі. Алғашқы жылдары 
ауылда еңбек етіп, кейін облыс 
орталығына қоныс аударды. Бұл 
кезде электромонтер кәсібінде 
біраз тәжірибе жинақтаған еді. 
Білікті маман «Қызылорда Сел-
строй» мекемесінде «мұнаралы 
крандарды құрау және қонды-
ру, электр құралдарын сынау 
және монтаждау бригадасы-
ның бригадирі болып қыз мет 
атқарды. Қалада құрылыс пен 
өндіріс кең қанат жайып, мұна-
ралы крандардың жаңа түрлері 
көптеп келе бастады. Облыс 
орталығында алғашқы рет 9 
қабаттық тұрғын үй құрылысы 
салынатын болды. Сонда ол 
кез үшін өте биік кран орнату 
қажеттігі туды. Баян ғали Са-
дықов басқаратын кран құрас
тыруорнату бригадасы бұл 
жұмысты үлкен абыроймен 
атқарып, зәулім жаңа ғимарат 
бой көтерді. 

– Диагностикалық орта-
лықты салуға бірінші ірге-
тасынан бастап қатыс тық. 
Мұнаралы крандар үш ауысым 
бойына жұмыс істеді. Өте қызу 
жұмыс жүрді. Крандардың 
тоқтаусыз жұмыс істеуін біздің 
бригада қадағалады. Кейде 
мезгілсіз, түн жарымында оя-
тып үйден жұмысқа алып ке-
тетін. Еңбегіңді бағалап, мара-

патсыйлықтар берді, – деп еске 
алады Байекең. Ол басқаратын 
бригада 19801993 жылдары 
көптеген үлкен құрылыстар-
дың жүргізілуіне атсалысты. 
Қармақшы, Қазалы, Тереңөзек 
аудандарындағы ауруханалар-
дың салынуына краншылардың 
көмегі өлшеу сіз болды. 

Қызылордада «Құмкөл» ке
нішінің ашылып жатқан кезі». 
Ол жаққа жұмысқа тұру өте 
қиын. Әлі есінде 1993 жылы 
қаңтарда жұмысқа келсе, «сізді 
сыртта бір кісі іздеп жүр» деген 
хабар алды. Мекеменің ішіне 
бөгде адамдарды кіргізбейді, ол 
кезде тәртіп солай.

Сыртқа шығып, әлгі адам-
мен кездес ті. Ол өзін «Құм-
көл» көлік қызметі мекемесінің 
бас механигі Жүнісқожа Ер-
сін деп таныстырды. Ол жігіт 
мұнай саласында әлі де қызмет 
істейді. «Аға, маған көмек-
тес. Кенішке Югославиядан 
екі автокран келіп еді, біреуі 
жұмыс істемейді, екі ай бол-
ды. Бір адам себебін таппай 
жатыр» деді. «Қиналып тұр 
екен, көмектесейін» деп ба-
стықтан рұқсат алды. Сөйтіп, 
олар тікұшақпен дереу Құм-
көлге ұшып кетеді. Сәті түсіп, 

кранның ақау лы жерін тауып, 
іске қосып берді. Қызылордаға 
келген соң «Құмкөл» көлік ме-
кемесінің бас инженері  Бақтияр 
 Абдраманов деген жас жігіт 
бірден «Аға, сізді бас энергетик 
лауазымына қызметке аламын» 
дейді. Ол кезде «Құмкөлде» 
көбісі сырттың мамандары, бір-
ден келісім берді. «Жұмыстан 
шығып келейін» деп еді, «қазір 
арызыңыз ды жазыңыз, бастық 
кетпей тұрып қол қойдырып 
аламын» деп бас инженер  тө-
тесіне салды. Сөйтіп, инже-
нерэнергетик мамандығына 
жұмысқа алды. Ал, бұрынғы 
мекемесі әзер босатып, еңбек 
кітапшасын екі айдан кейін бе-
реді. Міне, әркімнің қолы жете 
бермейтін «Құмкөл» кенішінде 
қызметі осылай басталды. 

Байекең жұбайы Орынкүл 
екеуі төрт перзент тәрбиелеп 
өсіріп, немерелер сүйіп отыр. 
Бәрі де жоғары білімді, өз ма-
мандықтарымен қызмет етуде. 
«Құмкөл» кенішінде ширек 
ғасыр абыройлы еңбек етті. 
«Қызылқұм», «Арысқұм», 
«Сарбұлақ» кеніштерін игеру, 
адамдарға қызмет көрсететін 
жатақхана, асханаларды электр 
қуатымен қамтамасыз ету күр-
делі де жауапты жұмыстар еді. 
Украинадан газ турбинасын 
әкелу және орнату, іске қосу да 
білікті маманның қолынан өт-
кен. 

Майталман энергетик Баян
ғали Садықов көп жылғы 
жемісті еңбегі үшін «Құм-
көл кенішінің ашылғанына 25 
жыл» медалімен, министрлік-
тің, облыс тың Құрмет грамота-
ларымен марапатталған. 

Жақында «Қазақстан мұ
найына120 жыл» төсбел-
гісімен марапатталды. Осы ның 
бәрі ардагер мұнайшының өне-
гелі еңбек жолының жемісі деп 
білеміз. 

Ж.ӘБІШОВ.

Осыдан бесал-
ты жылдай бұрын 
Жалағаш аудандық 
мәдениет үйінде 
кезекті бір мере-
келік концерт өтіп 
жатқан еді. 
Ко н ц е рт т і ң 
соңына таяу 
жүргізуші: 
" А . Б а б а д -
жанянның 
әні "Бла-
г о д а р ю 
тебя", сөзін 
ж а з ғ а н 
Р.Рожденст
венский, орын
дайтын рес
пуб ликалық ән 
б а й  қ аул а р ы н ы ң 
дипломанты Жасұлан Жәрме-
нов" – деп хабарлады. Сахнаға 
орта бойлы, қараторы жігіт 
шығып, қалың көрерменге 
иіліп ізет білдірді де әнін 
бастап кетті. Кеудесін кере, 
кең тыныспен, керемет да-
уыспен әнді әуелетіп шырқай 
берді. Иә, расында, керемет да-
уыс! Классикалық шығарма-
ларды асқақтата орындайтын 
баяғы Ермек Серкебаев сын-
ды атақты әншілердің дауысы. 
Баритон дауыс. Бұл дауыс өте 
сирек кездеседі. Осы күні үл-
кен сахналарда жүрген "Аста-
на Опера" театрының солисі, 
Қазақстанның еңбек сіңірген 
қайраткері Сүндет Байғожин 
есімді баритон дауысты та-
лантты әншіні білеміз. Ал, 
ауыл сахнасында ән салып 
жүрген Жасұланның реперту-
ары да осындай әншілерден 
кем түспейді екен. Айталық, 
халық әні "Ақбақай", Жаяу 
Мұсаның әні "Ақ сиса", Абай-
дың "Айттым сәлем, Қаламқа-
сы" сияқты әндерін халық 
ерекше ықыласпен тыңдайды. 
Сондайақ, шетел классика-
сынан Ф.Дюмануа мен А.Ден
неридің сөзіне жазылған 
Г.Свиридовтің әні "О, Мари-
тана!", Г.Козловскийдің сөзі-
не жазылған М.Магомаевтың 
әні "Синяя вечность", неопо-
литандық ән "Санта Лючия" 
сынды туындыларды да та-
маша орындайды. Иә, мәселе 
оның қай ұлттың немесе қай 
автордың әні болуында емес, 
өнер иесінің шебер орында-
уымен шарықтау шегіне жет-
кен халықтық, эстрадалық, 
классикалық немесе симфо-
ниялық әуен құдіреті еріксіз 
жандүниеңді жаулап алаты-
ны сөзсіз.  Осы орайда "Өнер-
де шекара болмайды" деген 
сөздің жаны бар. 

Ерекше талантымен есім-
де қалған сол әнші жігітті 
жақында жолықтыр дым. Өнер 
жайында азкем әңгіме өр-
бітіп, жақсы жаңалықтарынан 
да хабардар болдық. Ауыл 
баласына тән ұяңдау мінезді 
жігіт өзі туралы шешіліп әң-
гіме айта қоймады. Әйтсе де, 
өнер жолындағы аздыкөпті 
атқарған еңбегіне шолу жасап 
көрдік.

Әңгімемізге арқау болып 
отырған әнші жігіт Жасұлан 
Жәрменов Жалағаш ауданына 
қарасты Таң ауылында дүниеге 
келген. Бала күнінен ән салған-
ды ұнататын. Мектепте өтетін 
түрлі шараларда халық ән-
дерін орындап, мұғалімдерінің 
ыстық ықыласына бөленіп 
жүретін. Алайда, атаанасы 
ер балаға әншіліктен гөрі сал-
мақтырақ мамандық алу керек 
деп тұжырым жасаған еді. Сол 
себепті Жасұлан  2003 жылы 
Қызылорда заң колледжіне 
түсіп, «құқықтанушы» ма-
мандығы бойынша бітіреді. 
Әйтсе де, бұл мамандығына 
жұмыс табыла қоймағасын, 
Таң ауылдық мәдениет үйі-
не көркемдік жетекші болып 
уақытша жұмысқа орналаса-
ды. Талантты жас қолына бая

нын алып, ауылдық мәдениет 
үйінің сахнасында талай рет 
ән шырқады. Халықтың да 
қошеметі бөлек. Расында, ол 
әрбір ән салған сәтінде өзіне 

де беймәлім ерекше бір 
күй кешетін. Осылай-
ша жас жігіттің бала 
күннен бергі арман
қия лы қайтадан қа-
нат қақты. Ойлана 

келіп,  Қорқыт 
ата атындағы 
Қ ы з ы л о р д а 
м е м л е к е т -
тік  универ-
с и т е т і н і ң 
« Му з ы к а -

лық білім» 
мамандығы -

на  оқуға тапсырды. 
Жолы болып, оқуға түсіп кет-
ті. Мамандығы – вокалдан ҚР 
Мәдениет қайраткері Миуа 
Төлегенова, ал баян аспабынан 
Бақыт Жақсылықова дәріс 
берді. Сондайақ, КСРО  халық 
артисі Бибігүл Ахметқызынан, 
ҚР  Еңбек сі ңірген артисі Қа-
ракөз Ақдәулетовадан тәлім 
алып, орындаушылық қа-
білетін шыңдай түсті. Осыдан 
кейін ол ауылдық мәдениет үй-
інде мәдени ұйымдастырушы, 
Далдабай ауылдық клубы-
ның меңгеру шісі қызметтерін 
атқарды. Қазіргі таңда  Қа-
ракеткен ауылдық клубының 
басшысы.  

Жас әнші Жасұлан Жәр-
меновтің өнер жолындағы 
жетістіктері жетерлік. Атап 
айтар болсақ, 2010 жылы ҚР 
Тәуелсіздік күніне орай облыс
та ұйымдастырылған «Менің 
– елім Қазақстан» атты ән 
байқауында және осы жылы 
өткізілген Ш.Қалдаяқов атын-
дағы ән байқауында бас жүлде, 
ҚР Тәуелсіздігінің 20 жыл-
дығына арналған «Егемен елім 
– мақтанышым» атты облыс
тық патриоттық әндер байқа-
уының жүлдегері,  К.Дүйсекеев 
әндерін орындаушылардың 
«Туған жер» атты республика-
лық ән байқауының дипломан-
ты. Дәстүрлі «Студенттік көк-
тем2011» өнер фестивалінің 
бас жүлде иегері, 2012 жылы  
Мәдениет және ақпарат 
 ми нистр лігі ұйымдастыр ған 
Ш.Қалдаяқов атындағы ха-
лықаралық «Менің Қазақста-
ным» ән фес тивалінің дипло-
манты, Халық  қаһарманы, 
КСРО  халық артисі Р.Бағлано-
ва  атындағы ІІ республикалық 
«Ақмаңдайлым» атты әншілер 
конкурсының дип ломанты. 
Сондайақ, таяуда "Болашаққа 
бағдар: Рухани жаңғыру" 
бағдарламасы аясында Қар-
мақшы ауданының мәдениеті 
мен өнеріне еңбегі сіңген арда-
гер Сұлтан Сармолдин жүлдесі 
үшін "Үздік көшбасшы2019" 
кәсіпорын директорларының 
облыстық байқауынан ІІ орын 
иеленді.

Бүгінгі таңда Жасұлан 
Жәрменовтің ауылдық мәде-
ниет үйіндегі еңбегі де жемісті 
жалғасып келеді. Айталық, 
шәкірті Пазыл Орныққан 
Қазанғап атындағы музыка 
колледжінің 3курс студенті. 
Ол жақында республикалық 
"Аманат" ән байқауынан бас 
жүлде иеленіп, халықаралық 
байқауға жолдама алды. Сол 
сияқты, осы байқауда Шадияр 
Болатбекұлы есімді шәкірті де 
жүлдегер атанып, халықара-
лық байқау жолдамасына қол 
жеткізді.

"Сыр елі – жыр елі" де-
ген қанатты сөз бекер айтыл-
маса керек. Өйткені әнжыр 
өнерінің барлық жанры бізге 
таңсық емес. Әлемдік сахна-
ларда танылып қана қоймай, 
таңғалдырып та жүрміз. Бұл 
тұрғыда Жасұлан Жәрменов 
сынды талантты жігіттердің 
болашағына зор сенім артуға 
болады.

Сыр бойына ерте танылған талант-
ты әншіні 1911 жылы Тәшкеннің гене-
ралгубернаторы арнайы шақыртып, 
Романовтардың таққа отыруының 300 
жылдығына арналған шарада өнерін та-
машалайды. Сонда Ә.Диваев басқарған 
өнер сайысында Шолпан апамыз талай-
ларды тамсаңдырып, бас жүлдені жеңіп 
алады. «Қазақтың 1000 әнін» қағазға 
түсірген орыс өнер зерттеушісі Алек-
сандр Затаевич оған өте зор баға бер-
ген көрінеді. Мұны жазушы Бексұлтан 
Нұржекеев «Қазақ әдебиеті» газетіндегі 
«Сырдың Қараторғайы» атты мақала-
сында былай атап көрсетті: «Айрықша 
сұлу болған және ғажап әуен құрасты-
рған» әйелге Затаевич сырттай өте жоға-
ры баға берген.  Мен оның «выдающаяся 
казахская певица» дегенін жай біз айтып 
жүрген «көрнекті» дей салуға келіспей-
мін. Меніңше, оның шын атын «әйгілі», 
«озық» немесе «үздік әнші» деп аударған 
дұрыс деп ойлаймын», дейді. Сан та-
лантты шығарған Шиелінің көмейіне 
бұлбұл ұя салған төл тумасының өнері  
өте жоғары дәрежеде, халық көңілінен 
үнемі шығып отырған. 

Ерекше дарын иесінің «Қараторғай» 
аталуын өзінің мына бірекі ауыз лебізі-
нен аңғаруға болар: 

Қызымын Жанболаттың 
Шолпан атым, 

Найманмын, Қарабала – арғы затым. 
Жел сөздің бесалты ауыз арқасында, 
Халқымның арқаладым мархабатын. 

Атандым он алтымда Қараторғай,
Бұл атты шешем қойған, 

басқа қоймай.

Торғайдай еркін ұшсын, ескерусіз, 
Дегені болса керек, көзден қорғай. 

Салайын мен әніме Қараторғай, 
Қараторғай,

Қалалали лила, лилалали лилайай!

Ерке де әсем, өнерпаз жанның 
тағдыры қиын болғанын жазушы 
Айтбай Хангелдиннің 1970 жылы 
«Жазушы» баспасынан жарық көрген 
«Қараторғай» кітабынан біле аласыз. 
Шолпан Жанболатқызы 1923 жылы 

қаскөйлердің шәй ішкен кесесіне у 
салып жіберуінен қапияда өмірден 
өтеді. Ең өкініштісі, соңында іздеушісі 
болмағандықтан, ерекше талантты 
жанның өзінен кейінге қалдырған бай 
мұралары шын иесін таппай әлі күнге 
адасып жүр. Есіміне құрмет көрсетіл-
ген емес, бұл – әйгілі өнерпаз үшін зор 
қиянат. 

Шолпан Жанболатқызының «Қара-
торғай» әнін өзбектің атақты «Ялла» 
ансамблі эстрада әуезінде әсерлі 
орындап келеді. Алайда, әннің шығу 
тарихын білмегендіктен, біз оны 
сол күйі жігіттің қызға айтқаны деп 
түсініп, жеңілдеу қабылдап жүрген 
сыңайлымыз. Анығында, бұл бой-
жетіп келе жатқан Шолпанның анасы 
Жанқызға еркелеп айтқаны болуы ке-
рек.  Мұны өз мақаласында Бексұлтан 
ағамыз да қоштайды. Сонда бұл әннің 
дұрыс нұсқасы былай болуы тиіс: 

Құс болсам, жібектен бау тағар едің,
Күмістен тұғырымды жабар едің.
Мойныма сары алтыннан жыға тағып, 
Қолға алып, сылапсипап бағар едің. 
Қайырмасы: 
Салайын мен әніме Қараторғай, 

Қараторғай, 
Қалалали лила, лилалали лилайай!

Болған да қасым қара, 
шашым сүмбіл,

Албырап екі бетім, жанар гүлгүл.
Бейіштің гүлжазира зарамында,
Сайраған тоты құстай мен бір бұлбұл. 

Жоғарыда әншінің тағдыры қиын 
болғанын айтқан едік. Жаратушының 
берген өнеріне құмартып, таланты енді 
ашылып келе жатқанында оны бір бай 
жасы отыздан асқан таз баласына айтты-
рып, құда түседі. Бұл қиянатқа көнбеген 
Шолпан өзіне сөз салған көрші ауылдың 
жігітіне көш үстінде қашып кетеді. Мұ-
нысына өз жұрты өкпелі болса, барған 
жері «ән айтады, жыншайтанның ша-
тағы» деп тағы түртпектейді. Бір балалы 
болған еді, ол жардан құлап мерт бола-
ды. Ал дүмше діндар әкесінің айтақта-
уымен әншіге зәбір берген күйеуі оны 
ақыры талақ етеді. Соңында қаскөйлер 
у беріп өлтіреді. Ал Қараторғай – Шол-
панның соңында қалған әндерінің тағ-
дыры әлгіндей, «халық әні» деген кең 
қоржынның арасында жүр. Бұлай кете 
беруі тиіс емес қой. Онымен ауылы ара-
лас өскен жазушы Айтбай Хангелдин ол 
туралы шынайы дерек келтіріп, повесть 
жазып, газеттерге мақала жазған. Міне, 

жазушы Бексұлтан Нұржекеев әділдік 
қалпына келмедіау деп, шырпыр бо-
лып отыр.  Мың алғыс, қаламгер ағала-
рымызға. 

Мен өзім «Қараторғай» кітабын іл-
геріде оқығанмен, оқиға желісіне елітіп, 
терең мән бермеген екенмін. Міне, енді 
қарағанымда біздің замандастар тара-
пынан үлкен немқұрайдылық кетіп бара 
жатқанын сезіндім. Бұл туралы арагідік 
айтылып жүрсе де, ескерусіз қала бер-
гені сол самарқаулық емес пе?!

Мемлекет басшысы халыққа Жол-

дауында ұлттық құндылықтарға ба-
рынша мән берілуі керектігін тағы да 
еске салды. Бұдан артық енді не керек? 
Сондықтан да жанашыр ағайын наза-
рына осы жайттарды ұсына отырып, 
«Қараторғай» атанған апамыз Шолпан 
Жанболатқызының есімін және өнерін 
ұлықтау  Сыр өңірінен, әуелі оның туған 
жері – Шиеліден бастау керек деймін. 
Сонан соң Ақмешіт, әрі қарай республи-
ка көлемінде жалғасын табуы тиіс. Бұл 
біздің жерлестеріміз үшін мақтаныш 
әрі абыройлы іс екендігіне дау жоқ. 
Әншінің  мұраларын өз атына қайтару 
үшін оның атында өнер байқауларын 
өткізсе, жөн болатын шығар. Сондайақ, 
Қараторғайға символикалық ескерткіш 
орнатылса, тіпті жақсы болар еді. Бұған 
аса мән берілуі керегін тағы да жамағат-
тың қаперіне салуды борышым деп са-
надым.  

Нұрмахан ЕЛТАЙ,
Қазақстан Жазушылар 

одағының мүшесі.

«Қараторғай» атанған Сыр бұлбұлы
Бүкіл қазаққа «Сырдың Қара-

торғайы» атымен танылған сазгер, 
ақын, әнші Шолпан Жанболатқы-
зының атақты «Қараторғай» 
әнінен өзге, қазір халық әні деп ел 
арасында жиі орындалып жүрген 
«Ой гөк», «Қарағым-ай!», «Мау-
сымжан», «Ах, Дариға!» «Ахау де-
мей!» ( бұл әнді алғаш грамофонға 
жазғанда бір әрпінен қате кетіп, 
«Ахау! Семей» болып жазылып 
кетіп, әлі күнге солай орындалып 
жүр) секілді бірнеше әні халықтың 
бай мұрасына айналғаны анық. 
Небары 43 жыл ғана өмір сүрген 
Шолпан Жанболатқызы 1880 
жылы Шиелінің Телікөл төңіре-
гінде дүниеге келген. Қараторғай 
– Арқаның атақты Тайжан ақы-
ны, Үкілі Ыбырайлармен теңдес, 
дәрежелес, үзеңгілес болса, Сыр 
өңірінің атағын алысқа шығарған 
Мансұр, Нартай ақындардың 
өнеріне  жолбасшылық көрсеткен 
өте талантты, біртума адам.

Өнеге өрісі
Баянғали жастайынан 

техниканың қыр-сыры-
на қанығып өсті. Әкесі 
Садық Тұрғанбаев өткен 
ғасырдың 30-шы жылда-
ры Чарджоу кеме маман-
дарын даярлау учили-
щесін бітірген Аралдағы 
алғашқы кеме капитанда-
рының бірі еді.

Дара дауысты 
әнші

Ақтөбе облысы, Ырғыз 
ауданына әйгілі батыр 
Уәлі би Итенұлының ме-
кені, Уәлі жайлауындағы 
Торғай өзенінен өтетін Уәлі 
өткеліне ескерткіш белгі 
қойылды. Нұра өңіріне ор-
наласқан Уәлі бидің ағасы 
Құлты әулиеге де құран 
оқылып, ұрпақтары тағзым 
жасады. Іссапарға Уәлі би-
дің ұрпақтары Қ.Ысқақов, 
С.Ысқақов, А.Ахметбеков, 
Құлты әулиенің 5ші ұрпағы 
Н.Қыдырбаев және Уәлі би-
дің шөпшегі Б.Ахметбек 
көп жылдан бері ойлаған 
мақсаттарына жетіп,  атаба-
баларының табаны тиген 
жерге барып қайтты. Ырғыз 
ауданында тұрып жатқан, 
марқұм ел ағасы болған 
Сәндібек Байжиенов тің ба-
ласы Сабыржан, Сәлім Қа-
ражанұлы бастаған Ырғыз 
ауданының резерват меке-
месінің қызметкерлері, Бел-
шер ауылының тұрғындары, 
ұстаз, өлкетанушы Арман 
Қаражанұлы және Қайсар  
сыр бойлықтарды үлкен қо-
шеметпен қарсы алды. 

Сонымен Ырғыз өңірінің 
тағы бір киелі жеріне 
ескерткіш орнатылды. Ке-
лесі жолы Ырғыз ауда-
нындағы Уәлі жайлауына 
да  ескерткіш белгі қою 
жоспарлануда. 

Енді Уәлі би Итенұлы 
туралы қысқаша таныс
тырсақ, бұл кісі 1820шы 
жылдардан бастап Еділ 
бо йынан Ресей империя-
сының экспансиясына қар-

сы шығып, Ырғыз бойына 
әкесі Итен би, ағасы Құлты 
әулие Итенұлы бастап кел-
ген. Ырғызға бара жатқан 
кезде жолда Итен би Дер-
бісәліұлы қайтыс болады. 
Ал Ырғыз да ағасы Құлты 
әулие дүние салған. Уәлі би 
1841 жылы Қоқан хандығы 
басып алған Созақ, Сауран 
және т.б. қамалдарын азат 
ету шайқастарына қаты-
сып, Кенесары ханға көмек 
береді. Сыр бойына келген 
кезінде Қармақшы ауда-
нында Қаратамыр Шөмекей 
Мұрат би, баласы Пішан 
батыр Уәлі биді құрметтеп, 
оған жеті тоғайды береді. 
Олар – Жайлау, Сүйінқара, 
Шоңмұрын, Кең, Байзақ, 
Шақпақ тоғайлары. Бұл 
тоғайларды Уәлі би ағай-
ындарына бөліп береді. 
Қарақұмда Уәлі би елдің 
қамы үшін құдық қаздыра-
ды. Бұл құдықты Қармақшы 
мен Жалағаш малшылары 
1975 жылға дейін пайда-
ланған. Уәлі бидің баласы 
Байзақ би Уәліұлы әке жо-
лын қуып ел билеген кісі. 
Байзақ би өзінің тоға йында 
балалардың сауатын ашу 
үшін мешіт ашып, Ресейден 
ноғай молданы шақыртып 
балаларды оқытқан. Алтын 
Уәлі би Итенұлы Қармақшы 
ауданы, Қорқыт қорымында 
83 жасында қайтыс болады 
және осында жерленеді.

Бақытжан АХМЕТБЕК,
Қорқыт ата атындағы 

ҚМУ магистранты. 

Уәлі би 
ескерткіші

Ғазиза ӘБІЛДА.

Әр халықтың тегін, түп-
тамырының қайдан шыққанын білгісі 
келуі – ақыл парасат тұрғысынан 
алғанда ықы лас, табиғи танымдық 
талпыныс. Өз те гін, оның тарихын, 
басынан кешкен оқиғаларын, ауызекі 
әңгіме, аңыз түрінде айтып ұрпақтан-
ұрпаққа ұмыт пай жеткізіп отыру, 
барлық халықтың дәстүрінде бар. 
Міне, сол өткен ата ұрпағын тізбектеп 
жазып қалдырған тарих ғылымының 
бір тармағы – шежіре. Шежіре араб 
тілінде  Шаджарат, яғни, бұтақ, 
тармақ деген мағына береді.

Жер жүзіндегі халықтардың 
қайсы сы болса да ұзақ уақыттың, та-
рихи дамудың туындысы. Зерттеліп 
жазылған тарихи кітабы жоқ халық 
болуы мүмкін емес. Тарихсыз 
халық жоқ, халықсыз тарих жоқ. 
Ислам дінін, ілімін таратуда өткен 
ғасырларда белгілі ел қадірлеген 
ғұламалар мен әулиелер, батырлар 
болғанын бүгінгі ұрпақ ел аузындағы 
әңгімелерден, көне көз қариялардың 
сөзінен, баланың баласына айтылып, 
жоғалмай келген парағы сарғайған 
шежіре қолжазбалардан білеміз. Сол 
көне шежірелердің көрсетуі бойын-
ша сонау пайғамбарымыз Мұхаммед 
с.ғ.с.- дан кейінгі I халифа Әбу Бәкір 
әл Сыддықтың (632-634-ші ж.ж.)
буынындағы жиырма бірінші ұрпағы 
Жақып Ахметұлы Әбулайыс.

Жақып Әбулайыс бабамыз Самар-
қанда туылып, өсіп, білім алып 35-40 
жас арасында Қожа Ахмет Яссауи 
бабамыздың шақыруымен Түркістанға 
келеді. Білімге ынталы, қабілеті бар 
Жақыпты ел басқаруға баулып, ис-
лам дінін таратуға Сыр бойына /Қыр 
Өзгент шаһарына/ жібереді. Кейінгі 
өмірінің барлығы Сыр бойында өтеді. 
Сыр бойына келген Жақып жергілікті 
жерде қараңғы халықтың сауатын 
ашу үшін мешіт ашып, оқытқан. Ис-

лам дінін орнатуда көп еңбек еткен, 
500-ден аса сарбазымен дін жолына 
қызмет етіп, мойынсынбағандармен 
айқасқа барып, ерлік те көрсеткен. 
Жалқау, еңбексіз, жұмыссыз адамдар-
ды жек көрген. Сонымен бірге адам-
дарды тазалыққа, еңбекке, әділеттікке 
үйреткен. Әсіресе өз отбасындағы 
жастардың келеңсіз жағын дөп танып, 
ата-анасына масыл болғандарға ата 

дәстүрін жалғастыра алмағандарға 
арнап «Ұлың болса шоқ болсын, Шоқ 
болмаса жоқ болсын!» деп айтқан 
сөзі бар. Бұл жерде Жақып Әбулайыс 
бабамыздың аузының дуалы, халықты 
тура жолға бастаушы басшы екенін 
айыру қиын емес. Бабамыздың осы 
төрелігіне жауап ретінде халық ара-
сында «Қылауыздың жігіті мен атын 
көр» деген сөз кең тараған. 

Халық аузында бабамыз тура-
лы аңыз  әңгімелер көп. Өз дәуірінің 
білімді, ғұлама, ақылды адамы әрі 
әулие болған. Ол кезде халықтың жаз 
жайлауға, күз күземге, қыс қыстауға 
мал соңынан еріп, көшіп жүру әдеті 
болатын. Қолындағы асасымен 
дарияның бойынан сызық сызып, сол 
сызықтың бойымен арық қаздырып 
су шығарып, арықтың екі жағына 
егіс егіп, халықты көшпенділіктен 
отырықшылдыққа үйретеді. Дариядан 
шыққан су қайтып айналып дарияға 
қосылса, Сыр бойы халқы бұны 
«қылы» деп атаған. Сондықтан халық 
Жақып атаның аузынан шыққан сөз 
қылы болды деп «Қылауыз» атап кет-
кен.

Қ.А.Яссауи Сыр бойында жатқан 
әулиелерді аралап, зиярат қылып кету 

үшін Жақыпқа хабар жіберіп, Сырда-
рия өзені жағасының батыс жағында 
күтіп алып, дұғасын оқып, дария-
ны кешіп өтетін жолын көрсетеді. 
Оның көрсетуі бойынша Яссауи 
нөкерлерімен дарияның шығысынан 
батысына қарай кешіп өтеді. 
Әулиелерді аралатып, құран оқытып, 
түстендіріп, қондырып, екі үш күн 
өткен соң, дарияны кешіп өткен жеріне 

қайтадан ертіп келіп, бесін намазын 
оқып жатқанда жайнамаздың ортасы-
на қарақұрт пайда болады. Үрейленген 
олар қарақұртты кезегімен оқиды. 
Қарақұрт оқыған сайын ұлғайып адам 
жұтатын дәрежеге жетеді. Сонда Яс-

сауи бабамыз, «Жақып ауылыңның 
жануары ғой, өзің оқып қайтар» дейді. 
Оқи бастағаннан қарақұрттың көлемі 
кішірейіп, ілгерідегі дәрежесіне 
келеді. – Тақсыр, қарақұртты жоқ 
қылып жіберейін бе? – дейді. 

– Бізге зияны тиген жоқ қой, 
жібер өз еркіне, ол да болса Алланың 
жаратқан мақұлығы ғой, – дейді.

Сол кезде қарақұрт көзден ғайып 

болады. Намаздарын оқып болып, 
дарияның арғы бетіне өтеді. Сол жер-
де тұрып Яассауи бабамыз айқайлап: 
– Жақып, қолыңды жай, сенің бұдан 
былай атың «Құрт иесі – Қылауыз 
болсын, Аллаһу акбар» деп батасын 

береді. Содан бастап халық Жақып 
бабамызды «Қылауыз» ата деп атап 
кеткен. Ал Яссауи бабамыздың да-
рияны кешіп өткен жерін Тассуат 
деп атайды. Ол Бесарық станциясы 
мен XXIV бекет арасында. Осы күнге 
дейін ол жер халық ауызында Тассуат 
болып аталып келеді.

Түркістанда Яссауи кесенесінде 
«Жақып Ахмет Әбулайыс» деп жазыл-
ған мола басындағы тасы қойылған.

Жақып «Қылауыз» ата XI-XII 
ғасыр  ларда моңғол шапқыншылығы 
қар саңында өмір сүрген. Шап қын-
шылық кезінде Сыр бойындағы 
әулиелердің белгісіз болып кет-

кен молаларын анық тап білу үшін 
Бұқарада оқып жүрген Мәулени 
Шәмшиддинді ұстазы Сыр бойына 
жібереді. Мәулени ірі ғұлама, ақын 
әрі әулие атанған кісі. Ол кісі келіп, 
Сыр бойында жерленген Қорасан ата, 
Қылышты ата, Төлек ата, Қылауыз ата, 
Қасым ата, Қойлақы ата, Сәдір ата, 
Бақсайыс ата, Лала бибі, Бұйра баба, 
Омар ата, Мамыт ата, т.б. әулиелердің 
жатқан жерлерін анықтағаны жайлы 
мынадай өлең жолдары сақталған.

 Қасым қожа қабірі,
ұлы жолдың басында,

 Ол рауза тұр,
Бұлқас атаның қасында.

 Қорасан, Қылауыз, Қылышты ата,
 Лала бибі, Төлек ата Һәм осында, 

– деген.
Жақып «Қылауыз» атаның әкесінің 

аты Насыр ибн Мұхаммад ибн Ахмад 
ибн Ибрахим (лақап аты Әбулайыс). 
Әбулайыс ислам ғылымында «арыс-
тан» деген мағынаны білдіреді. 
Ол Самарқанда туып өскен. Өзбек 
ағайындар  осы күнге дейін Әбулайыс 
Әс-Самарканди деп атайды. Жазған 
18 кітабы, құран аяттарына арнаған 
4 тәпсірнама кітабы бар. Өзі қайтыс 
болғаннан кейін ол Мекке, Мәдинада, 

араб мұсылман мемлекеттерінде 
шығарылған. Ең соңғысы «Танбе-
хул Ғафилин» 4 том болып, Таш-
кент қаласында 2000 жылы басы-
лып шығып, өзбек ағайындардың 
сүйікті кітабына айналды. Оны 
араб тілінен өзбек тіліне аударған 
Ділмұрат Қошақов. Міне, Жақып 
«Қылауыз» атамыз осы Әбулайыс 
ас-Самаркандидің баласы. Са-
марканд қаласы, Сияб ауданында 
Регистанның шығыс бетінен 500 
метр жерде Әбулайыс бабамыздың өз 
дәуірінде салдырған мешіті, шайхана-
сы, медресесі бар. Әбулайыс бабамыз 
және немересі Файзулла Әбулайыс 
сол кесенеде қатар жатыр. Қазіргі 
таңда медресе орнына мектеп түсіп, ол 
мектепке Әбулайыс Әс-Самарканди 
аты берілген.                            

Жақып «Қылауыз» ата ұрпақтары, 
белгі тұрған бабаның басына 1995 
жылы «Құрмет белгісі» ордені 
иегері, Қазақстан мен Өзбекстанның 
«Құрмет» грамоталарының 
иегері, Мақтаарал және Жетісай 
қалаларының құрметті азаматы, 
Қазақстан Республикасының дербес 
зейнеткері Рүстемұлы Төлегеннің 
басшылығымен үлкен кесене салып, 
шежіре кестесін жасап, қағаз бетіне 
түсірді. 

Қылауыз (Жақып) ата ұрпақтары 
қызмет бабымен және тұрғылықты ме-
кен-жайларымен республикамыздың 
барлық қалаларында, Өзбекстан 
Республикасының Ташкент қаласы, 
Ташкент, Сырдария, Самаркан облы-
старында тұрады. Баба ұрпақтарының 
ісін кейінгі буын әрі қарай жалғастыра 
береді деп сенеміз.

Шайдарбек қажы ӘШІМҰЛЫ,
зейнеткер, 
тарихшы,

 дінтанушы. 

Сырдария және Жалағаш аудан-
дарының шектесетін тұсында Қалжан 
ахун медресесі бар. ХІХ ғасырдың бас 
жағында күйдірілген кірпіштен және 
жоғары сапалы тікбұрышты қам кесек-
терден тұрғызылған көне нысанның 
құрылысы асқан ыждаһаттылықпен 
салынған. Қапсырмалы биік қақпадан 
кіргеннен кейін оң жақта діни ғибадат 
шараларын атқаруға арналған бөлме 
бар. Төргі жағы құбылаға қарата 
салынған, төбесі биік бөлменің қабыр-
ғалары әлі мықты.

Қақпаның сол жағындағы бөлмені 
медресенің басқару шылық және 
шаруашылық бөлмелерінің бірі бо-
лар деп топшылаймыз. Кейбір дерек-
терде бұл бөлмені тамақтану бөлмесі 
деп көрсетеді. Ал осы екі ғимаратпен 
жалғаса жапсарласып, айналдыра 
салынған шағын бірнеше құрылыс ны-
сандары бала оқытуға арналған орын-
дар екені айдан анық. Өйткені олардың 
әрқайсысының маңдайшаларынан 
кесектің өзіне бедерленіп түскен 
төртбұрышты белгілер көрінеді. Бұл, 
сірә, әрбір сынып бөлмелерінің атауын 
жазып қою үшін қалдырылған болса 
керек. Байқап отырғаныңыздай, мұнда 
тек бас қақпа арқылы ғана кіре аласыз, 
басқа ешбір жолы жоқ. Яғни, бұл жер-
де  оқу орнының қауіпсіздігі де терең 
ойластырылғанын көңілге түйдік. 

Сол XVIII - XIX ғасырларда  Қазақ 
елі Ресейдің отарына айналған еді. Осы 
кезеңде патша үкіметі елімізге хрис-
тиан дінін таратуды көздеді. Неге? 
Өйткені біздің халқымыздың діні 
берік болатын. Елдегі татулық пен 
тұрақтылықтың негізі осы дінімізде 
жатқаны жасырын емес. «Дінсіз, 
діннен безген» деген ұғымдар өте ауыр 
айыптаулар еді ол кезде. Сондықтан 
отаршыл орыс патшалығы бірлігімізді 
бұзудың бір жолын осы дінімізден 
іздеген сияқты. Бірақ олардың бұл сая-
саты нәтижесін бермейді. Керісінше, 
елімізде ислам діні кең тарала бас-
тайды. Енді  патша үкіметі осы дінге 

бақылауды күшейте түседі. 
Оның арты «сталиндік 
репрессияға» ұшыратқаны 

да белгілі... 
Иә, осы кезеңде Орта 

Азиядағы оқу орындарынан 
арнайы білім алып келген 

діни тұлғаларымыздың бас-
ты мақсаты  халықтың рухани 

тұтастығын қалыптастыра отырып, 
сол тұрақтылықты, дәлірек айтқанда, 
рухани азаттықты сақтап қалу болатын. 

Осы жолда аянбай қызмет еткен аяулы 
тұлғаларымыздың бірі – Қалжан ахун. 

Қалжан ахун Бөлекбайұлы Сыр бой-
ында өмір сүрген діни қайраткер, ислам 
ілімін жан-жақты ғұлама ұстаздығымен 
аты қалған тұлға. Ол 1862  жылы Хиуа 
хандығының тұсында дүниеге келген. 
Хиуа мен Бұқараның рухани оқу орын-
дарында білім алған. Әкесі Бөлекбай 
жігіт кезінде Қарақалпақстан еліндегі 
туыстарына келіп, сол жерде үйленіп, 
қалып қояды. Кейін осы елдегі қазақ 
жұртына басшылық жасайды. Хиуа 
хандығының бегі болады. Бөлекбай 
бек әділетті, ұстамды, ізгілікке жаны 
жақын, хан алдында аса беделді 
адамдардың бірі болған деседі. Қалжан 
ахун Бөлекбай батырдың 77 жасын-
да көрген баласы екен. Негізі, Қалжан 
бабамыздың шын есімі Қалмұхаммед, 
ата - анасы еркелетіп Қалжан атап кет-
кен дейді. Сол заманның үрдісі бойын-
ша Бөлекбай батыр Қалжанды жеті жа-
сынан бастап медресеге беріп, зейінді 
де зерек баласының болашағына зор 
үміт артады. Бөлекбай бек 1875 жылы 
90 жасында дүниеден қайтқан екен. 

Қалжанның шариғат шарты-
мен кәмелетке қараған, яғни  он үш 
жастағы кезі еді. Әкесі Бөлекбай бек 
дүниеден өтерінде артында қалған 
жақындарына Қалжанның бойындағы 
білімін одан әрі жалғастырып, ілім 
жолындағы қарым-қабілетін арттыра 
түссе дегендей өсиетін айтып кетеді. 
Әкесі соңғы өсиетін құп алған анасы 
Қалжанның оқуын жалғастыруына 
бар қамқорлығын жасайды. Қайда ба-

рып оқыса да қолдап, демеп, соңында 
жүреді. Осылайша Қалжан ахун 
Хиуа, Бұқарадағы діни медреселер-
де білімін шыңдап он жеті жасында 
әйгілі  Көкілташ медресесіне оқуға 
қабылданады.

Көкілташ медресесінде он жыл, 
яғни жиырма жеті жасына дейін тап-
жылмастан білім алған зерек шәкірт 
Қалжан шариғат және заң саласын 
толығымен тәмамдады. Оларға қоса 
философия, астрономия, математика, 

биология ғылымдарын тауыса оқып, 
араб, парсы, тілдерін жетік білген. 
Шаруашылық басқару ісін де игеріп, 
араб, парсы, шағатай тілдерін еркін 
меңгеріп, «Ахун» атағын алып шығады. 
Бұл діни лауазым – баулушы ұстаз де-
ген мағына береді екен. 

Қалжан Көкілташта оқып 
жүргенінде Сыр аймағынан келіп дәріс 
алып жүрген Ораз ахун Бекетайұлымен 
жақын дос болады. Қалжан ахунның 
білімдарлығын танып-білген Ораз ахун 
оған қызы Зәйтекті қосып, 1890 жылы 
оны шыққан тегі, табындардың орта-
сына, Жалағаш жеріне алып келеді. 
Бұл жердегі ағайын Қалжан ахунды 
құшағын айқара ашып, қарсы алады. 
Сыртынан жақсы атына қанық елдегі 
жұрт, оған баламызды оқытсақ деп 
қуанған еді. Бойындағы ілім-білімнің, 
таным, тәрбиенің сабақтастығын үзбей, 
одан әрі дамыту үшін арнайы оқу 
орны қажет екені белгілі. Осыны ойға 
алған Қалжан ахун сол 1902 жылдары 
Сыр бойына мешіт-медресе салу ісін 
қолға алады. Ахунның бұл бастамасын 
жергілікті халық қызу қолдайды. 

Сол жылдары  өңірімізде Орын-
бор-Ташкент теміржолының салы-
нып жатқан кезі болатын. Құрылыс-
шылардан кірпіш зауытын сатып алып, 
қыш кірпіш құйылады. Осы уақытта 
іргетасы  қаланған медресе құрылысы 
1916 жылдары аяқталады. Медресе 
құрылысы аяқталғанша Қалжан ахун 
өз бетінше келіп білім алуға талпынған 
шәкірттерге дәріс оқи береді. Кейбір 
деректерде Сырдың атақты шайыры 
Тұрмағанбет Ізтілеуұлы Қалжан ахун-
нан дәріс алғаны туралы кездеседі. 
Біз әңгімелескен өлкетанушы, Қалжан 
ахун жайлы көп жылдан бері өз 
бетінше зерттеп жүрген  Жәнібек Ма-
хамбет ағамыз да солай дейді. Халқы 
қадірлеген Қалжан ахунды өз заманын-
да Балқы Базар, Тұрмағанбет, Шоңбай 
ақындар жырға қосқан. 

Асқан білімдарлығымен, қайрат-
кер  лігімен елге атақ-даңқы жайыла 
бас таған Қалжан ахун да отаршыл 
саясаттың құрығына ілініп, қуғынға 
ұшырайды. Түрмеге жабылады. Сөйтіп 
жүріп 1916 жылы өмірден өтеді. 
Салдырған медресе құрылысы толық 
аяқталады. 

«Сырдың дүлдүл діндары Қалжан 
ахун» кітабында жазушы Сәбит Сал-
қынұлы Қалжан ахун 1916 жылы дүние 
салған соң, жаңадан салынған медреседе 
ахунның үздік шәкірттері тереңөзектік 
Мұхаметрахым Алшынбайұлы мен 

жалағаштық Әбдірашит Бердаулетұлы 
ұстаздық еткендігін айтады. Сондай-
ақ, халқының игілігіне қызмет ет-
кен ахунның шәкірттері қатарында 
Сейіткерей Үсебайұлы, Әбсаттар 
Нұралұлы, Сыздық Қазанбайұлы, 
Тұрсынкүл Ахметқызы, Шекер Ерма-
ғанбетова секілді азаматтардың 
есімін атап өткен екен. Әрине, 
бұл есімдер бізге етене таныс. 
Осы аталған азаматтардың 
бірі, ахунның сүйікті шәкірті 

болған Сыздық Қазанбайұлы атамыз 
туралы әңгімені сабақтаудың реті 
келіп тұр. Айта кетейік, бұл деректерді 
жерлесіміз, мәдениет саласына еңбегі 
сіңген марқұм Жарасбай Әбжанов 
ағамыздың жазбасынан жолықтырдық.

Ол жазбадан ойымызға түй  геніміз, 
Қалжан ахундай ғұла мадан тағылым 
алған Сыз дық ата ел халқының игілігі 
мен мәртебесіне қалтқысыз қыз мет ете 
білген абыройлы шә кірт болған. Ол 
туралы ахунның немере қызы Шәмсия 
Уамыққызы «Қалжан ахун» кітабында 
Сыздық Қазан бай ұлының Қалжан 
ахунның сенімді шә кірті болғанын ай-
тады.  Ахун басқа шә кірттерінің ішінде 
оны өзіне жақын тартып, өзі ішіп-
жейтін тағамдарын қа лай дайындау ке-
рек, қалай ішіп-жеу керек, соның бәрін 
Сыздыққа жастайынан үйреткен дейді. 
Сондықтан оны жұрт Қалжан ахунның 
«аспазы» атап кеткен. 

Қалжан ахунның шәкірті Сыздық 
Қазанбайұлы 1881 жылы дүниеге 
келген. Сыздық ата 12 жасқа келген-
де бір топ Алтын әулеті 1893 жылы 
Қызылтамнан Қалжан ахунның 
«Қасқаның бөгеті» атты ел қонысына 
көшіп барады. Сол жылдан бастап 
ахунға шәкірт атанып, дәріс алды. Ол 
1938-1958 жылдары Тобыр, Жас қайрат 
елді мекендерінде, 1958 жылдан Ақсу 
ауылында имандылықтың насихатшы-
сы болған, елге сыйлы діндар адам дейді. 
Тағы бір дерек, Сыздық атамыздың 
анасы Кеңес үкіметінің қуғын-
сүргінінің құрбаны болған Әбдірашит 
Бердәулетұлының Зылиха есімді 
қарындасы екен. Сыздық Қазанбайұлы 
1965 жылы 84 жасында өмірден өтіп, 
ұстазы Қалжан ахун мазаратының 
маңына жерленеді. Өмірден өткенше, 
ұстазының ізін жалғастырып, насихат-
тай жүрген. Әрине, ол уақытта діни 
бағытта ілім үйренуге біржола тыйым 
салынған. Тіпті Кеңес өкіметі Қалжан 
ахунның салдырған медресесін бұзып 
тастауға да әрекет еткен көрінеді... 

Жарасбай Әбжановтың жазбасында 
осы Сыздық атамыз қолына мылтық 
алып, ғимаратты бұзуға қарсы шыққаны 
жайлы айтылады. Ол кезде Қалжан 
ахунның әулеті медресе жанындағы 
ахунның өзі салған үйде тұратын еді. 
Сол оқиғаны Қалжан ахунның немере 
қызы Шәмсия апамыздың естелігінен 
оқып, білдік. Бертін келе Сыздық ата-
мыз Қалжан ахунның үшінші ұлы 
Әкбармен құда-жекжат болған. Ұстаз 
немересі Әлімжан мен Сыздық ата 
қызы Әкима көпбалалы, үлгілі де 

тәрбиелі отбасы болады. Ал, Сыздық 
атаның ұлы Бағыпар Сыздықов кешегі 
жылдарға дейін Жалағаш ауданында 
тұрған, өсіп-өнген әулет. 

Сүйегі мықты кешенді құрылысты 
бұзудан гөрі басқа  мақсатқа пайдала-
нуды жөн көрген кеңес билігі кейіннен 

медресені астық қоймасы, тіпті бір 
жылдары мал фермасы, шошқа базасы-
на айналдырады. Ал, осы шошқа баққан 
кезінде сол ерлі-зайыпты орыс тарды 
жылан шағып өлтірген деп айтылады 
бір деректерде. Расында, киелі орындар 
жайлы әңгімелерде көбіне, сол аумақты 
жылан қорып жататыны айтылады. 
Күні бүгінге дейін кейде көзге шалы-
нып қалады екен. 

  Өлкетанушы Жәнібек Махамбеттің 
айтуынша, кешегі 1920-1930 жылда-
ры медресенің ішінде кітаптар мен 
құнды деректер сақталған сандық  
болған екен. Бірақ, бір өкініштісі, мек-
теп-интернат болып тұрған кезінде 
сол деректер бей-берекет  шашылып, 
жоғалып кеткен.  Осы жерде тағы да 
Шәмсия апамыздың жазып қалдырған 
естелігін келтірсек: «Атамның кітап-
тары мен қолжазбаларын түйіншек-
тедік. Түн біздің бақытымызға қарай 
жарық болды да, оттың қажеті болма-
ды. Бастырманың ағаштарынан жәшік 
жасадық та, бұл жәшікті мазараттың 
ішіне әкем мен Сыздық ата екеу-
леп апарды. Барлық кітаптарды және 
атамның қолжазбаларын сол жәшікке 
апарып салдық. Бұл кітаптар дін және 
фәлсафа жөніндегі ғылыми трактат-
тар, медицина мен астрология және 
жарық дүние туралы сирек кездесетін 
басылымдар еді». Бұл, әрине, Қалжан 
ахунның қуғынға ұшыраған кезіндегі 
оқиға екенін түсініп отырмыз. Бірақ, 
сол дүниелердің кейіннен қайда кеткені 
жайлы нақты дерек жоқ. Сондықтан, 
әлгі ағамыз айтқандай, бей-берекет 
шашылып, жоғалған деген тұжырымға 
тоқтаймыз.

Елдің есінде қалып, ауыздан-
ауызға көшіп айтылып жүрген осын-
дай деректердің бірі – қажылыққа бара 
жатқан Құнанбайдың Қалжан ахунннан 
бата сұрап келетіні. Ол былай болған 
екен. 

Шыңғыстаудағы халқының алды-
нан өтіп, батасын алып Меккеге келе 
жатқан сапарында Жібек жолының 
бойын жағалап Сыр еліне келген 
Құнанбайға қасындағылар бұл елде 
бірнеше ғылымды меңгерген Қалжан 
есімді атақты жігіт бар екенін айта-
ды. Оны естіген Құнанбай ат басын 
бұрады. Сонда Құнанбай Қалжан 
ахунға: «Менің сүйегім Меккеде қалса, 
пайғамбар жатқан жерде өліп кетсем 
де арманым жоқ! Осыған бата бер» 
деп сұраған екен. Біреуге өлім тілеу 
оңай ма? Сондықтан болар, бұған дейін 
ешбір жауаптан қысылмаған ахун амал-
сыз іркіліп қалған көрінеді. Қасында 
тұрған ағасы Бозжан: «Батаны мен 
берейін: «Ер тілегі болса қалсын, ел 
тілегі болса келсін!» – деп бата бер-
ген екен. Содан ел тілегі қабыл болып, 
Құнанбай екінші рет қажылықтан аман-
есен оралған екен дейді. 

2012 жылы Қалжан ахунның 150 
жылдығына орай Қорқыт ата атындағы 
Қызылорда мемлекеттік университеті 
жанындағы «Қорқыттану» ғылыми-
зерттеу институтының ғалымдары Қал-
жан ахунның араб, парсы, көне шағатай 
тілдерінде жазылған қолжазбаларын, 

өлеңдерін қазақ тіліне аударып, сол 
мәтіндер бойынша зерттеу жұмыстарын 
жүргізген. Бұл туралы ҚМУ-дың про-
фессоры Бағдат Кәрбозұлының жазба-
сынан кездестірдік. Қалжан ахунның 
өмірбаянына қатысты деректерді 
толықтыра түсу, оның ұстаздық, діни-
ағартушылық қызметіне жан-жақты 
сараптама жасалды. Сыр еліндегі діни-
ағартушылық ой-сана, ағартушылық 
қызмет, мешіт-медреселердің жағдайы, 
ахундар мен ишандардың оқу мен 
оқыту үрдісінде қандай бағыт-бағдар 
ұстанғанына, қандай бағдарламалар 
мен оқулықтар, оқу құралдарын пайда-

ланғанына, ел, қоғам өмірінде олардың 
атқарған қызметінің қыр-сырына жан-
жақты зерделеу мақсатында қолға 
алынған бұл шара белгілі бір дәрежеде 
өз нәтижесін берді. Қалжан ахун 
еңбектері мен ол оқыған, пайдаланған 
кітаптар арқылы ел өміріндегі 
зиялылардың атқарған қызметіне, дін, 
діни білім беру жағдайына, саяси-
әлеуметтік мәселелерге қатысты 
біршама маңызды мәселелерді айғақ-
тайды. Қалжан ахунның өз заманының 
зиялы, мәдениетті адамы болғанын, 
ел-халықты білімге, мәдениетке, 
отырықшылыққа үндегенін, олар-
ды мұсылмандық жолға, шариғат 
заңымен өмір сүруге үйреткенін, 
мешіт-медреселерде діни оқумен бірге 
жаратылыстану пәндерінен – матема-
тика, химия, биология, астрономия, 
т.б. ғылымдарды үйретуге сабақтар 
жүргізгенін нақты білеміз. Сол сияқты, 
ахун бабамыздың өз уақытындағы заман 
ағымын ел-жұртына түсіндіріп отыруға 
тырысқаны, шариғат заңдары бойынша 
елдің тұрмыстық түйткілдерін,  дау-
лы, күрделі мәселелерін шешуде ба-
рынша белсенді тұлға болғанын біле 
түсеміз. Ал дүниетанымдық тұрғыдан 
Қалжан ахунның сопылық филосо-
фияны негіздеуші, имам ағзам Әбу 
Ханифа жолын ұстанған мұсылман, 
мұсылмандық-түркілік бағытта шәкірт 
тәрбиелеуші ұстаз, қоғамтанушы 
ғалым, өз заманының озық ойлы зия-
лысы, халықты сауаттандыру арқылы 
болашаққа жетелеуші ойшыл болғанын 
көруге болады. 

Мешіт-медресе республикалық 
маңы зы бар мемлекеттік ескерткіштер 
қатарына жатады. «Мәдени мұра» 
мемлекеттік бағдарламасына сәйкес 
2007-2008 жылдары жергілікті маңызы 
бар архитектуралық ескерткіш Қалжан 
ахун медресесіне республикалық бюд-
жет қаржысына қайта қалпына келтіру  
жұмыстары жүргізілген. Бүгінде 
медре сенің аумағында осы маңайдағы 
ағайын дардың бейіттері орналасқан. 
Сондай-ақ, Қалжан ахунның өзі 
тұрған үйінің орны бар. Қалжан ахун-
ның отбасы осында жерленген. Өлке-
танушының айтуынша, Қалжан ахун 
бабамыз осы жерде қоныстанған 
уақы тында дарияның сағасынан арық 
қаздырып, үйінің айналасын бау-
бақшаға айналдырған. Есігінің алдына 
шығыс үлгісімен хауыз салдырып, ай-
наласы гүл жайқалып, құстар сайрап 
жататын керемет орын болған екен. Бұл 
хауызға халықтың қызығушылығы зор 
болған сияқты. Содан кейіннен жал-
пы көпшілікке арнап үлкен хауыз да 
салдырған дейді. 

Қалжан ахунның қорғаны бо-
лып, қасында жүрген, ниеттес ағасы 
әрі серттес досы әйгілі Қайқы батыр 
ахунның қасында жерленген. Қай-
қы батыр Ұзақұлы 1845 жылы дү-
ниеге келіп, 1918 жылы өмірден өткен. 
Кейіннен батырдың ұрпақтары ата-
ларының орнын белгілеп, қызыл кір-
піш тен күмбезді бейіт салдырған. 
Осы мен, Қалжан ахун бабамыз жайлы 
танып-білген деректерімізді түйіндеген 
болдық.

Ендігі бағытымыз – Жалағаш ауда-
ны жеріндегі Беркінбай қалпе кесенесі. 
Бұл кісі туралы да ел ішінде аңыздай 
шертілетін әңгімелер көп. Келесі 
әңгімемізді сол жайында сабақтайтын 
боламыз.

Қылауыз /Жақып/ ата

Туған жердің тарихы тани 
білгенге таусылмас қазына 
іспетті. Әр төбесі мен тасы 
шежіре шертіп, өткеннің құнды 
дерегін алға тартады.

Тұңғыш Президент - 
Елбасы Н.Назарбаевтың 
«Болашаққа бағдар: Рухани 
жаңғыру» және «Ұлы даланың 
жеті қыры» мақаласының 
аясында «Сыр медиа» ЖШС 
журналистері туған өлке 
тарихын танып, таразылап, 
оқырманға жеткізу ісін әрі 
қарай жалғастырып келеді. 
Қыркүйек айында экспедиция 
мүшелері Сырдария және 
Жалағаш аудандарында болып, 
Құлболды ишан, Қалжан 
ахун, Беркімбай қалпе туралы 
дәйекті деректерді жинақтады. 
Газетіміздің өткен нөмірлерінің 
бірінде Құлболды ишан туралы 
жазба жариялаған едік. Бүгін 
Қалжан ахунның ғибраты 
туралы естіген-білгендерімізді 
бір мақалаға топтастырып, 
ұсынып отырмыз.

Ғазиза ӘБІЛДА.

Халқы 
қадірлеген 
Қалжан 
ахун

ХАБАРЛАНДЫРУЛАР

1) жұмыскердің кірісі, 
оның ішінде үй жұмыскерінің 
кірісі және резидент-еңбекші 
көшіп келушінің кірісі; 

2) дара кәсіпкер, жеке 
прак тикамен айналысатын 
адам болып табылмайтын 
жеке тұлға алған мүліктік 
кірістен басқа, тауарларды 
өткізуден, жұмыстарды орын-
даудан, қызметтерді көр-
сетуден түсетін кіріс; 

3) жеке тұлға алған та-
уарлардың, орындалған жұ-
мыстардың, көрсетілген 
қыз меттердің құнын үшінші 
тұлғаның төлеуі түріндегі 
кіріс; 

4) жеке тұлға алдындағы 
берешекті өтеу есебіне орын-
далған, көрсетілген жұмыс-
тар, қызметтер түріндегі кіріс; 

5) өтеусіз алынған мүлік, 
оның ішінде жұмыстар, көр-
сетілетін қызметтер түріндегі 
кіріс; 

6) борышты кешіру түрін-
дегі кіріс; 

7) есептен шығарылған 
айыппұлды, өсімпұлды және 
басқа да санкция түрлерін 
қоспағанда, борышкерге қо-
йылатын талап мөлшерін 
азайту түріндегі кіріс; 

8) репо операциялары бо-
йынша сыйақы төлеу түрінде-
гі кіріс; 

9) зейнетақы төлемдері 

түріндегі кіріс; 
10) дивидендтер, сыйақы-

лар, ұтыстар түріндегі кіріс; 
11) стипендия түріндегі 

кіріс; 
12) жинақтаушы сақтан-

дыру шарттары бойынша 
кіріс; 

13) мүліктік кіріс; 
14) дара кәсіпкердің кірісі; 
15) жеке практикамен ай-

налысатын адамның кірісі; 
16) Қазақстан Республи-

касының заңнамасына сәй-
кес шаруашылық бойынша 
есепке алу кітабында есепке 
алынған жеке қосалқы шар-
уашылықтан түсетін, салық 
салуға жататын, жеке қосалқы 
шаруашылықпен айналыса-
тын тұлғаның салық агенті-
не анық емес мәліметтерді 
ұсынуына байланысты төлем 
көзінен жеке табыс салығын 
ұстап қалу жүргізілмеген 
кіріс тер; 

17) салық агентінен не-
месе Қазақстан Республика-
сының шегінен тыс жердегі 
көздерден алынған басқа да 
кірістер; 

18) бақыланатын шетел-
дік компаниялардың немесе 
бақыланатын шетелдік компа-
ниялар тұрақты мекемелерінің 
Салық кодексінің 340-бабына 
сәйкес айқындалатын жиын-
тық пайдасы. 

Жеке тұлғаның жылдық  табысына   
кіретін кірістердің түрлері:

Жіберілген SMS-хабарла-
мада көрсетілген мүлік са-
лығы мен жер салығының 
сомасына: 

- 2018 жылға есептелген 
салықтары; 

- 2019 жылғы 16 қыркү-
йектегі жағдай бойынша 
жеке тұлғалардың шотта-
рында қалыптасқан берешек 
және артық төлемдер сомала-
ры қосылған. 

SMS – хабарламалар тара-
ту қызметі пилоттық режимде 
жеке тұлғаларды салық мін-
деттемелері туралы уақытылы 
хабардар ету мақсатында іске 
қосылды. 

SMS-хабарламаның сөзсіз 
артықшылығы - жеке тұлға-
ларға салық міндеттемелері ту-
ралы хабарламалардың жедел 
жеткізілуіне жүз па йызға жуық 
кепілдік. SMS-хабарламалар-
дың тағы бір артықшылығы 
– барлық ұялы телефондар-
ды пайдаланушыларды, оның 
ішінде, кнопкалы ұялы теле-
фондардың иелерін қосатын 
үлкен аудитория. 

Сондай-ақ, жеке тұлға-
ларға осындай хабарламалар 
Қазақстан Республикасының 
ең ірі банктерінің бірі – «Kaspi 
Bank» АҚ мобильді қосымша-
сы арқылы жіберіледі. 

Сонымен бірге, салық ор-
гандары 2018 жылға есептеген 

және 2019 жылдың 1 қазанынан 
кешіктірмей төлеуге жататын 
салықтар сомасы (мүлік са-
лығы және жер салығы) туралы 
хабарламалар Қазақстан Рес-
публикасының азаматтарына 
коммуналдық қызметтерді жет-
кізушілердің курьерлік қызметі 
арқылы да жіберілді. Сонымен 
қатар, хабарламалар Қазақстан 
Республикасы Қаржы министр-
лігі Мемлекеттік кірістер ко-
митетінің «Салық төлеушілер 
кабинеті» қызметін пайдала-
нушыларға электронды түрде 
жіберілді. 

Жеке тұлғалар кез кел-
ген ыңғайлы жолмен салық 
төлей алады: екінші деңгейдегі 
банк бөлімшелерінде немесе 
төлем терминалдарында қол-
ма-қол ақшамен, банкоматтар 
мен төлем терминалдарында 
банктік карталарды қолдана 
отырып kgd.gov.kz сайтындағы 
электронды қызметтерді пайда-
лана отырып. 

Анықтама үшін жеке тұлға-
лар Қызылорда облысы бой-
ынша Мемлекеттік кірістер 
департаментіне мына теле-
фонға хабарласуына болады: 
 23-88-30.

Қызылорда облысы 
бойынша 

Мемлекеттік кірістер 
департаменті.

Жеке тұлғаларға  мүлік салығы мен 
жер салығы туралы SMS-хабарламалар 

жіберіле бастады

Салық төлеушілер назарына!
2019 жылдың 1 қазанында жеке тұлғалардың мүлік са-

лығы мен жер салығын төлеу мерзімі аяқталады. 2019 жылғы 
1 қазаннан бастап Салық заңнамасына сәйкес, салық ор-
гандары салыққа берешегі бар  мүлік салығын төлемеген 
адамдардың тізімін БАҚ-та(бұқаралық ақпарат құралда-
ры) жариялайды. 

Бұл жағдайда тізімдерде тегі, аты, әкесінің аты және салық 
қарызының жалпы сомасы көрсетіледі. Салықтың төленбеуі-
нен келеңсіз жағдайлардың алдын алу үшін 1 қазанға дейін 
салықтарыңызды төлеуге шақырамыз. 

«ПетроҚазақстан Құмкөл Ресорсиз» 
АҚ 2007 жылғы 9 қаңтардағы №212-ІІІ 
Қазақстан Республикасының Экология ко-
дексінің 57-бабының талаптарына сәйкес 
(20-07-02) «Оңтүстік Құмкөл кенішінде-
гі №67 ұңғыманы электрмен жабдықтау» 
жұмыс жобасы жөніндегі құжаттаманың 
мемлекеттік экологиялық сараптамаға жол-
данғандығы жайлы хабарлайды. 

Барлық мүдделі азаматтар мен қоғамдық 
бірлестіктерге мемлекеттік сараптамадан 
өткізу кезеңінде өздерінің ой-пікірлерін біл-
діру мүмкіндігі беріледі.

Анықтама алу телефоны: 8(7242) 
 29-91-92.

***
«ПетроҚазақстан Құмкөл Ресорсиз» 

АҚ 2007 жылғы 9 қаңтардағы №212-ІІІ 
Қазақстан Республикасының Экология ко-

дексінің 57-бабының талаптарына сәйкес 
(20-07-03) «Оңтүстік Құмкөл кенішіндегі 
№67 ұңғымаға кіреберіс автожол» жұмыс 
жобасы жөніндегі құжаттаманың мемле-
кеттік экологиялық сараптамаға жолданған-
дығы жайлы хабарлайды. 

Барлық мүдделі азаматтар мен қоғамдық 
бірлестіктерге мемлекеттік сараптамадан 
өткізу кезеңінде өздерінің ой-пікірлерін біл-
діру мүмкіндігі беріледі.

Анықтама алу телефоны: 8(7242) 
 29-91-92.

***
ҚР Қоршаған ортаны қорғау министрінің 

2007 ж. 28.06 №204-ө бұйрығымен бекітіл-
ген «Жоспарлау алдындағы, жоспарлау, 
жобалау алдындағы және жобалау құжатта-
масын әзірлеу кезінде көзделіп отырған ша-
руашылық және өзге де қызметтің қоршаған 

ортаға әсеріне бағалау жүргізу бо йынша 
нұсқаулықтың» 53-тармағына сәйкес «Пе-
троҚазақстан Құмкөл Ресорсиз» АҚ (20-
04)  «Оңтүстік Құмкөл кенішіндегі су ай-
дау жүйесі. «№ 140, 4034, 3043, 2023, 2122, 
4003 ұңғымалары» жұмыс жобасы бойынша 
қоғамдық пікірді тіркеу үшін жазбаша ұсы-
ныстар мен ескертулерді қабылдайды.

Жазбаша ұсыныстар мен ескертулер 
Қызылорда қаласы, Қазбек би к., 13 ме-
кенжайында және zhomart.myrzabekov@
petrokazakhstan.com электронды поштасы 
арқылы қабылданады.

Анықтама алу телефоны: 8(7242) 
 29-91-92.

***
ҚР Қоршаған ортаны қорғау министрінің 

2007 ж. 28.06 №204-ө бұйрығымен бекітіл-
ген «Жоспарлау алдындағы, жоспарлау, 

жобалау алдындағы және жобалау құжатта-
масын әзірлеу кезінде көзделіп отырған шар-
уашылық және өзге де қызметтің қоршаған 
ортаға әсеріне бағалау жүргізу бойынша 
нұсқаулықтың» 53-тармағына сәйкес «Пет-
роҚазақстан Құмкөл Ресорсиз» АҚ (20-14)  
«Шығыс Құмкөл кеніші № 239 ұңғымадағы 
аралық құбыржолды ауыстыру» жұмыс жо-
басы бойынша қоғамдық пікірді тіркеу үшін 
жазбаша ұсыныс тар мен ескертулерді қабыл-
дайды.

Жазбаша ұсыныстар мен ескертулер 
Қызылорда қаласы, Қазбек би к., 13 ме-
кенжайында және zhomart.myrzabekov@
petrokazakhstan.com электронды поштасы 
арқылы қабылданады.

Анықтама алу телефоны: 8(7242) 
 29-91-92.

ХАБАРЛАМАЛАР

Алға қойған мақсатына бір-
ден жетуге емес, ақырындап 
анық басуды алдына қояды. 
Осындай бойында бар асыл қа-
сиетін бағалай білген жандар-
дың бірі – Муфтулла Қуатов де-
сек, артық айтпағандық болар. 
Ол сонау дүние шырғалаңға 
толы шақта Сырдария ауданы-
на қарасты, Шіркейлі ауылында 
1934 жылдың 15 мамырында 
дүниеге келеді. Тар жол тайғақ 
кешуден бейхабар сәби дүние 
дүрбеленін қайдан сезсін. Әй-
теуір көйлегі көк, қарны тоқ 
болмаса да қатарынан қалмай, 
өзінің туып-өскен ауылындағы 
"Қызыл ту" жетіжылдық мек-
тептің алғаш табалдырығын 
аттап, оны 1950 жылы бітіреді. 
Сол жылы балаң жігіт Қызыл-
ордадағы ауылшар уашылық 
техникумының механика фа-
культетіне оқуға түсіп, 1954 
жылы тәмамдайды. Сол жыл-
дың наурыз айында Мәскеу қа-
ласында орталық партия коми-
тетінің пленумы болып, онда 
Қазақстанда тың және тыңай-
ған  жерлерді игеру мәселесі 
қаралып, бүкіл Одақ жастарына 
үндеу жолдайды. Оқу орнын 

бітіріп жатқан жалынды жас 
мамандар партияның үндеуі-
не бірауыздан қолдау көрсетіп, 
Солтүстік Қазақстан облыста-
рына баруға тілек білдіреді. 
Осы үндеуді қолдаушы жастар-
дың ішінде Муфтулла Қуатов та 
бар болатын. Сөйтіп, алғашқы 
тың игерушілердің қатары-
на қосылған ол  комсомолдық 
жолдамамен Ақтөбедегі Ембі 
қаласындағы МТС-ке механик 
болып орналасып, еңбек жолын 
алғашқы тың игерушілердің 
бірі ретінде бастайды. Арада екі 
жыл өткенде тың игерушілердің 
тынбай еңбек жасауларының 
нәтижесінде Қазақстан тұңғыш 
рет 1956 жылы мемлекет  қам-
басына 1 млрд пұт астық құя-
ды. Тың игерушілердің еңбегі 
өтеле бастайды. Осының ішін-
де Муфтулла ағамыздың да 
теңіздің тамшысындай кішкен-
тай болса да, қосқан үлесі дән 
болып қамбаға құйылды. Сол 
еткен еңбегін елеген Үкімет 
«Тың жерлерді игергені үшін» 
медалімен марапаттайды. Со-
нымен қатар, Мәскеуде өтетін 
ВДНХ көрмесіне қатысуға жол-
дама береді. 

1957 жылдың қараша айын-
да туған жерге келіп, Сырдария 
ауданына қарасты жаңадан ұй-
ымдасып жатқан «Жетікөл» мал 
бордақылау совхозына механик 
болып қызметке орналасады. 
Совхоздың іргетасын қалаушы-
лардың бірі болады. Ол өзінің 
тың игерудегі тәжірибесіне  
сүйе не жүріп жұмыс жасай-
ды. Содан оның іскерлігін, та-
лапшылдығын, жауапкершілігі 
жоғары екенін білген совхоз 
басшылығы бір жылдан кейін 
совхозға бас инженер етіп таға-
йындайды. Шаруашылықтың 
жұмысын өз дәрежесінде жүр-
гізу мақсатында әріптес азамат-
тармен тіл табыса білді. 

Еңбек ете жүріп Алматы 
ауылшаруашылық институтын 
сырттай оқып, жоғары білімді 
инженер-механик мамандығын 

алды. Совхозда қызметке орна-
ласқаннан бастап, ауыл жаста-
рын біріктіріп комсомол ұйы-
мын құруға белсене қатысты. 
Муфтулланың іс-қабілетін бай-
қаған аудандық комсомол коми-
теті жаңадан құрылған ұйымға 
хатшы етіп сайлайды. Ауыл 
жастарын алға бастай білген, 
комсомол ұйымының хатшысы 
М.Қуатов Алматы қаласында 
өткен Қазақстан ЛКЖО-ның 
ХІ пленумына делегат болып 
қатысады. Осылай ауыл жаста-
рының өр намысын алға сүй-
реп, абыройын асқақтатып, 
беделін биікке көтереді. Шаруа-
шылықта 18 жыл бас инженер 
қызметін абыроймен атқарады.

Өмірдің бір орында тұр-
майтыны анық. Жылдар ағы-
мымен сол кездегі Сырдария 
ауданының орталығы Тасбөгет-
тен Сыр дария автотранспорт 
кәсіпорны жаңадан құрылып, 
соған бас инженерлік қызметіне 
шақырылады. Бұл қызметті ол 
кісі 24 жыл бойы мінсіз атқар-
ды. Содан 2001 жылы осы ав-
токәсіпорыннан зейнеткерлікке 
шығып, еңбек жемісінің зей-
нетін көруге Алла нәсіп етті.

Алайда, Муфтулла ағаның 
қадірін, еңбексүйгіш қасиетін 
жақсы білетін, «Мелиоратор» 
ЖШС-ның бас директоры 
Бердібек Сартайұлы қызметке 
шақырады. Оның шақыруының 
бірден-бір себебі – Бердібектің 
әкесі Сартай Мыханов Жетікөл 
совхозын басқарғанда, Мәкең 
сол шаруашылықта техника са-

ласына жетекшілік жасап, оны 
абыройлы атқарғанын жақсы 
білетіндігі. Сондықтан нағыз 
маманның тәжірибесіне сүйе-
не білу керектігін түсінді. Осы 
серіктестікте гараж меңгерушісі 
лауазымын 4 жылдай атқарды.

Өмірдің азды-көпті мехна-
тын көрген Муфтулла Қуатұлы-
ның өте зерек, қағылез, алғыр 
болуында үлкен тектілік жатыр. 
Ол кісі атақты Сыр сүлейлерінің 
бірі – Нақып жыраудың туған 
жиені. Оның бойындағы іскер-
лік, пайымдылық, сауаттылық, 
сыпайылық, алғырлық нағашы-
сының қанынан келсе керек. 
Бір кісіні жаңылдыратындай 
жазба ақындығы тағы бар. Бү-
гінгі өміріне дән риза Муфтулла 
ағамыз 2 ұл, 2 қызынан өрбіген 
бірнеше немерелердің күлкісіне 
бөленген. Күлән апамыз екеуі 
шаңырақтарын биіктете түсіп, 
үлкен әулетке айналған. «Әдемі 
қартаю да үлкен абырой», – дей-
ді сөз арасы ол кісі.

Ол марапат-мақтаулардан 
да кем емес. «Қазақстанның 
құрметті автокөлікшісі» төсбел-
гісі және «Еңбек ардагері» ме-
далінің иегері. ҚР Тәуелсізді-
гінің 20, 25 жыл, «Тың жерлерді 
игергені үшін», Тыңға 50, 60 
жыл облыстың және қаланың 
естелік медальдарымен мара-
патталған. Осылай бар өмірін 
еңбекпен өрнектеген Муфтулла 
Қуатовтың ғұмыры кейінгі  ұр-
паққа үлгі.

Кенжалы ЕРІМБЕТОВ.

Еңбекпен өрілген өмір
Тегінен салмақты, ынталы, жігерлі, өзінің ой-мақса-

тын жетер жеріне жеткізіп, оны пайдалана алатын аза-
маттар болады. Әрине, ол қабілетін өзінің жеке басының 
мүддесіне емес, тек, елі мен халқы үшін қызмет етуге 
арнайды. Ондай жан салқынқандылықпен бойындағы 
ақыл-ойын, білім мен біліктілігін байқатып, пайым-пара-
саты арқылы биіктерді бағындырып, ел жолында еңбек 
етуге ұмтылады.

Жаңа әліпбиге байланысты 
қолға алынған жұмыстар ту-
ралы облыстық тілдерді оқы-
ту орталығының оқу-әдістеме 
бөлімінің басшысы Әсел Бахы-
това хабарлама жасады. Тіл сая-
сатындағы үлкен реформа екен-
дігіне, жоба басталғалы бері 
оқыту курстарында, жиындарда 
жаңа әліпбиге көшудің маңыз-
дылығын халық санасына сіңіру 
назарда тұр.

Қазалылықтардың тіл мәсе-
лесіне алаңдаушылық білдіруі, 
белсенділігі көңіл қуантады. 
Аудандар арасында орыс, ағыл-
шын, қазақ тілдерін тегін үйрету 
курстары бойынша өткен жыл-
дың қорытындысымен Қазалы 
ауданы ең жоғары көрсеткішке 
ие болған. Хабарламашы Мә-
дениет және спорт министрлігі 
жанынан төрт жұмысшы топ 

құрылғанын, олардың орфо-
графиялық, терминологиялық, 
әдіс темелік және ақпараттық 
топтарға бөлінгенін, жүзден аса 
әліпби нұсқаларының ішінен 
талапқа сай түрін таңдау мін-
деті жүктелгенін, қазіргі таңда 
бекітілген әліпби қолда барын 
кең көлемде қамтып өтті.

Семинар барысында  Қорқыт 
ата атындағы ҚМУ профессоры 
Аман Абасиловтың әліпби ауыс-
тырудың әлеуметтік лингвис-
тикалық мәселелері, облыстық 
тілдерді оқыту орталығының 
Қазалы ауданы бойынша оқы-
тушысы Жұбатқан Таңжанов-
тың жаңа әліпбиі негіздегі қазақ 
тілі емле ережелерінің ерек-
шеліктері туралы хабарламасы 
тыңдалды.

Қазалы ауданы.

СЕМИНАР

Латын әліпбиі – 
өркениет кілті

Жұмабек ТАБЫНБАЕВ.

Қазалыдағы аудандық мәдениет үйінде «Латын әліпбиі – 
өркениет кілті» атты облыстық көшпелі семинар өтті. Оған 
қатысқан Қызылорда қаласы, Арал, Қармақшы, Жалағаш, 
Сырдария аудандары және Байқоңыр қаласынан келген 
тіл мамандары алдымен кенттің көрікті жерлерін аралап, 
Жанқожа батыр кесенесінде болды. Мұнан соң №276 мек-
тепте латын әліпбиі туралы тренинг жүргізді. Семинарды 
аудан әкімінің орынбасары Әлімжан Жарылқағанов ашып, 
жүргізіп отырды. 

Былтыр бір ата-ана ой-
ыншықтар дүкеннен сатып 
алған лезун мен қуыршақты 
ұлттық зерттеу орталығына 
тапсырды. Зерттеу барысын-
да қуыршақтан улы химикат-
тар – формальдегид, фенол 
деп аталатын улы химикаттар 
анықталды. Формальдегид 
екінші кластағы аса қауіпті 
түссіз газ. Ол адамның тыныс 
алу жолдарына, көзге және 
теріге зиян. Адамның жүйке 
жүйесін зақымдайды.

Елдегі зерттеулерден өткен 
ойыншықтардың жартысынан 
жуығы бала өміріне қауіпті бо-
лып шықты. Ойыншықтардың 
60%-і Қытайдан әкелінсе, ал 
қалғандары Ресей, Өзбекстан 
және Қырғызстан елдерінен 
тасымалданады.

Жасыратыны жоқ, көбіміз 
бағасы арзан деп базарға ба-
рамыз. Алайда құны төмен та-
уардың сапасына ешкім кепіл-
дік бермейді. Тіпті сөрелерде 
самсап тұрған ойыншықтарға 
сертификат талап етіп жатқан 
ата-аналар аз. 

Соның кесірінен ойын-
шықтарға қолын кесіп немесе 
одан да сорақысы бөлшектерін 
жұтып қойған бүлдіршіндер 
жайлы жағымсыз жаңалықты 
көріп жаға ұстаймыз. Былтыр 
Алматыда Қытайдың ойын-
шығын бір бүлдіршін абайсыз-
да жұтып қояды, ол баланың 
ішегін тесіп жіберді. Магнитті 
ойыншық бір баланы жазым 

қыла жаздады. Құдай сақтап 
ақ халаттылардың көмегімен 
бала өлімнен аман қалды. 

Еліміздің бас санитары-
ның дерегінше биыл елімізге  
бес мың тоннадан астам ой-
ыншық тасымалданған. Жүр-
гізілген тексерістің аясында 
бала денсау лығына зиян ой-
ыншықтардың бір жарым мың 
тоннасы жойылды. 

Компьютерлік ойындар да 
бала санасына кері әсер етуде. 
Талай қазақ баласы интернет 
клубтарда тәуліктеп қонып, 
виртуалды әлемнің кейіпкер-
лерін өз болмыс-бітімдеріне 
қондырып жүр. 

«GTA», «Counter-Strike», 
«Dota» – бұл атаулар сізге жат 
болғанымен, балаңызға таң-
сық емес. Бүгін де қоғам ара-

сына таралған індет секілді. 
Бұл атау лар жұқпалы аурулар-
дай асқынып барады. Экранға 
телміріп, таңын атырып, түнін 
батырып жүрген балалар мен 
жастар саны артып келеді. 
Бұл ойындар ойлау қабілетін 
тежейді, бала көз ауруына 
шалдығады, басы ауырады. 

Ал қауіптісі ішкі ауруларды 
қоздырады. Ол ауру бірден 
білінбейді. Бала компьютер-
дегі ойынды шынайы өмірде 
жасауға болады деп ойлайды. 
Атыс-шабысты, адам өлтіру-
ді шынайы өмірде жасайды. 
Одан баланың жаны рахат та-
бады дейді психологтар. 

Осылайша, балаңыз әп-сәт-
те виртуалды әлемнің жауын-
гері атанып, ойлау қабілеті күрт 
өзгереді. Мұндай тәуелділіктің 
соңы түрлі психология лық ау-
руларға әкеледі. Сондықтан 
балаңызды виртуалды емес, 
шынайы өмірге бейімдеңіз. 

Гүлбану АЯПОВА,
«Мұрагер» мектебі 

директорының
 орынбасары.

Ойыншықтар 
мен компьютер 
ойындарының зияны

Үлкендердің ғана емес, балалардың да ойынынан от 
шығады. Себебі, еліміздегі ойыншықтардың 35%-і тех-
никалық талаптарға сай келмейді. Оның 5%-нен адам 
денсаулығына аса қауіпті заттар табылған. Бұл деректі 
естіген біраз ата-аналар алаңдап қалды. Осындайда ой-
лайсың «Шіркін, балаларымыз асық ойнаса, алаң көңіл 
аз болар ма еді». 

«Қызылорда облысы бо-
йынша биылғы жылдың 8 ай-
ында аймақтың медициналық 
ұйымдарына тегін медицина-
лық көмектің кепілдік беріл-
ген көлемі (ТМККК) шең-
берінде халыққа көрсетілген 
қызметтер үшін аударылған 

қаражат көлемі 2,58 млрд  
теңгені құрады», – деп хабар-
лады «Әлеуметтік медицина-
лық сақтандыру қоры» КЕАҚ 
Қызылорда облысы бо йынша 
филиалының директоры Рус-
лан Бектібаев.

Айта кетейік, «Әлеумет-
тік медициналық сақтандыру 
қоры» КЕАҚ 2018 жылдан 
бастап ТМККК және міндет-
ті әлеуметтік медициналық 
сақтандыру (МӘМС) пакет-
терінің қаржылық операто-
ры болып табылады және 
халыққа көрсетілетін ме-
дициналық қызметтерді ҚР 
Үкіметі бекіткен тәртіп бо-
йынша сатып алумен айналы-
сады.

МСҚ медицина 
ұйымдарына 2,58 млрд 
теңге төледі



Жаңақорған, Шиелі ау-
данындарының елді ме-
кендеріндегі ақсақалдар-
мен, аналармен, жастар 
ұйымдарымен жүздесулер-
де ұрпақтар сабақтастығы 
төңірегінде ой бөлісіп, пікір 
алмасты. Ауыл кітапханала-
рымен бірге «Буккроссинг» 
– кітап алмасу шараларын 
ұйымдастырып, жастардың 
кітапқа деген құштарлығын 
оятуға  атсалысты. Зиялы 
қауымның қатысуымен  
жастар арасында «Ұлы 
мұра – ұрпаққа аманат» 
кездесуін, қазақстандық эт-
ностар арасында  «Рахмет 
саған, Қазақ елі!» эссе жазу 
байқауын, «Қазақтану», 

«Өзгерісті өзіңнен баста!» 
лекторийлерін, мектеп 
оқушылары арасында «Мен 
рухани жаңғыруды қалай 
түсінемін?» тақырыбында 
шығарма жазу байқауларын 
өткізді. «Ұлы дала өнері» 
атты көрме көпшіліктің қы-
зығушылығын тудырды.

Кешенді шаралар қала 
орталығындағы «Достық» 
үйінде, Қорқыт ата, «Бола-
шақ» университеттерінде 
жалғасты. Жастармен кезде-
суде ақын Сара Бекахмето-
ва, Қазақстан Журналистер 
одағының мүшесі Жазира 
Амантайқызы, ҚМУ -дің 
философия және мәдениет-
тану кафедрасының аға оқы-

тушысы Ғалым Ибраев, об-
лыстық «Рухани жаңғыру» 
орталығының бөлім басшы-
сы Әлима Әбдіхалықова сөз 
сөйлеп, « Болашаққа бағдар: 
Рухани жаңғыру, «Ұлы да-
ланың жеті қыры» сынды 
мазмұнды бағдарламалар-
дың мәнін тарқатып, таным-
дық, тағылымдық әңгімелер 
айтты.

– Жергілікті тұрғындар-
мен, қоғамдық ұйымдармен 
бірлесе өткізілген шара-
ларды жалпы көпшілік өте 
жылы қабылдады. Ауыл 
әкімдері, кітапхана ұжымы, 
этнос өкілдері, аудандық 
және ауылдық ардагерлер, 

аналар алқасы, жастар ұй-
ымдары өкілдері қатысып, 
шараның мазмұнды өтуі-
не атсалысты. Сондай-ақ, 
халықаралық «Жанашыр» 
қоғамдық қоры мен жер-
гілікті үкіметтік емес ұй-
ымдарымен бірлесе «Рухани 
жаңғыру» бағдарламасын іл-
герілету бойынша меморан-
думдарға қол қойылды», – 
дейді «Жанашыр» қоғамдық 
қорының басшысы Жаңыл 
Әпетова. 

Ұйымдастырушылардың 
айтуынша, бұл мақсаттағы 
шаралар республиканың 
Түркістан, Алматы, Ақмола 
облыстарында да жалғасады.

БАС ДИРЕКТОР
Аманжол ОҢҒАРБАЕВ

қабылдау бөлмесі тел/факс: 8/7242/ 70-00-36, 40-11-10 (1002)

БАС РЕДАКТОР
Қуат ШАРАБИДИНОВ

қабылдау бөлмесі – тел: 8/7242/ 40-02-17, 40-11-10 (1007)

Бас редактордың орынбасары – 40-11-10 (1053)
Жауапты хатшы – 70-00-81 (1037) 

Бөлімдер:
руханият және ақпарат – 40-11-10 (1039, 1040)
экономика – 40-11-10 (1038, 1033)
әлеумет және саясат – 40-11-10 (1034)
жарнама – 70-00-52, 40-11-10 (1058) 
есеп-қисап – 70-00-39, 70-00-38 
компьютер орталығы және корректорлар – 40-11-10 
(1036, 1035)

Меншік иесі

жауапкершілігі шектеулі серіктестігі

Газет аптасына 3 рет (сейсенбі, бейсенбі, сенбі күндері) шығады.

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Қызылорда облыстық «Сыр бойы» газеті 
ҚР СТ ИСО 9001-2009 «Сапа менеджменті 
жүйесі» талаптарына сәйкес сертификатталған. 
Авторларға қаламақы тапсырыс  бойынша төле-
неді, қолжазба өңделеді және қайтарылмайды. 
Жариялымдар газеттің 
түпкілікті көзқарасын білдірмейді. 
“АҚ” - ақылы қызмет. 
Жарнама мазмұнына жарнама беруші жауапты.

Редакция мекен-жайы: Қызылорда қаласы, Бейбарыс Сұлтан көшесі, 4 “А”. Таралымы 29544          Тапсырыс №1514

Газет редакцияның компьютер орталығында қатталып, 
“Сыр медиа” ЖШС өз баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

e-mail: syrboyi@yandex.kz   /   www.syrboyi.kz Кезекші редактор  Назерке САНИЯЗОВА

АУЫЛ – ЕЛ БЕСІГІ 

АБАЙ – 175

Шиелі ауданындағы Жиделі 
ауылының ірге көтергеніне 90 
жыл толуына орай ұлан-асыр 
той өтті. Бұл қуанышқа ауыл 
тұрғындарымен қатар осы 
ауылда өсіп-өнген, қазіргі кезде 
еліміздің басқа аймақтарында 
тіршілік етіп жүрген көптеген 
ауыл түлектері қатысты. Мере-
кенің басында Шиелі ауданы-
ның әкімі Әшім Оразбекұлы, 
аудандық мәслихат хатшысы Бо-
лат Сыздық және де аудан өмірі-
не елеулі еңбек еткен бірқатар 
ардагерлер жүрді. 

Ашық алаңға сахна орна-
тылып, жиналғандар мереке қы-
зығын осы жерде тамашалады. 
Жаратушы әуелі сөзді түсірген 
дейді, сондықтан да мерекелік 
шара «Жүйріктердің құт мекені 
– Жиделім!» атты жас ақындар-
дың айтысымен бастау алды. 
Сөз сайысын Шиелі ауданы-
ның әкімі Әшім Оразбекұлы 
ашып беріп, ауыл тұрғындары-
на тамаша демалыс, ақындарға 
сәттілік тіледі. Бір сүйсінерлі-
гі – айтысқа еліміздің әр қиы-
рынан жас талапкер ақындар-
дың іркілмей келуі болды десек 
артық емес. Мәселен, Сырым 
Нығызбаев Қарағанды облы-
сынан, Шыңғысхан Ғабдуллин 
Солтүстік Қазақстаннан, Гүл-
жан Ықыласқызы Түркістан-
нан, Төрехан Совет Нұр-Сұлтан 
қаласынан келді. Арал ауда-
нынан Бексұлтан Орынбасар 
және де шиеліліктер Шыңғыс 
Құдайберген, Айқын Төлеген, 
Бекжан Ержігіт қолдарына 
домбыра алып, сөз сайысының 
қызықты өтуіне атсалысты. 
Айтыс өрендерінің Жиделідегі 
басқосу ағайынды ақындар Ер-
жан мен Бекжанның сөзі өтімді 
екенін көрсетті. Сонымен сах-
наға көтерілген төрт жұп әуелі 
бір-бірінің шама-шарқын бай-
қап көрісті. Осында мықты де-
гендер тағы да екі жұп құрып, 
ақтық айқасқа шықты. Нәти-
жесінде айтыс өнерін біршама 

меңгерген, әуезі де әдемі, сөзі де 
керім түркістандық бойжеткен 
Гүлжан Ықыласқызы бас жүл-
де – 400000 теңгені қоржынына 
салды. Бірінші орын – Сырым 
Нығыз баевқа бұйырса, екін-
ші жүлдені – Төрехан Совет 
иемденді. Ал үшінші орынның 
сыйлығы жас дарын Айқын 
Төлегенге табысталды. Басқа 
да ақындар арнайы сыйлықтар-
мен марапатталды. Десе де, осы 
ақындар ішінде аралдық Бексұл-
танның шоқтығы биік көрінді. 
Тауып айтып, мәдениетті өнер 
көрсетуде тәжірибе жинақтаға-
ны аңғарылғандай. Көрермен 
қошеметі де сол жігітке арналып 
жатты. 

Спорттық жарыстар, салым 
көкпары ауылдың мерейін кө-
теріп, атағын алысқа жайды. 
Кешке гала-концерт ұйымдас-
тырылып, ауыл іші думанға 
бөленді. Әсіресе, Қазақстанның 
еңбегі сіңген қызметкері, «Құр-
мет» орденінің иегері Әлмырза 
Ноғайбаевтың салған әні жұрт-
ты еріксіз елжіретті. Ауыл тойы-
ның орайлы ұйымдастырылуы – 
ауыл ағаларының, оларға ерген 
жастардың, басшылардың ұй-
ымдаса білуінің нәтижесі екені 
анық. Әр ауылда осындай той 
болса екен деп тарқасқан жұрт-
шылық тілегі мен батасын да 
аямады. 

Н.НАЗЫМХАНҰЛЫ. 
Шиелі ауданы, 
Жиделі ауылы.

Жиделіде 
өткен той

Арқалы ақын Төлеген Айбергенов «Бір тойым бо-
латыны сөзсіз менің» демекші, әр ауылда өз тойының 
болғаны – тұрғындардың мақтаныш сезімін оятып, 
алдағы өмірге деген сенімін нығайтады. Бұл – бейбіт 
өміріміздің дәлелі. Бұл – Тәуелсіздігіміздің құдіреті. Бұл 
– қазақ халқының жасампаздығының белгісі. Бұл – жас 
ұрпағымыздың болашағының кепілі. Бұл – іргеміздің 
беріктігінің кілті. 

«Звездочки на земле» филь-
мін көрсеңіз, Ишан есімді бала-
ның үлгерімі өз қатарластарынан 
әлдеқайда төмен. Оның көзі-
не әріптер құтты бір құбыжық 
секілді елестейді. Мұғалімнің 
«сен неге жазбай отырсың?» 
деген сөзіне «кітаптағы әріптер 
би билеп, ән салып тұр ғой» деп 
жауап бергенде, бүкіл сынып 
күлкіге қарқ болады. Алайда 
оның көзіне  оқулықтағы сөз-
дер расымен солай елестейтін. 
Иә, дәл осындай үлгерімі на-
шар оқушы әр сыныпта кезде-
седі. Бірақ олар сіз ойлағандай 
ақылсыз бала емес. Ғылымда 
сирек кездесетін дислексия деп 
аталатын ауытқушылықтың 
түрінен көп бала зардап шегеді. 
Логопед мамандар дислексияны 
ауру емес, ол ауытқушылық деп 
түсіндіреді. «Ауруды емдеуге 
болады, ал ауытқушылықты тек 
түзете аламыз» дейді логопед 
Дарья Горохова. Бұл мәселеге 
қазіргі таңда әлем психологтары 

алаңдау шылық білдіруде. 2017 
жылдың 5 қазан күнін «Дис-
лексия туралы білім жетілдіру 
күні» деп оған халықаралық 
дәрежеде мән берілуін сұрай-
ды. Себебі, мектептегі үлгерімі 
нашар деп мән берілмейтін әр 
баланың артында, үлкен тағдыр, 
үлкен талант иесі жатқанын 
дәлелдейді. Ата-аналар тара-
пынан мұндай балаларға ыстық 
ықылас пен махаббат керектігі-
не назар аударады. Әлем мойын-
даған өнертапқыштар мен ұлы 
жазушы, белгілі ғалымдар дәл 
осы дислексиядан зардап шек-
кендер екен. 

Мынадай қызықты дерек-
терді келтіре кетейік. Агата 
Крис тиді білмейтін жан кем-
де-кем болар. Ал оның оқушы 
кезінде жазу сауаттылығы өте 
төмен болғандықтан, құрдаста-
рының мазағына шыдамаған 
Агатаны ата-анасы мектептен 
шығарып алуға мәжбүр болға-
нын айтсақ, сенбеуіңіз мүмкін. 

Алайда, бұл Агата Кристидің 
шығармашылығына кедергі бол-
мады. Қайта шыңдала түскен ол 
детектив жанрында жазатын 
әлемдегі ең үздік авторлардың 
біріне айналды. Жазушының 
кітаптары дүние жүзіне 4 млрд 
таралыммен шыққан. Дәл мұн-
дай таралым  Шекспирдің ең-
бектерінен кейінгі екінші орын-
да болғанын айта кетейік. 

Әлемге белгілі физик, «Но-
бель» сыйлығының иегері Аль-
берт Эйнштейн де мектепке 
баруды ұнатпаған. Оның есте 
сақтау қабілетінің төмендігі 
соншалықты, жыл мезгілдерінің 

ішіндегі айларды, күннің рет-
тілігін шатастырады екен. Оның 
есесіне небір шешуі қиын есеп-
терді шемішкедей шағатын 
көрінеді. А.Эйнштейн бәтең-
кесінің бауын тағуды өмір бойы 
үйрене алмай кетсе де, әлемдік 
ғылымға орасан үлес қосып кет-
кен мықтылардың бірі.

Америка әншісі Шер өте ке-
дей отбасында дүниеге келген. 
Бірақ, талайды мойындатқан 
әнші күні бүгінге дейін қатесіз 
оқу мен жазуды білмейді десек, 
тағы да езу тартатыныңыз анық. 
Бұл, әрине, күлетін жағдай емес. 
Табиғатындағы ауытқушылық 

Шердің танымал болуына бөгет 
болмады. Әнші 6 мен 9 санын 
сол бойы ажырата алмай кеткен 
деседі.

Ұлы суретші, ойшыл, ға-
лым Леонардо да Винчи әдетте-
гі адамдар секілді емес, жазуды 
оңнан солға қарай, яғни керісін-
ше жазатын болған. Және бұл 
оған еш қиындық туғызбайды 
екен. 

Белгілі өнертапқыш, теле-
граф Томас Эдисонды ұстаздар 
оның қабілеті өте төмен деп мек-
тепке қабылдамаған. Алайда, ба-
ласының сағын сындыр ғысы кел-
меген ана: «Сенің қабілетіңнің 
соншалықты жоғары екенін 
білген мұғалімдер, өздерінің 
білімдері саған жетпейтінін мой-
ындап, сені қабылдамады» деп 
кішкентай ұлына зор махаббат-
пен қолдау көрсеткен. Кейін өмір 
дәлелдегендей, әлемдік жаңалық 
ашып, өшпес қолтаңбасымен 
ғылымға үлес қосып кетті.

Міне, әйгілі адамдардың 
өміржолы осындай қызыққа 
толы. Сондықтан балаңыздың 
қабілеті төмен болса, оны ұрсып 
жекімей қайта өзгелер байқа-
маған талантын ашып, танымал 
тұлғаға айналуына қолдау таны-
тыңыз. Кім білер, мүмкін сіздің 
үйде әлемге әйгілі кішкентай ға-
лым не өнертапқыш өсіп келетін 
шығар.

«Нашар» оқушылар қалай танымал 
тұлғаға айналды?

Байқасаңыз, әр баланың қабілет-қарымы, ақпаратты 
қабылдауы түрліше. Бұл олардың физиологиялық даму 
ерекшелігіне байланыс ты. Мәселен, бір сыныпта оқитын 
оқушылардың бірқатары берілген тапсырмаға мұқият 
болса, енді бірі мұғалімнің не туралы әңгіме айтқанын да 
ұқпайды. Ондай балалардың сабақтағы үлгерімі де нашар 
деп, шеттететініміз де рас. 

Айсәуле ҚАРАПАЕВА.

Артында атақты ердің 
қалса сөзі,

Өлді деп ойламаймын 
оның өзі.

Қисынсыз кедергінің 
керегі не,

Базарлап болғаннан 
соң қайтар кезі.

Ерлердің ертедегі өтіп 
кеткен,

Әлі жүр халық аузында 
алтын тезі.

Абайдың айтқандарын 
оқығанда,

Болады: «Бәрінің де 
бар, – деп, – көзі».

Өлген соң оған біз де 
қауышармыз,

«Ұйықтасын» торқа болып 
киген бөзі.

Ойланып осы сөзге 
түсінгендер,

Сүйінер сойдырғандай 
бағлан қозы.

Татауы қайбір кәптің 
тарқамайды,

Нәрсенің болмағандай 
қойған тозы.

Алғанмен, көрінбейді 
қолға бірақ,

Асылдың қараңғыда 
ақ пен бозы.

Тұрмағанбет 
ІЗТІЛЕУҰЛЫ.

Өзгерісті өзіңнен баста!
Ақпарат және қоғамдық даму министрлігінің 

қолдауымен, Азаматтық бастамаларды қолдау орта-
лығының гранты негізінде халықаралық «Жанашыр» 
қоғамдық қоры  жанындағы «Рухани жаңғыру» мем-
лекеттік бағдарламасын жүзеге асыруға бағытталған 
ақпараттық топ  облыстың бірқатар елді мекендерінде 
болып, көпшілікпен кездесті. 
Ғазиза ӘБІЛДА.

Қазақ халқының ұлы ақыны, шығармалары адамзаттың 
ортақ мұрасына айналған Абай Құнанбайұлының 175 жылдығын 
атап өтуге БҰҰ-ның білім, ғылым, мәдениет жөніндегі ұйымы 
ЮНЕСКО тарапынан да мән беріліп отыр.

Осыған орай Абай шығармаларын оқу эстафетасы да кең етек 
алып, АҚШ, Қытай, Ресей және Еуропа елдерінің азматтары тара-
пынан үлкен үдеріс болды. Бұл эстафетаға Қазақстан Президенті 
Қасым-Жомарт Тоқаевтың қатысқанын да баршамыз білеміз.

Тоқсан жылдық тарихы бар «Сыр бойы» газеті бүгіннен 
бастап, ұлы тұлға жайында бұрынғы, қазіргі дәуір ақын-жазушы-
ларының, белгілі кісілердің арнаулары мен лебіздерін жариялай 
бастамақ.

Айдардың шымылдығын Тұрмағанбет шайырдың 1910 жылы 
жазған «Абайды оқығанда» деп аталатын өлеңімен ашуды жөн 
санадық. 

АБАЙДЫ ОҚЫҒАНДА


